
პრემიერ მინისტრობის კანდიდატმა ჟურნალისტთა შეკითხვებს უპასუხა. მათ შორის იმას, არის თუ არა ლავრენტი ბერიას შთამომავალი და 90-იან წლებში იყო თუ არა თბილისში მოქმედი ერთ-ერთი „საძმოს“ წევრი.  
მამუკა ბახტაძე: ჩვენ პარლამენტში მოვდივართ, რომ პარლამენტს ვთხოვოთ ნდობა. წარმოვადგინოთ მცირე მთავრობის კონცეფცია, ვინაიდან სწორედ მცირე მთავრობის კონცეფციის საფუძველზე შევძლებთ ჩვენ იმ პროგრამის რეალურ ცხოვრებაში რეალიზაციას, რომელიც იქნა წარმოდგენილი. მე მინდა ამ შემთხვევაში ყურადღება გავამახვილო პროგრამაზე და იმ გამოწვევებზე, რომელიც დღეს აქვს ჩვენს ქვეყანას. პროგრამა სწორედ ამ გამოწვევებს პასუხობს. მაგრამ იმისთვის, რომ მთავრობა იყოს ეფექტური თავის აღსრულებაში, იყოს ოპერატიული, ჩვენ საჭიროა, რომ ჯერ მივიღოთ მცირე მთავრობის კონცეფცია და შედეგად დავიწყოთ უკვე წარმოდგენილი პროგრამის რეალიზაცია. რაც შეეხება იმას, თუ ვინ იქნებიან მინისტრები მომავალში, ორი-სამი კვირის თავზე, როდესაც ჩვენ გავივლით ყველა შესაბამის პროცედურას, რომელიც არის კანონით გათვალისწინებული, ბუნებრივია, თქვენ და საზოგადოებას მე წარვუდგენ იმ გუნდს, ვისთანაც ერთად ავიღებ პასუხისმგებლობას, რომ ამ პროგრამას შევასრულებთ.
-თეა წულუკიანი ინარჩუნებს პოსტს?
-ჩემს გუნდს, ვისთან ერთადაც ავიღე პასუხისმგებლობა პროგრამის შესრულებაზე, წარვადგენ ორ კვირაში. 
-მედიაში გავრცელდა ინფორმაცია, თქვენ იყავით 90-იან წლებში თბილისში ე.წ. „საძმოს" ერთ-ერთი წევრი. თუ ადასტურებთ ამ ინფორმაციას, რადგან 90-იან წლებში ეს საძმო ძალიან ცუდ რამეებს სჩადიოდა. 
-მეორე კითხვაც იყო რაღაც. 
-იყო  ინფორმაცია, რომ ბერიას შთამომავალი  ხართ. 
-თქვენ გინდათ, რომ მე დავადასტურო ან უარვყო ეს ინფორმაცია? მე ვადასტურებ, რომ ასეთი ინფორმაციის გამავრცელებლებს ნამდვილად კარგი ფანტაზია  აქვთ. 
მე ვადასტურებ, რომ კონსულტაციები მიმდინარეობს და ჩვენ ახალ მთავრობაში აუცილებლად გვეყოლება ახალი სახეები, მათ შორის პროფესიული წრეებიდან. მე წარმოვადგინე ჩემი ხედვა და ის პრინციპები, რომელსაც ეს ხედვა ეფუძნება და  ამ  ხედვის პირველი პრინციპი გახლავთ ის, რომ ჩვენ უნდა უზრუნველვყოთ ქართველი ხალხის  ისტორიული არჩევანის რეალიზაცია, რასაც ჰქვია ევროატლანტიკური ინტეგრაცია. მსურს, კიდევ ერთი განამარტება გავაკეთო ჩვენი მცირე მთავრობის კონცეფციასთან დაკავშირებით, ვინაიდან  მოსახლეობას ჰქონდეს კარგი სურათი, თუ რას  ნიშნავს ეს. მცირე ზომის მთავრობა ნიშნავს ქვეყნის ეკონომიკაში მის  მცირე წილს. ჩვენ ამ მიმართულებით გვქონდა  პროგრესი, შევამცირეთ ეს წილი, მაგრამ ეს არ არის საკმარისი.  ქვეყნის ბიუროკრატია და ზოგადად  მმართველობითი ორგანოები უნდა იყოს იმ ზომის, რაც არის აუცილებელი კონკრეტული ამოცანების გადასაწყვეტად.  ჩვენ გვაქვს წარმოდგენილი კონკრეტული  ამოცანები და კონკრეტული  პროგრამა. შესაბამისად, ჩვენ ვსაუბრობთ, რომ გვჭირდება ზუსტად მცირე ზომის მთავრობა, რომ გადაწყვეტილებები იყოს მიღებული ეფექტურად, ოპერატიულად და რაც  მთავარია,  გადაწყვეტილების მიღების მომენტიდან იმ დღემდე, როდესაც ჩვენი მოქალაქე  იგრძნობს ამ გადაწყვეტილების შედეგად მიღებულ სერვისს ან სიკეთეს, ეს დრო იყოს მაქსიმალურად შემცირებული. აქედან გამომდინარე,  ჩვენ არცერთ ფუნქციას არ დავაკნინებთ, პირიქით, სამინისტროების შერწყმა განხორციელდება ორგანულად, ფუნქციების და ამოცანების მიხედვით, მაგრამ რაც მთავარია, ჩვენი მთავარი ამოცანაა, რომ ქვეყნის ეკონომიკას არ უჯდებოდეს სახელმწიფო მმართველობითი აპარატის შენახვა ძალიან ძვირი და  აქედან გამომდინარე შემოგვაქვს  მაქსიმალურ  ზღვარი - ეს არის მთლიანი შიდა  პროდუქტის 3, 9 %, რაც ნიშნავს  თანხაში, რომ იმ ეკონომიკური  ზრდიდან გამომდიარე, რაც ჩვენ დღეს გვაქვს, ეს საშუალებას  მოგვცემს, დაახლოებით 100-120 მილიონი ლარი გამოვათავისუფლოთ თავისუფალი რესურსის სახით და მივმართოთ იმ სოციალურ პროგრამებზე  და მათ  შორის განათლების მიმართულებაზე, რომელიც უფრო დიდი პრიორიტეტია ჩვენი გადასახედიდან.

მამუკა ბახტაძე: ჩვენ ეკონომიკაში გვსურს, რომ თითოეული აქტივი მონაწილეობდეს სრულფასოვნად. ჩვენი პირველი ინიციატივა შეეხება იდეას, რომ სრულად ჩამოვაწეროთ საგადასახადო დავალიანება ყველა გადამხდელს 2013 წლის 1 იანვრამდე. ეს შეეხება დაახლოებით 36000 გადამხდელს. მათ უკან დგას ქართული ოჯახები. მათ უკან დგას ენერგია და საშუალება, რომ მათ განგრძონ ქვეყნის ეკონომიკურ ცხოვრებაში სრულფასოვანი მონაწილეობა. შესაბამისად, იმ პროგრამის მიხედვით, რომელსაც ჩვენ ხელი მოვაწერეთ საერთაშორისო სავალუტო ფონდთან ერთად, 2018-2020 წლების განმავლობაში მოხდება დაახლოებით 1,5 მილიარდის დაბრუნება ქართული კომპანიებისთვის, რომ მათ განაგრძონ და კიდევ უფრო განავითარონ და შექმნან დამატებითი სამუშაო ადგილები ჩვენი ეროვნული ეკონომიკისთვის. ჩვენი ინიციატივა ითვალისწინებს მსხვილი ტრანსნაციონალური კომპანიების წარმომადგენლებისთვის, თუ ისინი ამას საქართველოში დაარსებენ და სერვისებს გაყიდიან საზღვარგარეთ, რომ მათ ჩვენ ყველა ტიპის გადასახადი ფიზიკურ დონეზე გავუნულოთ. ეს იქნება ძალიან მნიშვნელოვანი წინაპირობა, რომ დავაინტერესოთ ასეთი მსხვილი ორგანიზაციები საქართველოთი და ამავე დროს აუცილებელია, უზრუნველვყოთ, რომ ჩვენს მცირე მეწარმეებს საშუალება ჰქონდეთ, გაყიდონ თავიანთი პროდუქცია არა მხოლოდ ვიწრო სპექტრზე და ხშირ შემთხვევაში ე.წ ბაზრობის ტიპის დაწესებულებებზე, როგორც ეს ხდება, არამედ მოვახდინოთ მათი ინტეგრირება უფრო დამატებით ალტერნატიულ ღირებულებათა ჯაჭვში. ეს არის ძალიან მნიშვნელოვანი და ის რეფორმა, რომელიც უკავშირდება საგადასახადო დოკუმენტების გაერთიანებას, დღგ-ს გადასახადს, როგორ მოხდება მისი ადმინისტრირება, უზრუნველყოფს სწორედ ამას, რომ მცირე მეწარმეებს აღარ ექნებათ ბარიერი იმისთვის, რომ წვდომა ჰქოდეთ უფრო დიდ ბაზარზე.
მე საქართველოს პარლამენტს შევთავაზებ, შემოვიღოთ ეკოომბუდსმენის პოსტი, რომელიც საშუალებას მოგვცემს, საჯარო სექტორთან ერთად უფრო აქტიურად დავიცვათ და განვავითაროთ ჩვენი ბუნება. ეს იქნება ძალიან მნიშვნელოვანი წინაპირობა საქართველოში მწვანე ეკონომიკის განვითარებისთვის. სწორედ მწვანე ეკონომიკა იქნება 21-ე საუკუნის მთავარი ტრენდი და ჩვენ როდესაც გვაქვს ამხელა დიდი წინაპირობა, აუცილებლად უნდა გამოვიყენოთ ეს შანსი და ეკონომიკური პერსპექტივის მიუხედავადაც არ უნდა დაგვავიწყდეს, რომ ჩვენ ვართ პასუხისმგებლები მომავალი თაობების წინაშე, რომ შევუნახოთ მათ ის უნიკალური ბუნება, რაც მემკვიდრეობით გვერგო ჩვენი წინაპრებისგან. 
განათლება და ახალგაზრდობა - მე ჩემს გამოსვლაში გულწრფელად ვთქვი, რომ ეს არის ჩემი ცხოვრების მთავარი პრიორიტეტი. რაც მე ჩამოვთვალე ეკონომიკური რეფორმები და სხვა ინიციატივები, რომელიც მომავალში იქნება, ჩვენ დაგვეხმარება, რომ სიღარიბე შევამციროთ, მივიღოთ ინკლუზიური ზრდა, მაგრამ ამავე დროს პირდაპირ მინდა გითხრათ თქვენ და მთელს საზოგადოებას, რომ ჩვენ, საქართველო ვერ გავხდებით განვითარებული ეკონომიკა, თუ არ განვახორციელებთ განათლების სისტემაში მასშტაბურ ინვესტიციებს და განათლების სექტორის ფუნდამენტურ რეფორმას. ეს არის ერთადერთი და მთავარი წინაპირობა, რომ 21-ე საუკუნეში საქართველოს ეკონომიკა გახდეს განვითარებული. აქედან გამომდინარე, ჩვენ შემოდგომაზე წარმოვადგენთ ძალიან მნიშვნელოვან საკანონმდებლო ინიციატივას, რომელიც უზრუნველყოფს, რომ საქართველოს ეკონომიკაში სწორედ განათლება გახდება დომინანტი სექტორი და უზრუნველყოფს იმას, რომ საქართველოს ეკონომიკაში განათლების სექტორს ჰქონდეს მინიმუმ ორნიშნა ციფრი.
თამარ ჩუგოშვილი: ჩვენ გვქონდა ძალიან კარგი შესაძლებლობა, ვიცე პრემიერისთვის მოგვესმინა პლენარულ დარბაზში. მადლობა მინდა ვუთხრა მინისტრებს, რომლებიც სულ უფრო აქტიურად მოდიან ჩვენთან საკომიტეტო სხდომებზე, თუმცა ვფიქრობთ, რომ ეს არ არის საკმარისი და ჩვენი თანამშრომლობა არა მხოლოდ უმრავლესობასთან, არამედ პარლამენტთან, როგორც ინსტიტუციასთან უნდა იყოს უფრო მაღალ ხარისხში გადაყვანილი, მაინტერესებს თქვენი პოზიცია ამ საკითხთან დაკავშირებით.
მამუკა ბახტაძე: მინდა, სრული პასუხისმგებლობით განვაცხადო, რომ პრემიერ მინისტრი, ისევე, როგორც ყველა მინისტრი ჩემს კაბინეტში, იქნება აქტიურად ჩართული ამ პროცესში. ჩვენ გვაქვს ისეთი ტიპის გამოწვევები, რომელიც გულისხმობს კოორდინაციის ძალიან მაღალი ხარისხის ქონას. სხვანაირად ჩვენ გაგვიჭირდება იმ გამოწვევებზე გამკლავება, რომელზეც მე ვისაუბრე.
მამუკა მდინარაძე: თეორიულად შესაძლებელია, პარლამენტმა და ახლადდამტკიცებულმა მთავრობამ შეთანხმებას ვერ მიაღწიონ გარკვეულ საკანონმდებლო მიდგომასთან დაკვშირებით, სამინისტროების შემცირებასთან, მცირე მთავრობასთან დაკავშირებით და რა ხდება ამ თეორიული დაშვების დროს? რას ვაკეთებთ? რა შედეგი გველოდება?
მამუკა ბახტაძე:  ნამდვილად ვთვლი, რომ დღეს საქართველოს 11 სამინისტროზე მეტი ეფექტური მმართველობისთვის არ სჭირდება.  ეს არის, ბუნებრივია, ჩემი პოლიტიკური პასუხისმგებლობა, ვინაიდან მე პარლამენტში მოვდივარ პროგრამით და ეს გახლავთ პროგრამის განუყოფელი ნაწილი. აქედან გამომდინარე მინდა კიდევ ერთხელ დავდასტურო ის, რაც თქვენ აღნიშნეთ, რომ ეს არის ჩემი პოლიტიკური პასუხისმგებლობა.
ანრი ოხანაშვილი: მაინტერსებს თქვენი ხედვა სამართლდამცავ ორგანოებთან და იმ პროცესებთან დაკავშირებით, რაც დღეს ქვეყანაში მიმდინარეობს, შსს-სთან მიმართებაში, დღეს ბ-ნმა გიორგი გახარიამ საინტერსოდ წარმოადგინა ის რეფორმები, რომელსაც შსს ახორციელებს. თქვენი ხედვა ამ მიმართულებით როგორია და ხომ არ გეგმავთ დამატებით რეფორმებს ამ მიმართულებით?
მამუკა ბახტაძე: მთავარი პრინციპია ადამიანი, მისი ღირსება და თავისუფლება. ეს მოითხოვს ამ ფასეულობის ძალიან მაღალი სტანდარტის დაწესებას. ეს მოითხოვს ძალიან მნიშვნელოვან რეფორმებს ჩვენს პოლიციაში. ჩვენ ყველას ერთად კარგად უნდა გვესმოდეს, რომ გიორგი გახარია სადაც ახორციელებს ამ რეფორმებს, რა დარგშიც, იქ არსებობს ძალიან მნიშვნელოვანი გამოწვევები და რეფორმათა პაკეტი, რომელიც სრულად პასუხობს, მინდა განვაცხადო, რომ მხარდაჭერილი იქნება ფინანსური რესურსით. ეს არის ძალიან მნიშვნელოვანი.“
პრემიერობის კანდიდატის ეკონომიკურ პროგრამას დადებითად აფასებენ სპეციალსიტები. ახალგაზრდა ფინანსისტთა და ბიზნესმენთა ასოციაციაში ამბობენ, რომ ნებისმიერი გადასახადისგან ბიზნესის გათავისუფლება და საგადასახადო სისტემის ლიბერალიზაცია წაახალისებს ადგილობრივ ბიზნესს. 
ანდრია გვიდიანი: თუ მოხდება უიმედო ვალების ჩამოწერა და ამით წახალისდება კომპანიების საქმიანობა, რასაკვირველია ამაში ცუდი არაფერია, პირიქით, ეს არის დადებითი ფაქტორი და მაქსიმალურად, რაც უფრო მეტი ინიციატივა იქნება მორგებული ბიზნესზე და კერძო სექტორზე, ეს ცხადია მისასალმებელია.  

შეხვედრამდე ოპოზიციის წარმომადგენლებმა განცხადებები გააკეთეს - 
სალომე სამადაშვილი: მთავარი პრობლემა, რომელიც აწუხებს ჩვენს ხალხს, ეს არის სიღატაკე, უმუშევრობა და უპერსპექტივო მომავალი, ამიტომ ამ ქვეყანას დღეს სჭრიდება კრიზისული გეგმა, რომ სასწრაფოდ დავიწყოთ გამოსვლა იმ ეკონომიკური ვითარებიდან, რომელშიც ქვეყანა შევიდა, უმძიმეს ეკონომიკურ ვითარებაში, გასული 6 წლის მმართველობის შედეგად. ჩვენ ვერაფერი ვერ მოვისმინეთ ჯერ-ჯერობით პრემიერ მინისტრისგან იმის შესახებ, თუ რეალურად როგორ აპირებს, დაძლიოს ეს მთავარი გამოწვევა, რომელიც საზოგადოების წინაშე დგას დღეს და რა თქმა უნდა, გვაქვს მწვავე შეკითხვები წარმოდგენილ კანდიდატურებთან მინისტრების პოსტზე, მათ შორის პირველ რიგში მართლმსაჯულებისა და სამართალდამცავი სტრუქტურის მესვეურებთან.
დავით ბაქრაძე: მთელი ეს პროცესი, დაწყებული, სადაც თითქოს იუნისეფის კვლევაზე იყო საუბარი, შემდეგ ბ-ნი ბახტაძის არჩევით, რომელიც გახლავთ ყველაზე გამოუცდელი ამ გუნდშიც კი და რომელსაც არ იცნობს ჩვენი მოსახლეობის უმრავლესობა, შემდეგ ეს დროებითი მთავრობის კონცეფცია და მინისტრები, რომლებიც დღეს პარლამეტნში არიან მობრძანებული, ოღონდ არ იციან, ორი კვირის მერე იქნებიან თუ არა მთავრობაში, ეს ყველაფერი ტოვებს ღრმად არასერიოზულ შთაბეჭილებას და აღრმავებს იმ აზრს, რომ ამ გუნდს არ შეუძლია ქვეყნის ნორმალურად მართვა და ვერ აცნობიერებს იმ პრობლემებს, რომლის წინაშეც დგას ხელისუფლება და ქვეყანა. ბუნებრივია, რომ ევროპული საქართველო ამ გუნდს მხარს არ დაუჭერს და ვიქნებით კრიტიკული ყველა იმ თემასთან დაკავშირებით, რომელიც აწუხებს ჩვენს მოსახლეობას.
მამუკა ბახტაძე კაბინეტის მომავალ წევრებთან ერთად შეხვდა ფრაქცია „პატრიოტებს“. შეხვედრა ხანმოკლე იყო, რადგან სამოქმედო გეგმის წარდგენის შემდეგ მხოლოდ ერთი განცხადება გაკეთდა - 
ირმა ინაშვილი: მომავალი მთავრობის მთავარი გამოწვევა იქნება ბრძოლა სიღარიბის წინააღმდეგ. დღეს ყველაზე მნიშვნელოვანი არის, სიღატაკისგან ვიხსნათ ჩვენი მოსახლეობა. თქვენ ოპოზიცია გჭირდებათ მაშინ, როდესაც დამტკიცება ხდება მთავრობის. პრინციპში, მაშინაც არ გჭირდებათ ხოლმე, უმრავლესობა ერთხმად გამტკიცებთ, მაგრამ ოპოზიციის როლი სახელმწიფოს მშენებლობის საკითხებში გამოკვეთილი არ არის. არადა მარტო ამ ქვეყანას რომ ვერ აშენებთ, თქვენ თვითონაც ატყობთ. მყარ სისტემას ვერ ქმნის დღეს სახელმწიფო ვერცერთ სფეროში. თქვენი პროგრამა მომავალში გათვლილია 6 თვეზე, 1 წელზე, 5 წელზე? რა დროს გაუძლებს თქვენს მიერ წარმოდგენილი ეს პროგრამა? დროებით მთავრობას ჩვენ ნდობას ვერ გამოვუცხადებთ და არ გამოვუცხადებთ. თქვენ თვითონ არ ენდობით ამ მთავრობას (დნობა - კარგი გაგებით) და ჩვენ როგორ უნდა დავუჭიროთ მხარი? თქვენ თვითონ აპირებთ მთავრობაში ცვლილებების განხორციელებას, ამიტომ ამ  დროებით ფორმალურ მთავრობაზე პასუხისმგებლობა აიღოს უმრავლესობამ. ჩვენ პასუხისმგებლობას ავიღებთ უკვე იქიდან გამომდინარე, რას მოვისმენთ 3 კვირის მერე პარლამენტის სხდომათა დარბაზში. პროგრამები, რეფორმები, ცვლილებები, რომელზეც მთავრობა გველაპარაკება, ჩვენ ვხედავთ, რომ თვალსა და ხელს შუა ფეთქდება, ჰაერია, ცარიელი სიტყვებია და დღეს ამ სევდიანი ნოტით მინდა დავასრულო, იმიტომ რომ ყველა გამოსვლაში პრაქტიკულად არის წარმატებებზე, მიღწევებზე საუბარი. კარგი იქნება, ჩვენ თუ მართლა წარმატებულ ქვეყანას ავაშენებთ ერთად.“
---------------------------------
გიგა ბოკერია: სულ ცოტა ხანში, ზეგ ან მაზეგ ან ერთ წელიწადში ბატონი ივანიშვილი რომ მოვიდეს თქვენთან და გითხრათ, რომ ხვალ თქვენ უნდა გადადგეთ, როგორ მოიქცევით?
მამუკა ბახტაძე: „ქართულ ოცნებას“ ჰყავს პოლიტიკური გუნდი, მათ შორის ბიძინა ივანიშვილი და პოლიტიკური გუნდი მიიღებს ამ გადაწყვეტილებას ჩემთან ერთად.
გიგა ბოკერია: გუნდი არ მიგულისხმია. პირადად ბიძინა ივანიშვილზე გკითხეთ. ის თუ დაგიბარებთ და გეტყვით, რომ უნდა გადადგეთ, მაშინ როგორ მოიქცევით?
მამუკა ბახტაძე: ძალიან ცუდია, რომ ეგ იგულისხმეთ, იმიტომ რომ ასეთ შემთხვევაში გადაწყვეტილებებს ღებულობს პოლიტიკური გუნდი.
გიგა ბოკერია: ანუ ბიძინა ივანიშვილი თუ გეტყვით, რომ უნდა გადადგეთ, თქვენ არ გადადგებით?
მამუკა ბახტაძე: ასეთი ტიპის გადაწყვეტილებებს იღებს გუნდი და არა პერსონალურად ბიძინა ივანიშვილი ან ვინმე სხვა.
გიგა ბოკერია: კი თუ არა?
მამუკა ბახტაძე: ერთი პიროვნების გადაწყვეტილებით ასეთი საკითხები არ წყდება. 
გიგა ბოკერია: ვერ მეუბნებით, რომ არ დაემორჩილებით ივანიშვილს. მესმის, მძიმე მდგომარეობაში ხართ, მაგრამ პრობლემა ისაა, რომ მთელი ქვეყანაა მძიმე მდგომარეობაში. 
ირმა ნადირაშვილი: თქვენ რომ გეჭირათ „ცენტრ პოინტ პლუსში“ დირექტორის თანამდებობა, არ არის მითითებული.
მამუკა ბახტაძე: მე ორჯერ გავაკეთე ამ თემაზე კომენტარი. დღეს ვაკეთებ მესამეჯერ. 
ირმა ნადირაშვილი: მას შემდეგ, რაც ცნობილი გახდა, რომ დირექტორის პოზიცია გეჭირათ, მერე რა თქმა უნდა გააკეთებდით ამაზე კომენტარს, მაგრამ ჩემი ღრმა რწმენით, ეს ჩვეულებრივად დამალეთ. დაკითხვაზე ხართ თუ არა ნამყოფი ცენტრ პოინტის საქმესთან დაკავშირებით?
მამუკა ბახტაძე: მე დაკითხვაზე არ ვარ ნამყოფი ამ საკითხზე და კითხვა მაქვს ახლა თქვენთან. რატომ უნდა ვიყო მე დაკითხვაზე ნამყოფი ამ შემთხვევაში?
ირმა ნადირაშვილი: იმიტომ, რომ მე აქ ამ ამონაწერში ვკითხულობ, რომ თქვენ გეკავათ ცენტრ პოინტ ინვესტ პლუსის დირექტორის თანამდებობა. ეს არის შვილობილი კომპანია ცენტრ პოინტ ინვესტის. ამ კომპანიის დამფუძნებლები ციხეში არიან და გასაკვირია, რომ თქვენც ვინმეს დაებარებინეთ დაკითხვაზე? ჩემი კითხვა რატომ გეჩვენებათ არალოგიკური?
მამუკა ბახტაძე: მე არალოგიკური მეჩვენება იმიტომ, რომ ჩემი საქმიანობა ამ კომპანიაში დაკავშირებული იყო სასტუმროების ქსელის განვითარებით, სადაც არსებობდა ინსტიტუციური პარტნიორი.
ირმა ნადირაშვილი: გავიგე, რომ მთელი ცენტრ პოინტი იყო ცუდი და მხოლოდ ის კომპანია იყო კარგი, სადაც თქვენ მუშაობდით და მინდა დავამატო, რომ თქვენ ხართ შერჩევითი სამართლის ძალიან ნათელი მაგალითი, როდესაც ამ კომპანიის დამფუძნებლები ციხეში არიან და თქვენ აქ პრემიერობის კანდიდატი ხართ.“ 
ოთარ კახიძემ პრემიერობის კანდიდატს ჩამოუთვალა 10 მიზეზი, თუ რატომ არ უნდა შეარჩიოს მან მომავალ მთავრობაში თეა წულუკიანი.
ოთარ კახიძე: სასამართლო რეფორმაზე მომუშავე არასამთავრობო ორგანიზაციები ჩამოგითვალეთ, რომლებიც პირდაპირ არ ენდობა იმ ფიგურას, რომელიც წარმოგვიდგინეთ აქ, როგორც თქვენი გუნდის სამომავლო წევრი. მინიმუმ 3 კვირით ასეა, ამიტომ კითხვა გეხებათ თქვენ და არა ქალბატონ თეას და მე მისგან პასუხის მიღება არ მაინტერესებს. 
თეა წულუკიანი: ჩემთვის გამოხატვის თავისუფლება არავის წაურთმევია. ეს წერია კონსტიტუციაში, ბატონო ოთარ. ახლა კარგად მომისმინეთ კითხვებზე. თქვენ მე რომ არ მოგწონვართ, ეს ძალიან კარგია, იმიტომ რომ თქვენ ადეიშვილი მოგწონთ, რომლის მოადგილეც იყავით ბედნიერი სახით.
ოთარ კახიძე: კიდევ რაიმე დამატებითი არგუმენტი ხომ არ გაქვთ, რომ ამოიღოთ? გაცვდა უკვე ეგ არგუმენტი. თქვენთან სამინისტროში მუშაობენ ის პირები, ვინც ადეიშვილის დროსაც მუშაობდნენ ამ სამინისტროში და პოლიტიკური სიძულვილით კი არ უნდა შეაფასოთ ადამიანები, უნდა შეაფასოთ კომპეტენციით. ამაზე გადადით. ჩემი კითხვა ეხებოდა პრემიერ მინისტრობის კანდიდატს და არა ქალბატონ თეას. 
თეა წულუკიანი: არ გაცვდა.
ოთო კახიძე: მეტი რა უნდა გააკეთოს იუსტიციის მინისტრმა იმისთვის, რომ თქვენს კაბინეტში აღარ იყოს ან მეტი რა უნდა გააფუჭოს, აი ეს რაც ჩამოგითვალეთ, ალბათ მოხერხება უნდა ამ ყველაფრის გაკეთებას, რომ აღარ იყოს თქვენს კაბინეტში?
მამუკა ბახტაძე: ქალბატონი თეა ამას თავად უპასუხებს. 
გიგა ბოკერია: სიტყვის თავისუფლება აქ არაფერ შუაში არ არის, ბატონო მამუკა, სიტყვის თავისუფლება არ არის, რომ უცმირესობასთან შეხვედრაზე ჩვენ ვისაც გვინდა, იმას ვუსვამთ კითხვას. თქვენ ეს დროებითი გუნდიაო საერთოდ იძახით, თქვენგან ველით პასუხს. ქალბატონი წულუკიანს სანამ აქვს საშუალება, ისაუბრებს გარეთ სხვაგან, აქ ამაზე ჩვენ დროს არ დავკარგავთ. თქვენ თუ პასუხი არ გაქვთ, გავიგებთ, რომ პასუხი არ გაქვთ. მადლობა და სიტყვის თავისუფლებით აპელირება არის სრული სისულელე.
სერგი კაპანაძე: ქალბატონმა თეამ დადებითად შეაფასა შოთაძის საქმიანობა, რომელიც გადადგა მას მერე, რაც კონკრეტული კითხვები გაჩნდა პროკურატურაში არსებულ მდგომარეობასთან დაკავშირებით და არათუ ერთხელ შეაფასა დადებითად, მერე გაიმეორა კიდევ ერთხელ თუ ორჯერ. ქალბატონმა თეამ დაიწყო ახალი მთავარი პროკურორის შერჩევის პროცესი და თითქმის ყველა საზოგადოებრივმა ორგანიზაციამ, ვისთანაც კონსულტაციაში უნდა იყოს ნომინირებული მთავარი პროკურორი, უარი განაცხადა თანამშრომლობაზე, იმიტომ რომ მის მიმართ არის ნულოვანი ნდობა. ხართ თუ არა თქვენ მზად, რომ ამ ნაწილში დააკმაყოფილოთ საზოგადოების მოთხოვნა და მთავარი პროკურორი ისეთი იყოს შერჩეული, რომელზეც იქნება ფართო საზოგადოებრივი კონსენსუსი ანუ სრული ანტიპოდი იმისა, რაც არის დღეს ქალბატონი თეას საქმიანობის მიმართ? 
მამუკა ბახტაძე: გენერალური პროკურორი არის სისტემურად მნიშვნელოვანი თანამდებობა და რაც შემიძლია დღეს დაგიდასტუროთ, ეს არის, რომ მისი შერჩევა და ის კრიტერიუმები, რომლითაც უნდა შეირჩეს, მე არ ვარ იურისტი და იურიდიულ კრიტერიუმებს ვერ გეტყვით, მაგრამ პიროვნულად ის უნდა იყოს თავისი საქმის ძალიან მაღალი პროფესიონალი, უნდა ჰქოდნეს შესაბამისი ნდობის ხარისხი და უნდა ჰქონდეს ხედვა, რომელიც დააკმაყოფილებს იმ რეფორმების ძალიან მაღალ სტანდარტს, რაც ჩვენ გვსურს, რომ გავაკეთოთ და რისი ნაწილიც უკვე გავაკეთეთ. 
თინა ბოკუჩავა: რატომ დააძალეს და თუ დააძალეს, რატომ დამორჩილდა ასე მარტივად ბრძანებას კომპანიისგან, რომ განეხორციელებინა ეს შემოწირულობა 2012 წელს? თუ ასე მარტივად მორჩილდებით ბრძანებებს...ან ბავშვის მკვლელობაში დამნაშვე ადამიანებს ხელი დააფაროთ და ა.შ. რითი ამართლებთ ამას რეალურად? თქვენ ადასტურებთ, რომ 20 000 ლარის გადარიცხვა დაგავალათ ან დაგაძალათ მაშინ თქვენმა იმდროინდელმა დამსაქმებელმა. რომ დაგაძალოთ ოკუმპანტმა სახელმწიფომ ოკუპირებული ტერიტორიების აღიარება, გააკეთებთ ამას, ბატონო მამუკა? ან ბიძინა ივანიშვილმა რომ დაგაძალოთ კრიმინალზე ხელის დაფარება, გააკეთებთ ამას? თუ ასეთი მყიფე ბრძანდებით, არ მგონია, რომ თქვენ შესაფერისი ბრძანდებოდეთ საქართელოს პრემიერის რანგში.
მამუკა ბახტაძე: ჯერ მინდა, დავუბრუნდე აუდიტის სამსახურს. თქვენ განაცხადეთ, რომ ჩვენ არ გვსურს მართლმსაჯულების სისტემაში რეფორმებს გატარება და ბევრი ასეთი განაცხადი მოვისმინეთ და ძალიან გთხოვთ, ჩამოყალიბდით. თუ ერთის მხრივ ყველას შეუძლია, თავის სიმართლე დაამტკიცოს ყველა ინსტანციაში, ე.ი. რეფორმები კეთდება, ხომ? მე ვფიქრობ, ამომწურავად ვუპასუხე. რაც შეეხება გადარიცხვასთან დაკავშირებით, ვინ ახსენა, რომ ზეწოლა იყო? ჩემი პირადი ანგარიშის გამოყენება მოხდა ტექნიკურად, ვინაიდან თქვენმა ხელისუფლებამ იქიდან გამომდინარე, რომ არ ჰქონოდა „ქართულ ოცნებას“ დაფინანსების მიღების საშუალება, შეცვალა კანონი და იურდიულ პირებს აუკრძალა თანხის გადარიცხვა. 2011 წლიდან ვიყავი და ვარ „ქართული ოცნების“ მხარდამჭერი.
ბოკუჩავა: რას ნიშნავს „ტექნიკურად იყო გამოყენებული“? თქვენ არ იცოდით იმის შესახებ, რომ თქვენს ანგარიშს იყენებდა თქვენივე კომპანია? ნათელია, რომ ახლა ცდილობთ გამოძრომას. რეალურად 2012 წელს გეგონათ, რომ ენმ იქნებოდა ისევ ხელისუფლებაში და მას შესწირეთ 20 000 ლარი. შეგეშალათ, ვერ გათვალეთ. ახლა მოვიდა „ქართული ოცნება“ და „ქართული ოცნების“ პრემიერ მინისტრობის კანდიდატად გვევლინებით. ალბათ იმედოვნებთ, რომ როდესაც კიდევ შეიცვლება ხელისუფლება, შემდეგ ალბათ ეცდებით, რომ კიდევ გამოიცვალოთ ტყავი და პოლიტიკური კუთვნილება.
ნიკანორ მელია:  იყვნენ მძაფრ ოპოზიციაში ენმ-სთან 2012 წლის აგვისტოს მდგომარეობით, ახლა აქ ვინც სხედხართ, თორემ საპარლამენტო შემადგენლობაში ნახევარი ენმ ჰყავს „ქართულ ოცნებას“ და მადლობა თქვენ მაგისთვის, რომ ჭირი მოგვაშორეთ ბევრის სახით, მაგრამ 2012 წლის აგვისტოში ადამიანი გინდ უბრალოდ ტექნიკურად, გინდ შეგნებით გადაარიცხვინებს თქვენი ანგარიშიდან ენმ-ზე, მინმუმ უპრინციპობასთან გვაქვს საქმე.
მამუკა ბახტაძე: გსურთ პასუხი თუ კომენტარი გინდათ? გპასუხობთ, რომ ვინაიდან ენმ-მ გამოცვალა ეს კანონი, იურიდიულ პირებს აეკრძალათ პარტიების დაფინანსება. ეს არის პასუხი. ეს იყო ტექნიკური გადაწყვეტილება, რომელიც ეფუძნებოდა კანონის შეცვლას თქვენს მიერ. შემდეგი - მე, ბუნებრივია, ახალ მინისტრთა კაბინეტს წარვადგენ 3 კვირაში, მაშინ, როდესაც კანონი მოგვცემს ამის საშუალებას. მე კანონს პატივს ვცემ და დღეს ბუნებრივია ამის გაკეთებას არ ვაპირებ. 
ბოკუჩავა: ანუ დაელოდებით ბატონი ბიძინას გადაწყვეტილებას. გასაგებია, მაგრამ იქნება თქვენი აზრი მოგვახსენოთ ამ მინისტრებთან დაკავშირებით? ეს გთხოვეთ. მაინც ფორმალურადაც კი პრემიერ მინისტრობის კანდიდატი ხართ. არ ვიცი, გაცნობიერებული გაქვთ თუ არა ეს პასუხისმგებლობა. გასაგებია, რომ ივანიშვილის გადაწყვეტილებას ელოდებით კაბინეტის დაკომპლექტებასთან დაკავშირებით, მაგრამ მე სამი კონკრეტული მინისტრი დავასახელე და თქვენი დამოკიდებულება მაინტერესებდა ამ მინისტრებთან დაკავშირებით.
მელია: ჩვენს წინაშე კი არ არის უხერხული, თქვენი კოლეგების წინაშეა უხერხული. მარტივად - ჩაგიდიათ ნაციონალური მოძრაობის კალათაში კვერცხი და „ქართულ ოცნებაშიც“ და ან ერთი მოიგებს, ერთთან ვიქნები, მეორე მოიგებს - მეორესთან ვიქნები. ეს გააკეთეთ. მარტივად თქვით. იგრძნობა სიყალბე, ფარისევლობა, არადამაჯერებლობა. 
მამუკა ბახტაძე: ფარისევლობა და ნაციონალური მოძრაობა ძალიან იდენტური ცნებებია, ასე რომ შეგიძლიათ ორნაირად თქვათ, არ არის პრობლემა. 
მელია: 2013 წლის აპრილიდან 2017 წლის ნოემბრამდე თქვენი მმართველობის პერიოდში რკინიგზაში ტვირთბრუნვა განახევრდა 50%-ით, ხოლო შემოსავლები შემცირდა 50%-ით. დღეს როგორ ვირწმუნოთ, რომ რაიმეს გააკეთებთ? 
მამუკა ბახტაძე: დღეს ტვირთის ის დიდი ნაწილი, რომელიც რკინიგზაზე მოძრაობდა, მოძრაობს მილსადენში და რკინიგზის მაგივრად ამ შემოსავალს იღებს საქართველოს ნავთობისა და გაზის  საერთაშორისო კორპორაცია. საქართველოს რკინიგზისთვის მისი საუკეთესო პერიოდი ფინანსურად იყო 2014-2015 წლები. შეგიძლიათ ჩახედოთ დიდი ოთხეულის მიერ აუდიტორულ შეფასებას, შეადაროთ ისინი სხვა წლებს და თქვენ ამას ნახავთ. მეორე, ჩემი  აზრით, ისევე როგორც ეს არის სტანდარტული მიდგომა ეკონომიკაში არის ის, რომ კომპანიის წარმატება განისაზღვრება მისი ფასიანი ქაღალდების კვოტირებით საფონდო ბირჟაზე. ბატონმა გიგამ კითხვა როცა დასვა, მან ახსენა სიტყვა თანამედროვე ეკონომიკა და მე გიდასტურებთ, რომ ამ შემთხვევაში თანამედროვე ეკონომიკაში ამის მიხედვით ხდება კომპანიის შეფასება და ესეც მინდა გითხრათ, რომ საქართველოს რკინიგზა, რომელიც წარმოადგენს ძალიან მნიშვენლოვან ელემენტს დერეფანში და ეს დერეფანი არც საქართველოთი იწყება, მაგრამ ამ შემთხვევაში მთავრდება, იყოს საუკეთესო რკინიგზა მთელს დსთ-ში.
რომან გოცირიძე: ბუნებრივია, ფორმალობაა იმის თქმა, რომ ჩვენ არ დავუჭერთ მხარს წარმოდგენილ კაბინეტს. ამავე დროს მინდა გითხრათ, რომ ხდება უპრეცედენტო შემთხვევა. ის, რომ დღეს ჩვენ ფიქტიური მინისტრები წარმოგვიდგინეთ და რომელსაც იურიდიულად შეიძლება ვერ შევედავოთ, ეს არის მორალურად ძალიან ცუდი. ამ ადამიანებმა იციან, რომ 3 კვირის შემდეგ ისინი არ იქნებიან მინისტრები. კანონის გარდა არსებობს მორალი და თქვენ ისევე გამოიყენეთ ეს ადამიანები ფიქტიურად და შემდეგ ნამდვილ მინისტრებს შემოგვთავაზებთ, რომლებიც ასევე დროებითი მთავრობა იქნება, ჩემი აზრით, როგორც სამწუხაროდ თქვენი ანგარიშის ფიქტიურად გამოყენება მოხდა, ვინაიდან ამ ანგარიშთან დაკავშირებით დიდი დავა იყო, ძალიან მარტივად შემიძლია გითხრათ და დაგემოწმებიან იურისტებიც, თქვენი მთავრობის წევრებიც, რომ ეს არის ფინანსური დანაშაული, ვინაიდან ამით მოხდა გვერდის ავლა, თუკი არ არსებობდა იმ მომენტში და მართლაც იურიდიულ პირებს აკრძალული კი არ ჰქონდათ, 60 000-ზე მეტის გადარიცხვა არ შეეძლო და გადარიცხა თქვენმა ფირმამ 60 000 და დანარჩენი გადაგარიცხინათ თქვენ და თქვენ იყავით გამოყენებული, როგორც კანონდარღვევის თანამონაწილე. სამწუხაროდ, ეს ასეა, მაგრამ ესეც არ არის მნიშვნელოვანი. ეს აჩვენებს გარკვეულ მორალურ სახეს. მთლიანობაში ჩვენთვის საგანგაშოა ის მთავარი თეზისები, რომლებიც თქვენ მიერ იქნა აქ გაცხადებული. ეს არის ახალი მოდელის შექმნა, რომელიც არის ძალიან პრეტენზიული და რაც მთავარია, როდესაც თქვენ ამაყობთ, რომ ჩვენ დავაბრუნეთ ამდენი ათეული მილიონ დღგ, დაბრუნება ნიშნავს, რომ ამოიღეთ.
მელია: დღგ-ზე კი არა, კონკრეტული მკვლელების მფარველები არიან, რომელ დღგ-ზეა საუბარი. მკვლელების მფარველები არიან. 6 წლის განმავლობაში იყო რკინიგზაში და შეუმცირდა.
რომან გოცირიძე: ამიტომ არ ვენდობით არც თქვენს ეკონომიკური მოდელის ფილოსოფიას, ისევე როგორც დღეს საზოგადოების დაკვეთა იყო, რომ შეცვლილიყო მთელი მინისტრთა კაბინეტი და არა მომხდარიყო მისი კოსმეტიკური რემონტი და მითუმეტეს, ყველანი ითხოვდნენ ძალოვნების შეცვლას. 
ბოკუჩავა: ბატონო რომან, დღგ-ზე რომ ვსაუბრობთ, ის ვკითხოთ ბატონ გახარიას, გაეცით თუ არა ხორავას ქუჩაზე ფარდულის დანგრევის ბრძანება თქვენ პირადად? ეს მაინტერესებს თქვენგან. ვითომ აპირებთ რამის გაკეთებას კომისიაში.
დავით ბაქრაძე: ზუსტად იგივე რიტორიკა ჩვენ მოვისმინეთ რამდენიმე თვის წინ პრემიერ კვირიკაშვილისგან. ვიხილეთ უაზროდ გაერთიანებული სამინისტროები, რომლებმაც ერთი თეთრიც ვერ დაზოგა. რაც შეეხება ასი მილიონის დაზოგვას, ევროპულ საქართველოს წარმოდგენილი გვაქვს ჯერ კიდევ შარშან პარლამენტში ბიუჯეტის განხილვისას ალტერნატიული გეგმა, რომლის მიხედვითაც 2 მილიარდ-ნახევარი ლარის დაზოგვა ხდებოდა ბიუროკრატიაზე და არაეფექტურ პროგრამებზე და ამ თანხით უნდა მომხდარიყო პენსიის გაზრდა, მცირე ბიზნესის სტიმულირება, სხვადასხვა მართლაც ქვეყნისთვის სასარგებლო პროექტები. ამიტომ საუბარი, რომ 100 მლნ ლარი დაიზოგება, 100 მლნ შეიძლება ვიღაცას მოეჩვენოს, რომ დიდი რიცხვია, ჩვენი ბიუჯეტის ფონზე, იმ ფონზე, რაც თუნდაც 10 ლარით პენსიის გაზრდას სჭირდება, 100 მლნ სინამდვილეში არაფერი არ არის. თანაც ეს არის მხოლოდ დაპირება და არა შესრულება, ისეთი დაპირება, როგორიც მოვისმინეთ რამდენიმე თვის წინ კვირიკაშვილისგან. ამიტომ კონცეფცია მცირე მთავრობის, რა თქმა უნდა, არის სწორი და ეს არის ის, რასაც ჩვენ ვითხოვთ. მთავრობა არ უნდა დააწვეს ტვირთად ეკონომიკას, მაგრამ რა გაკეთდება, რამდენად და ეს გუნდი და თავად ბახტაძე, რომელიც ყველაზე ნაკლები გამოცდილების მქონე ადამიანია დღევანდელ მინისტრთა კაბინეტში, რამდენად შეძლებს ამის გაკეთებას, აი, აქ გაგვაჩნია ფუნდამენტური განსხვავება და კითხვის ნიშნები.
სერგი კაპანაძე:  თქვენ რომ ახლა რამდენიმე კვირაში წარმოადგენთ მთავრობას, ეს ორი მინისტრი, რომელიც იმ პერიოდში ხელმძღვანელობდა უწყებებს, შსს და პროკურატურაში, იქნებიან თუ არა წარმოდგენილნი ორ კვირაში, რომ ვიცოდეთ წინასწარ.
მამუკა ბახტაძე: არ ვაპირებ  ახლა ამ კითხვაზე პასუხი გაგცეთ, თუ ვინ იქნება იმ მთავრობაში წარმოდგენილი, რომელსაც 2-3 კვირაში ჩვენ წარმოვადგენთ.  ეს ნამდვილად არასერიზული იქნება. 

[bookmark: _Toc517249193]   3. გიორგი გახარია: 1 ივლისიდან პოლიციელთა ხელფასი 250 ლარით გაიზრდება
 
ანგარიშის წარდგენამდე და კითხვა-პასუხის რეჟიმში გადასვლამდე შს მინისტრობის კანდიდატმა დეპუტატებსა და ქვეყნის მოსახლეობას ხელფასების ზრდის შესახებ  ინფორმაცია მიაწოდა - 
გიორგი გახარია: ჩემთვის პატივია, მქონდეს შესაძლებლობა, მოგმართოთ და ასევე მხვდა წილად ბოლო 1 თვის განმავლობაში უკვე მეორედ მქონდეს საშუალება, მივმართო პარლამენტს და როგორც ჩანს, სულ მალე მომიწევს კიდევ მესამედ მიმართვა პარლამენტთან, ალბათ. შსს დღეს ფაქტობრივად არის მართლწესრიგის ხერხემალი ქვეყანაში. ჩვენ ძალიან კარგად გვესმის, რომ ეფექტიანი და სამართლიანი, ამავდროულად პოლიტიკურად ნეიტრალური შსს და პოლიცია არის უდიდესი მონაპოვარი ამ ქვეყნის. მინდა ფაქტი გითხრათ, რომ ჩვენ კარგად გვესმის, რამდენად მნიშვნელოვანია თითოეული პოლიციელის სოციალური უზრუნველყოფის და სოციალური გარანტიების კომპონენტი, ამიტომ დღეს ამ მაღალი ტრიბუნიდან შემიძლია გითხრათ, რომ 1 ივლისიდან 13 200 პოლიციელს ხელფასი გაეზრდება 250 ლარით. შევამცირეთ ბოლო 7 თვის განმავლობაში 500-ზე ცოტა მეტი ადმინისტრაციული პოზიცია, რამაც მოგვცა საშუალება, როგორც ტექნოლოგიურ ნაწილში განგვეახლებინა აღჭურვილობა, ასევე გაგვეზარდა ხელფასები. ჩვენ წელს სოციალური კომპონენტის გასაძლიერებლად შსს-ში დავიწყებთ ბინათმშენებლობის ახალ პროგრამას, რომელიც მოიცავს თბილისს, ბათუმს, ქუთაისს, ზუგდიდს და რუსთავს.  
რაც შეეხება ხორავას ქუჩაზე მომხდარი მკვლელობის გამოძიებას,  ვიღებ მონაწილეობას აქტიურად და  ხაზგასმით მინდა აღვნიშნო, რომ გამოძიება არ გამორიცხავს არცერთ მიმართულებას. დღეს ჩვენ ვმუშაობთ ყველა მიმართულებით და აბსოლუტურად ტრანსპარენტულად და შესაბამისად, ყველა ის შედეგი, რომელიც დადგება ამ გამოძიების ფარგლებში, იქნება  ღია, სამართლიანი და მას  ასევე ტრანპარენტულად გაეცნობა ყველა ჩვენი მოქალაქე.  ხაზგასმით მინდა კიდევ ერთხელ აღვნიშნო, რომ არცერთ მიმართულებას  არ გამოვრიცხავთ, რამეთუ სასამართლო განხილვების პროცესში ბევრი დამატებითი ახალი ფაქტორი გამოვლინდა. სწორედ ამიტომ  იყო პირველი გამოძიების შემდგომ გამოყოფილი ცალკე ორი საქმე, რამეთუ გვესმოდა, რომ ეს იყო არასრულწოვნების საქმე, იქ იყო გარკვეული შეზღუდვები და გარკვეული  დამატებითი ინფორმაციები შესაძლებელი იყო, გამოჩენილიყო სასამართლო პროცესების განმავლობაში.
უკვე მოხდა კვალიფიკაციის შეფასება ჩვენი დღეს არსებული გამომძიებლების. უკვე გატარებული იყო გარკვეული საკანონმდებლო ცვლილებები და უახლოეს პერიოდში ჩვენ შევუდგებით გამომძიებლების ახალი კორპუსის შექმნას. ამგვარად წლის ბოლოსთვის ჩვენ გვექნება სამი ძირითადი ფუნქციის მატარებელი კრიმინალური პოლიცია: საუბნო, საგამოძიებო და ოპერატიული. შემდეგი სფერო ძალზე მნიშვნელობანი ჩვენი სისტემური განახლების გახლავთ საპატრულო პოლიცია. რეფორმების შემდგომი ნაბიჯის განსახიერება გახლავთ მომსახურების ის ცენტრი, რომელიც უკვე ამოქმედდა საპატრულო პოლიციაში, რომელმაც ჩვენს მოქალაქეებს მისცა საშუალება, მიიღონ თანამედროვე სახის სერვისები. საზღვრის კონტროლის კომპონენტში სამწუხაროდ დღემდე არ არსებობდა ერთიანი სტანდარტული მიდგომა, რამეთუ საზღვრის მართვის კომპონენტი საპატრულო პოლიციაში იყო გადანაწილებული რეგიონალურ ჭრილში. ჩვენ შევქმენით მთავარი სამმართველო. სტანდარტები გამშვებ პუნქტებზე იქნება ერთი და იგივე. ვერანაირი წარმატება კრიმინალთან ბრძოლაში ვერ იენება გამართლებული, თუ ვერ დავიცავით ადამიანის უფლებების დაცვის ის მაღალი სტანდარტი, რომელსაც დღეს ჩვენი გარემო, ჩვენი კანონმდებლობა და ჩვენი მთავრობა სთავაზობს ჩვენს მოქალაქეებს. სწორედ ამიტომ პირველი ინოვაცია, რომელიც შსს-ში მოხდა, ეს გახლდათ ადამიანის უფლებათა დაცვის დეპარტამენტის შექმნა. 
ჩვენს პირობებში სტატისტიკა იქნებოდა აბსოლუტურად გახსნილი, რანაირი ციფრებიც არ უნდა ყოფილიყო. ამ პირობას ვასრულებთ. წლის ბოლოსთვის ქვეყანაში დაახლოებით 3000-მდე სხვადასხვა სახის და ფუნქციის კამერა იმუშავებს, რაც კიდევ უფრო გაზრდის გამოძიების ეფექტურობას.“
„ქრონიკის“ მთავარი გამოშვების შეფასებით, „ნიკა მელია რამდენჯერმე შეეცადა პროვოკაციის მოწყობას. მისი ამ ქმედების ადრესატი გახლდათ შს მინისტრობის კანდიდატი გიორგი გახარია, თუმცა ასევე თამამად შეიძლება, ითქვას, რომ მელიამ გახარიას გამოწვევა ვერ შეძლო.“
ნიკანორ მელია: ვითომ კვირიკაშვილი იმიტომ შეცვალეთ, რომ ეკონომიკური ჩავარდნა იყო და სიდუხჭირე იყო, მაგრამ სინამდვილეში სხვა რამე იყო და ერთ-ერთი მიზეზი, რატომაც ის ბ-ნ გაათავისუფლეს, ხართ თქვენ, ბ-ნო გიორგი.
კონკრეტული კითხვა ხორავასთან დაკავშირებით - 6 თვის განმავლობაში თქვენ განსაკუთრებით მკვლელებს და მკვლელების მფრველებს აფარებთ ხელს, მაშინ, როდესაც 4 დეკემბერს აცხადებთ, რომ ხორავას ქუჩაზე დანაშაულში მონაწილე ყველა პირი დაკავებულია და ამის შემდეგ არაერთი კომენტარი გაგიკეთებია. მოეგებით გონს თუ არა ამ საქმესთან დაკავშირებით, რადგან თქვენ დაიწყეთ ეს გამოძიება და თქვენ გააყალბეთ?
მეორე, მუხთრალისთან დაკავშირებით, სად არის გამოძიება?
მესამე, 11 ივნისის გატაცება-მოტაცება, რაც გინდათ უწოდეთ, რუსთაველის გამზირზე განხორციელებულ პროცესს ვგულისხმობ, თქვენი დავალებით მოხდა უსამართლოდ უდანაშაულო ადამიანების გატაცება, რომელსაც ვერცერთმა მოსამართლემ ვერ დაუმტკიცა, ერთი მტკიცებულება ვერ წარმოუდგინა, ედავებიან თითქოს გზა გადაკეტეთო, არადა ტროტუარზე იდგნენ. რაც შეეხება ჩემს პირად თავს - მე ახლა ვსაუბრობ არა როგორც ადამიანი, რომელიც დაიჭირეთ, გაიტაცეთ, ჩატენეთ მანქანაში, მერე ხელბორკილები დაადეთ და მერე ვითომ „ქართულ ოცნებას“, მათ შორის თქვენ გაგინათდათ და იცანით დეპუტატი ენმ-დან და ამის შემდეგ გაათავისუფლეთ და მერე მოიფიქრეთ ახალი ცნება და ამას დარქვით განრიდება. თქვენ უნდა დაამტკიცოთ, რომ იქ დანაშაული ჩაიდინეს ადამიანებმა, მათ შორის მე. მე ვსაუბრობ, რომ იმუნიტეტით მოსარგებლე ადამიანს ხელი როგორ მოკიდეთ? თავშიც ჩაგირტყამთ ჩემთვის, ხელიც გაგირტყამთ, ჩხუბშიც შემოსულხართ, მაგრამ მანამ, სანამ ხართ ხელისუფლებაში, ვაპირებ ბოლომდე ასე ბრძოლას. ზუსტად ვიცი, რომ თქვენი კონკრეტული დავალებით იყო ჩემი გატაცება. ავხსნი ახლა და დავამტკიცებ: ყველა ის ადამიანი, ვინც მონაწილეობდა უშუალოდ ჩემს გატაცებაში, ჩატენვაში და მერე ხელბორკილების დადებაში, არის იდენტიფიცირებული ჩემს მიერ. არცერთი მათგანი არ არის რიგითი პოლიციის თანამშრომელი - ბ-ნი შალვა ბედოიძე, ქალაქის სამმართველოს უფროსი, ბაჭულაშვილი - ქალაქის სამმართველოს უფროსის მოადგილე, სულხან თამაზაშვილი, ვაკე-საბურთალოს სამმართველოს უფროსი, თემურ კალანდაძე - გლდანი-ნაძალადევის სამმართველოს უფროსი, ადამიანი, რომელიც ცდილობდა მობილური ტელეფონის წართმევას და რომ არ გადმომეგდო და ჟურნალისტებში არ ჩავარდნილიყო, ეს კადრებიც არსებობს, ამას ცდილობდა თქვენი დამნაშავე სამმართველოს უფროსი, რომელიც აუცილებლად აგებს თქვენთან ერთად პასუხს. მანუჩარ მამსირაშვილი - ძველი თბილისის სამმართველოს უფროსი, მიხეილ ქურდაძე - ძვ. თბილისის სამმართველოს უფროსის მოადგილე, მიხეილ პაპიაშვილი - გლდანი-ნაძალადევის სამმართველოს დეტექტივების უფროსი და ბოლოს თემურ კუპატაძე - რესპუბლიკის საპატრულოს უფროსი. ამას დამატებული თქვენი მოადგილე საბანაძე. ეს ადამიანები, რომელთა დაქვემდებარებაში არის 400-500 კაცი, რამდენიმეში 2 000 კაცია დაქვემდებარებაში, პირადად იღებდნენ მონაწილეობას დეპუტატის გატაცებაში. როგორ მოხდა, რომ ათივე ადამიანი - სამმართველოს უფროსები, დეპარტამენტების უფროსები და არცერთი რიგითი თანამშრომელი არ იყო, ამათმა მოახდინეს დანაშაულებრივი დავალების შესრულება? რომ არა თქვენ, ვის შეეძლო მათზე დავალების გაცემა? ახლა მე ამ ყველაფერს გადმოგცემთ. რამდენიმე დღის წინ თქვენს სახელზე წერილი შემოვიტანე და ერთი თვის ვადა გაქვთ და იმედია, არ გაწელავთ და სწრაფად მიპასუხებთ. ან უნდა აღიაროთ, რომ დანაშაული ჩაიდინეთ ან უნდა დაადგინოთ, მე რა დანაშაული ჩავიდინე. ამის შემდეგ, პირობას გაძლევთ პირადად თქვენს დამნაშავე სამმართველოს უფროსებს, რომლებიც გვერდიდან იღებენ ხელფასებს დამატებით ივანიშვილისგან, თქვენგან, რომ ესეთი დანაშულებრივი ქმედებები ჩაიდინონ და ნაბიჯები გადადგან, ვეწვევი სამუშო კაბინეტებში, რათა ყველამ ამ ქვეყანაში გაიცნოს, რომ ეს არ არიან პოლიციელები და პირიქით, არცხვენენ პოლიციელებს. მეორე, ძალიან სამარცხვინოდ თქვენგან, შეშინებული და დამფრთხალი პოზიცია, 6 წლის განმავლობაში სად იყავით? სად იყავით, რომ ხელფასების მომატება არ გაგხსენებიათ პოლიციელებისთვის? გაუფასურებული 250 ლარის გადაგდება გინდათ? არადა თალაკვაძეს, აქ რომ გიზით პარლამენტში, მინისტრის მოადგილე რომ იყო, წელიწად-ნახევარში 72-ჯერ აქვს პრემია აღებული და 1200-1500 ლარებით აქვს მომატებული ფრაქციის თავმჯდომარეებს „ქართული ოცნების“, რომლებიც მერე რკინას ურტყამენ თავში ოპოზიციური პარტიის დეპუტატებს. ახლა გაგახსენდათ?
ბ-ნო გახარია, თქვენ ხართ კონკრეტული პასუხისმგებელი ადამიანი, ვინც გაეცით დავალება შეშინებულმა და არ მიხარია, ამას რომ ვამბობ შს მინისტრზე, მაგრამ ეს ფაქტია, მსოფლიო პრაქტიკა არ არსებობს და ყველა დიპკორპუსის წარმომადგენელთან გვქონდა შეხვედრა. რასაც ახლა გესაუბრებით, მათაც ვესაუბრე და მსგავსი პრეცედენტი არ არსებობს, სამმართველოს და დეპარტამენტის უფროსები პირადად იტაცებდნენ ოპოზიციური პარტიის დეპუტატს. ახლა უნდა გადავცე და სახლში წაიღოს....
გიორგი გახარია: მადლობა ასეთი ემოციური და შთამბეჭდავი პერფორმანსისთვის.  პირველ რიგში თითოეულ იმ პოლიციელს, რომელიც მონაწილეობას იღებდა რუსთაველზე, მინდა უდიდესი მადლობა გადავუხადო, რადგან ამ ხალხმა ზოგიერთი პოლიტიკურად ანგაჟირებული მომიტინგისგან მოისმინა და მოითმინა უდიდესი შეურაცხყოფა. რაც შეეხება თქვენს კონკრეტულ შემთხვევას, თქვენ ბ-ნო ნიკა უხეშად არღვევდით წესრიგს, აყენებდით შეურაცხყოფას პოლიციას... მიგიძღვით ბრალეულობა იმაში, რომ პოლიციის მოთხოვნებს არ ემორჩილებოდით, ეს ერთი...შეიძლება დავასრულო?! ბევრ ფაქტს წარმოგიდგენთ. ეს იყო საზოგადოებრივი წესრიგის ინტერესებიდან გაკეთებული და თქვენ დღეს აქ ხართ და არ ხართ დაკავებული. თქვენ სპეკულირებთ იმ იმუნიტეტით, რომელიც გაქვთ და კიდევ ერთხელ გეუბნებით, რომ მსგავსი შემთხვევის გამეორების პირობებში იგივე შედეგი იქნება. კიდევ ერთხელ გეუბნებით, რომ აყენებდით შეურაცხყოფას პოლიციას და არ ემორჩილებოდით პოლიციის მითითებებს. განმეორდება ასეთი -  იგივე შედეგი იქნება, გეუბნებით პირდაპირ! რაც შეეხება მუხთარლის, ის მაინც უნდა იცოდეთ, რომ მუხთარლის საქმეს იძიებს პროკურატურა.
მელია:  პროკურატურა და თქვენ ერთი და იგივე არ ხართ?
გიორგი გახარია:  არა, რა თქმა უნდა.
მელია:  აბსოლიტურად არ ხართ?
გიორგი გახარია:  არა რა თქმა უნდა. რაც შეხება საკითხს ხორავას ტრაგედიასთან მიმართებაში, თქვენ უბრალოდ რომ გესმოდეთ, რაზე ლაპარაკობთ, წარმდგენაც არ გაქვთ. კითხვას რომ სვამთ, შეისწავლეთ მაინც.
მელია:  მე არ მაქვს წარმოდგენა? მტკიცებულებები ვინ გაანადგურა და ვინ გააყალბებინა? ხელს ვინ და რატომ აფარებდა  6 თვის განმავლობაში მირზა სუბელიანს? მე არ მაქვს წარმოდგენა კიდევ? კადნიერებასაც ხომ აქვს საზღვარი?
გიორგი გახარია:  შსს-მ დღეს განაცხადა და კიდევ ერთხელ ვიმეორებ, რომ 4 დეკემბერს ეს იყო ის მტკიცებულებები, რაც იყო იმ მომენტისთვის. სწორედ იმიტომ, რომ ეს იყო არასრულწლოვნების საქმე, დრო იყო შეზღუდული, შსს-მ გამოყო დამატებით 2 საქმე და დღეს შსს-მ ოფიციალურად განაცხადა, რომ სასამართლოზე გამოვლენილი ახალი გარემოების გამო გამოძიება გრძელდება და შეიძლება განვითარდეს საერთოდ ყველა მიმართულებით.
მელია:  ვინმე კაბინეტში ხართ, ერთი ადამიანი მაინც, ვინც მუხთარლიზე პასუხისმგებლობას იღებს? ერთი მინისტრი თუ შეიძლება გამოგვეხმაუროს, ვინ იღებს პასუხისმგებლობას მუხთარლისთან დაკავშირებით? ბ-ნმა გახარიამ თქვა, რომ არ მაინტერსებს. გუშინდელი ინციდენტი გამახსენდა, 2-3 დღის განმავლობაში ვიღაც „ქართული ოცნების“ გურიის ერთ-ერთი პარტიის ლიდერი საუბარობდა „ქართული ოცნების“ სახელით და მას შემდეგ, რაც ვამხილეთ, მთელი „ქართული ოცნება“ დადექით და ენმ-ს დააბრალეთ, გადმობირებულიაო ან რომელი პროკურორი უნდა გენდოთ თქვენ, მართლა თუ ვინმე კეთილსინდისიერი დარჩა იქ? ხვალვე შეაწმინდავთ იგივენაირად ხელს. შს მინისტრი საუბრობდეს საერთაშორისო რეზონანსულ საქმეზე, რომ მე არაფერ შუაში არ ვარ და პროკურატურას ჰკითხეთო, აქედანვე ბატონო ჩემო, თქვენს ადგილზე ავდგებოდი და წავიდოდი სახლში, სადაც აუცილებლად მოგიწევთ ისედაც.“
ნაცმოძრაობასთან შეხვედრის შემდეგ შს მინისტრობის კანდიდატმა ჟურნალისტებთან გააკეთა განცხადება. პირველ რიგში, გიორგი გახარიამ აქცენტი გააკეთა იმაზე, რომ საჯარო მოხელეებს თმენის ვალდებულება აქვს. მისი ეს განცხადება მელიასთან დაკავშირებულ ინციდენტს უკავშირდებოდა. ამის შემდეგ გიორგი გახარიამ ხორავას საქმის დეტალებზე კიდევ ერთხელ ისაუბრა.
გიორგი გახარია: თითოეულ ჩვენგანს გვაქვს თმენის ვალდებულება, პირველ რიგში, ჩვენი მოქალაქეების და ჩვენი მხარდამჭერების მიმართ და რა თქმა უნდა, ჩვენი ოპონენტების მიმართ. პოლიტიკური ძალა, რომელსაც აინტერესებს ობიექტური შედეგი მართლაც მძიმე ტრაგედიაზე, რომელმაც ეს ქალაქი შეძრა, რა თქმა უნდა, აქ კი არ დააყენებდა ამ შეკითხვებს, არამედ მიიღებდა მონაწილეობას საპარლამენტო კომისიის მუშაობაში. ჩვენ ყველას გვახსოვს, მაშინ შსს-ს უდიდესი პრობლემა ჰქონდა ერთ-ერთი ძებნილის დაკავების, ეს იყო უმძიმესი დღეები მთელს სამინისტროში და მთლიანად ქალაქის პოლიციაში, ჩვენ მაშინ შევძელით მაქსიმალური, რისი გაკეთებაც იყო შესაძლებელი, თუმცა რა თქმა უნდა, კანონმდებლობის მხრიდანაც ვიყავით შეზღუდული, ეს გახლავთ არასრულწლოვნები, ჩვენ გვქონდა ძალიან მკაცრი ვადები. სასამართლო პროცესში ბევრი ახალი ჩვენებები გამოჩნდა და ეს იყო, რის გამოც ახალი მსჯავრდებულები გაჩნდნენ. ჩვენ უნდა გვახსოვდეს, რომ ამ საქმეში უკვე 9 ადამიანი არის პასუხისგებაში მიცემული და ჩვენ ვამბობთ, რომ თუ ამ საქმის ფარგლებში გამოჩნდება მე-3, მე-4 და კიდევ რამდენიმე მკვლელი, რა თქმა უნდა, ჩვენ აღვასრულებთ სამართლიანობას.“ 

იუსტიციის მინისტრი, რომლის გადადგომას ბოლო პერიოდში ოპოზიცია და არასამთავრობო სექტორი აქტიურად  მოითხოვს, მინისტრთა კაბინეტის შემადგენლობაში  რჩება. ის პარლამენტის ოპოზიციის შეკითხვების  მთავარი ადრესატი იყო, თუმცა თეა წულუკიანის მისამართით კრიტიკული კითხვები მხოლოდ ოპოზიციას არ ჰქონია. სამსაათიანი სხდომა, რომელიც მშვიდად მიმდინარეობდა, მას შემდეგ დაიძაბა, რაც თეა წულუკიანმა შეკითხვებზე პასუხის გაცემა დაიწყო. 
სამოქალაქო აქტივისტები - ანა სუბელიანი და თამაზ ახობაძე დილიდან მოითხოვდნენ კომიტეტის სხდომაზე დასწრებას და რამდენიმე კითხვის დასმას თეა წულუკიანისა და გიორგი გახარიასთვის, თუმცა ამის უფლება არ მიეცათ, ვინაიდან ეკა ბესელიამ განაცხადა, რომ კომიტეტის ფორმატი ამას არ ითვალისწინებდა. მათი კითხვები წულუკიანს ელენე ხოშტარიამ დაუსვა. 
ელენე ხოშტარია:  რადგან არ შემოუშვით ადამიანები, მათ კითხვას  დავუსვამ ქალბატონ თეას. არ შემიძლია, გაკვირვება არ გამოვხატო, რომ თეა წულუკიანმა ამ ჯერზე ირაკლი შოთაძეს ძალიან ცოტა მადლობა გადაუხადა და რამე კრიზისი ხომ არ გაქვთ? აზრი ხომ არ შეიცვალეთ? შოთაძემ რაღაც ხომ არ დააშავა მოქალაქეებთან? აბსოლუტურად არაადექვატურია თქვენი პასუხისმგებლობის აღქმა იმ ვითარებაში, რა ვითარებაშიც დღეს არის ქვეყანა, იმ კრიზისის ფონზე, როდესაც ადამიანი აბსოლუტურად გაითელა და თქვენ საუბრობთ რაღაც ტალღებზე. ხუთი წელია, ადამიანის უფლებების დროშით ხართ მოსული, რეფორმების ტალღებზე ლაპარაკობთ და ცუნამმა და უსამართლობის განცდამ წაიღო ოჯახები, მაგრამ ამაზე მერე ვისაუბრებ. ეხლა პირდაპირ ვკითხულობ ბატონი თამაზ ახობაძის კითხვას  - თქვენ 2014 წელს მე და ანა სუბელიანი უკანონოდ გაგვათავისუფლეთ იუსტიციის სამინისტროს დანაშაულის პრევენციის ცენტრიდან. ეს არ  არის შეფასება, ეს არის სასამართლოს სამივე ინსტანციის მიერ დამტკიცებული ფაქტი. არის თუ არა  სასამართლოს  გადაწყვეტილების აღუსრულებლობა, მით უფრო საჯარო  მხრიდან, სისხლის სამართლის დანაშაული? საქმეში იუსტიციის სამინისტროს ნაცვლად რომელიმე კერძო კომპანია რომ ფიგურირებდეს, პროკურატურა დაიწყებდა თუ არა გამოძიებას ჩვენი  განცხადების საფუძველზე? მიუთითებს თუ არა ეს  ფაქტი თქვენს ჩარევაზე პროკურატურის საქმიანობაში?
თეა წულუკიანი: მე შეიძლება, ბოლოჯერ მეძლევა თქვენს წინაშე გამოსვლის საშუალება ამ რანგში. მინდა, ეს ყველამ  კარგად გაიგონოთ ჩემგან, დიდი მოკრძალებით. მთავარი ეფექტი რა არის ამ რეფორმების - რომ ენმ, მისი ახალი  დანაყოფი პარტიებად რომ  ჩამოყალიბდნენ და მხარდამჭერები დღეს საერთო სასამართლოებს და საკონსტიტუციო სასამართლოს ამ  რეფორმების წყალობით ვეღარ ალაგებენ ისე, როგორც თვითონ უნდათ, ამიტომ არიან უკმაყოფილოები ამ რეფორმებით და იქნებ უმრავლესობაში ამ მიმართულებით დაიწყოთ  ანალიზი, რატომ არიან  ისინი უკმაყოფილო იმ სასამართლო რეფორმებით, რომელიც მოსწონს ევროკავშირს, მოსწონს ვენეციის კომისიას, მაგრამ არ მოსწონთ მათ იმიტომ, რომ  და ამას ვაცხადებ სრული პასუხისმგებლობით,  ვეღარ ალაგებენ სასამართლოებში ვერც საარჩევნო დავებს, ვერ სისხლის სამართლის პროცესებს და  ვერც იმ დავებს, სადაც ისინი მხარეები არიან, გარდა იმ შემთხვევებისა, როცა მართლები არიან და აქ მივდივარ სულ პირველ კითხვამდე, როდესაც  სასამართლომ ერთ მშვენიერ დღეს ჩათვალა, რომ მოქალქე ახობაძე და  მოქალაქე სუბელიანი იყვნენ მართლები და მათ დიახ, ჩემს მიერ გატარებული რეფორმების წყალობით იუსტიციის სამინისტროს სისტემას მოუგეს სასამართლო დავები სამივე ინსტანციაში.  ახლა ქალბატონი გიგაური, სუბელიანი და სხვები, რომლებიც იუსტიციის სამინისტროს უგებენ რეფორმირებულ სასამართლოში დავებს, არიან უკმაყოფილო ამავე სასამართლოთი. ამიტომ უნდა ავირჩიოთ, რა გვინდა. სასამართლო დავებს თუ იგებთ, რატომ არის სასამართლო ცუდი? ფიცი მწამს, ბოლო მაკვირვებს, მაგრამ ამ კითხვას პასუხი უნდა გავცე. 
ბევრჯერ გავეცი პასუხი, მაგრამ ერთ-ერთი კითხვის ავტორი მემორიალზე ცეკვავდა, არ ეცალა და არ მომისმინა. ამიტომ კიდევ ერთხელ ვამბობ, ცრუ არის მტკიცება იმის შესახებ, რომ იუსტიციის სამინისტროს სისტემა ძალაში შესულ სასამართლო გადაწყვეტილებებს არ ასრულებს. ეს არის სიცრუე. ქალბატონი სუბელიანი, ბატონი ახობაძე, როგორც კი სააღსრულებო ფურცელი შემოვიდა, იყვნენ სააღსრულებო ბიუროში და დაიწყეს ვაჭრობა ფულზე და თქვეს, მოგვეცით უფრო მეტი ფული, მოიხადეთ ბოდიში და აღვასრულებთ, ვიტყვითო. დიახ, ფულზე ვაჭრობა იყო. ამის შემდეგ ჩვენ მაინც დავიწყეთ აღსრულება ამ ორი გადაწყვეტილების. არცერთი ეს გადაწყვეტილება არ არის  დღეს აღსრულებადი. ქალბატონი სუბელიანის შემთხვევაში საქმე ეხება შემდეგს: ის აღდგენილი იქნა სასამართლოს მიერ იმ პოზიციაზე, რომლიდანაც ის არ გათავისუფლებულა და უფრო მეტიც, იმ პოზიციაზე, რომელიც საერთოდ არასდროს მოცემულ სსიპში არ არსებულა. შესაბამისად, აღსრულების ფურცელი აღუსრულებლად დაბრუნდა და ამაზე მიმდინარეობს სასამართლო დავა. ბატონი ახობაძის შემთხვევაშიც გადაწყვეტილება არის გაბათილებული. ქალბატონმა ელენემ დასვა ეს კითხვა და პარტიაში იმედია, გყავთ იურისტი. თუ ადეიშვილი წავიდა და  აღარ გყავთ  პარტიაში იურისტი?  გააკეთეთ ანალიზი და ნახავთ, ახობაძის შემთხვევაში სასამართლო გადაწყვეტილება არის გაბათილებული, რადგან ის პოზიცია, სადაც აღდეგნილი იქნა ბატონი ახობაძე, ცოცხალი ადამიანი  მუშაობს, ამ ადამიანმა იჩივლა და თქვა, რომ  მისი - მესამე მხარის უფლებები იღვევა და ახლა მიმდინარე დავაა სასამართლოში. შესაბამისად, მანამ დავა არ  დასრულდება, ვერ შესრულდება ეს სასამართლო  გადაწყვეტილება. 
თამაზ ახობაძე: ეს არის ტყუილი, ქალბატონო მინისტრო. ბოდიშის მოხდაზეც თანახმა ვიყავი, მატყუარა მინისტრო. ეს არის  ტყუილი. მინისტრი გააჩერეთ, ტყუილს ლაპარაკობს. ფულზე  ვაჭრობა თამაზ ახობაძეს არასდროს  არ დაუწყია. თამაზ ახობაძე თანახმა იყო, ვერაღდგენის შემთხვევაში ოფიციალური ბოდიშიც კი  მიეღო. ბოდიშის მოხდაც კი არ უნდა იუსტიციის სამინისტროს იმის ნაცვლად, რომ  4 წელი მაწვალა, რომ ჩემი უფლებები აღედგინა. გარიგების შემთხვევაში იყო მათი წინადადება და ჩვენ არ დავთანხმდით. იუსტიციის სამინისტროს დანაშაულის პრევენციის ცენტრმა შემომთავაზა 65 000 ლარი ნაცვლად იმისა, რომ უარი მეთქვა აღდგენაზე, რაზეც არ დავთანხმდი. თუ არ აღსრულდება გადაწყვეტილება, მნიშვნელობა  არ აქვს, მე რა მოვიგე და რა წავაგე. 
ანა სუბელიანი: ოფიციალური ბოდიში მოეხადათ სამინისტროს სახელით, სადაც ისინი დაადასტურებდნენ, რომ ჩვენი უფლებები ნამდვილად შეილახა და  სამინისტრო ამას აღიარებს. ამაზეც უარი გვითხრეს და ამის შემდეგ რომ ბედავს ეს ქალი და ამბობს, რომ  თურმე ჩვენ ფულზე ვვაჭრობდით, არის იმდენად სამარცხვინო, არ ვიცი, ეს ქალი თუ კიდევ გააგრძელებს იუსტიციის სამინისტროს ხელმძღვანელობას, ჩათვალეთ, რომ  სახელმწიფო არ გვაქვს. სასამართლოს ზედ  უვლის, პროკურატურა ხელში ჰყავს, მთელი ინსტიტუციური მექანიზმი აქვს ხელში და თავისი პირადი მექანიზმებისთვის იყენებს. ის , რასაც წულუკიანი აკეთებს, არის პოლიტიკური გადაწყვეტილება, რომ  სასამართლოს გადაწყვეტილება არ აღასრულოს და ამ მიზნით მთელ თავის ინსტიტუციურ მექანიზმებს და ბერკეტებს იყენებს ჩვენს წინააღდმეგ. ამას ჩვენ გავცემთ შესაბამის პასუხს. ძალიან დავიღალე, ძალიან მძიმეა ჩემთვის ემოციურად ეს ყველაფერი  და   4 წელია მინდა, რომ დავასრულო ეს ეტაპი ჩემს ცხოვრებაში, მაგრამ გპირდებით, რომ არანაკლებ დავღლი თეა წულუკიანს და ყველას, ვისაც ეს ეხება. 
ირმა ნადირაშვილი: რაც  შეეხება ქალბატონ თეა წულუკიანს, როგორი არაადექვატურიც არის ის, რომ ჩვენ დღეს აქ ვხედავთ თეა წულუკიანს, წარმოდგენილს, როგორც იუსტიციის მინისტრობისას, ასეთივე არაადექვატური გამოსვლა ჰქონდა ქალბატონ თეას. ჩვენ არ ველოდებოდით იმაზე საუბარს, რაზეც ისაუბრეთ. პირადად მე თქვენგან ველოდები პასუხებს, თუ როგორ მოხდა, რომ თქვენ ხელი ვერ შეუშალეთ მაგალითად ჩატაევის ციხიდან გამოსვლას და თქვენს გამო შუა ქალაქში მივიღეთ კრიზისი. თქვენ ჩააფლავეთ მთლიანად სასამართლოს რეფორმა. როგორ მოხდა, რომ თქვენი მადლობები მოვისმინეთ შოთაძის მისამართით, როცა ქალაქის ცენტრში კრიზისი გქონდათ შექმნილი და ადამიანები ითხოვდნენ, რომ სამართლიანად იყოს გამოძიებული საქმეები?! ამ კითხვებზე უნდა გვესაუბროთ, ჩემი აზრით და არა ისევ ბოღმა ანთხიოთ, როგორც ამას აკეთებთ წლების განმავლობაში. გამოდით, ნუ ხართ ჩარჩენილი წარსულში და ნუ ცდილობთ ახლა ბიძინა ივანიშვილისთვის თავის მოწონებას ამ ტრიბუნიდან, რომ რამენაირად თანამდებობა შეინარჩუნოთ. უხერხულია, აქ რომ ზიხართ, როცა მთელი არასამთავრობო სექტორი აცხადებს, რომ თქვენთან საუბარი არ უნდა.
სალომე სამადაშვილი: ჩვენ საქმის კურსში ჩაგაყენეთ, იცით ძალიან კარგად, რომ დაფიქსირდა შემთხვევით, როცა სუს-ი აწარმოებს მიყურადებას და თვალთვალს პოლიტიკური პარტიის წარმომადგენლებისთვის, ამ ქვეყანაში სუს-ი კვლავ რჩება პოლიტიკური კონტროლის ინსტრუმენტად. ამაზე მნიშვნელოვანი შეფასებები დაიწერა. მაინტერესებს, თუ არსებობს გეგმა, როდის იქნება ამ ქვეყანაში ისეთი ვითარება, რომ სუს-ი არ იქნება გამოყენებული პოლიტიკური კონტროლის ინსტრუმენტად, რომელიც სამწუხაროდ, დღეს ხდება. 
ვანო ზარდიაშვილი: კითხვა  მაქვს ქალბატონ თეა წულუკიანთან -  გულოწრფელად მინდა, გკითხოთ ქალბატონო თეა, რომ  ბიუჯეტი აღარ ივსება საპროცესო  შეთანხმებებისგან შემოსული თანხებისგან, როგორ მოახერხეთ, რომ ადამიანის უფლებები აყვანილია აბსოლიტურად სხვა რანგში? როგორც  მოახერხეთ, რომ  პროკურორები ასე უცებ და მყისიერად რეაგირებენ საზოგადოებრივ მოთხოვნებს? როგორც მოახერხეთ, რომ  ადამიანების წამება, არაადამიანური  მოპყრობა  და ძალადობა ქვეყანაში  აღარ არსებობს? როგორ მოახერხეთ, რომ ასე უცბად მიიღეთ არასრულწლოვანთა მართლმსაჯულების ახალი კოდექსი, ანტიდისკრიმინაციული კანონი? დუინგ ბიზნესის ყველა კომპონენტი, რომელიც იუსტიციის სამინისტროსთან არის დაკავშირებული, თვალშისაცემი პროგრესია. ამ ყველაფერს როგორ ახერხებთ ასე უცბათ?  როგორ მოახერხეთ, რომ ასევე ახალი აღსრულების კანონია მიღებული? სისხლის სამართლებრივი კოდექსის ძირეული ცვლილება როგორ მოახერხეთ ისე, რომ ამ ყველაფერს ჩვენი ოპონენტები ვერ ხედავენ? როგორ მოხერხეთ, რომ  83%-ით არის გამამართელბელი განაჩენების რაოდენობა გაზრდილი? 95%-ით შემცირებულია გირაოს ოდენობა,  78%-ით შემცირებულია სასჯელის სახით პატიმრობის შეფარდება, 11-ჯერ  ნაკლები საჩივარი იგზავნება სტრასბურგში, ეს ყველაფერი როგორ მოახერხეთ ქალბატონო თეა, ნამდვილად მაინტერესებს. მადლობა. 
თეა წულუკიანი:  მართლმსაჯულების და სისხლის სამართლის პოლიტიკის სფეროში გატარებულმა რეფორმება აქ როგორც უმრავლესობიდან, ისე ოპოზიციიდან დასვა ერთი და იმავე შინაარსის კითხვა.  ქალბატონ ირმას რაც შეეხება, ჩააფლავე რეფორმაო, მე ერთი შილაფლავი მახსოვს 2012 წლის 1 ოქტომებრს და  ფლავი არ ვიცი,  საიდან მოვიდა. რეფორმები, რაც ჩვენ გავატარეთ, ჩაფლავებული არ არის. ამიტომ ამის დაკნინების მცდელობის უფლებას, სანამ მე ვარ პოლიტიკურ ასპარეზზე და შიგნით ვიქნები, თუ გარეთ ვიქნები, ამის საშუალებას ნამდვილად ვერ მოგცემთ. ეფექტი  არის, ძალინ მოკლედ ვიტყვი, რომ  შეკრებითობის წესით აღარ სხდებიან ციხეში მრავალი წლით და ამ რეფორმის ავტორები ჩვენ ვიყავით, მთავრობა და იუსტიცია. საპროცესო  შეთანხმების რეფორმა გატარდა და აღარ არის ეს - მომეცი ფული და გაგიშვებ ციხიდან. წინასწრი პატიმრობა გადასინჯვადი გახდა რეგულარულად რამდენიმე კვირაში ერთხელ, რამაც   მოიტანა პირდაპირი ეფექტი, რომ  ხალხი წინასწარ პატიმრობაში არ ელოდება განაჩენს და გირაო გამოიყენება და სხვა ღონისძიებები უფრო აქტიურად. ვისაც სურს, დაინახოს და ვისაც არ  სურს, ნუ დაინახავს. იუსტიციის უმაღლესი საბჭოს დეპოლიტიზაცია ჩატარდა და უპრეცენდენტო ღიაობაა სასამართლო პროცესების. ქალბატონი ელენე ხოშტარია რაღაცა  ოჯახის თავზე დატრიალებულ ცუნამებზე მელაპარაკება. დიახ, ცუნამი კი არა, უარესი დატრიალდა ბატონი სარალიძის, სუბელიანის, დადუნაშვილის და ბევრი სხვა  ოჯახის თავზე.  მე არ ვიცი, ამაზე დიდი ტრაგედია კიდევ რა შეიძლება იყოს.  არცერთ მშობელს არ ვუსურვებ და ოჯახის წევრს, რომ მისმა ბავშვმა სხვა ბავშვი მოკლას ან მისი ბავშვი იქნეს სხვა ბავშვის მიერ მოკლული.  ბავშვთა შორის მკვლელობა იყო  იმ ეზოში, ყველაზე დიდი ტრაგედია ალბათ, რაც შეიძლება ოჯახებს ნებისმიერ მხარეს  დაატყდს თავს, მაგრამ მე კიდევ სხვა ცუნამი მახსენდება - ეს  არის სანდრო გირგვლიანის საქმე და ქალბატონო ელენე, თქვენ სანდროს მეგობარი იყავით და შეხედეთ, ვისთან ერთად  ხართ პარტიაში და ამის მერე დამისვით კითხვები.
80-მდე მანქანაა დაბრუნებული, 26 ჰექტრამდე მიწის ნაკვეთები, 1 ღვინის ქარხანა, შოვის პანსიონატის ტერიტორია, 6 ბინა, 2 აგარაკი, რამდენიმე საოფისე და კომერციული ფართები, 2 თვითმფრინავი, 13 შვეულმფრენი, 1 წიგნი, 1 იარაღი და მრავალი სხვა უძრავ-მოძრავი ქონება არის 45 მილიონის დაბრუნებული. არის ეს ცოტა იმ თვითნებობასთან შედარებით, რისი მოწმენიც ვიყავით. ალბათ, არის ცოტა, მაგრამ გამომძიებლებიც არიან ცოტანი, ამიტომაც ამ ხალხს სჭირდება მხარდაჭერა და არა მუდმივი თავში რტყმა.
2016 წლის ივნისს მხოლოდ ჩვენ შევძელით, აქ ასევე დიდია ქალბატონი ეკას, მაშინდელი ადამიანის უფლებების კომიტეტის, ქალბატონი ნინო გვენეტაძის, სამოსამართლო კორპუსის და სხვების წვლილი იმაში, რომ ჩვენ შევძელით და ბატონი ირაკლი შოთაძე, რომელიც ვიღაცებს არ მოსწონთ, მაგრამ მე მას მხარდაჭერას ვუცხადებ ამ ტრიბუნიდან კიდევ ერთხელ, მისი დამსახურებაც იყო, რომ ჩვენ 2016 წლის ივნისში შევძელით, ცვლილებები შეგვეტანა სისხლის სამართლის კანონმდებლობაში.
ახალ შემადგენლობაში მე ვიქნები თუ არ ვიქნები, ეს არის ჩემთვის აბსოლუტურად სულერთი. მე მინდა, იმ ადამიანებს, ვინც ამ კითხვას სვამენ, ვუთხრა, რომ ახალ შემადგენლობაში თუ არ ვიქნები, მე ვიქნები გარეთ, მე მექნება გაცილებით უფრო დიდი თავისუფლება პოლიტიკურ ასპარეზში, ჩემს გამონათქვამებში, ჩემს პოზიციებში და გარეთაც - ნურავის ნუ ექნება ილუზია - ვიქნები „ქართული ოცნების“ გუნდის მხარდამჭერი, მათი თანამებრძოლი, ვიქნებით შიგნით თუ ვიქნები გარეთ. ამიტომ ოპონენტებისთვის ჩემი შიგნით თუ გარეთ ყოფნით დიდი არაფერი არ იცვლება. მე პირიქით, გარეთ უფრო თავისუფალი მოქმედი პირი ვიქნები, უფრო ძლიერი, რადგან სტატუსი არ მექნება და კიდევ უფრო შემტევი, რადგან მე ვფიქრობ, რომ ამ ქვეყანას უფრო სერიოზული და ძლიერი ოპოზიცია სჭირდება. გარედან კიდევ უფრო კარგად შეეშინდებათ ჩემს ოპონენტებს, როცა ვიქნები გარეთ, მათ მიერ დასმულ კითხვებზე ჩემი პასუხების მოსმენა. ამიტომ მე მათ ვუსამძიმრებ ჩემს არსებობას პოლიტიკურ სცენაზე და ისინი, როგორც ბატონმა ბოკერიამ ერთხელ მგონი დეკემბერში პარლამენტში თქვა, დიახ, მას მოუწევს თეა წულუკიანის ატანა პოლიტიკურ სცენაზე.
ეკა ბესელია: მიჩნდება საოცრად დიდი პროტესტის განცდა ერთის მხრივ და მეორეს მხრივ ადამიანურად, როგორც ქალს, სოლიდარობის განცდა. ასეთი პერსონალური შეტევა ქალი პოლიტიკოსის მიმართ, მე მგონია, რომ ყველა დასაშვებ ზღვარს სცილდება. მე მგონია, რომ არგუმენტებით უნდა საუბრობდნენ პოლიტიკოსები და არა პერსონალური შეურაცხყოფებით. როცა პერსონალურ შეურაცხყოფაზე გადადიხარ, ეს ნიშნავს, რომ არ გყოფნის არც კულტურა და არც ლექსიკონი, არც არგუმენტი.

ეკონომიკური ბლოკის მინისტრების მოსმენა დაპირისპირებით დასრულდა. მიზეზი თინა ბოკუჩავას განცხადება გახდა, რომელმაც თქვა, რომ ბიძინა ივანიშვილის ხეების გადატანას ადამიანის სიცოცხლე შეეწირა.
თინა ბოკუჩავა: არ შემიძლია, არ აღვნიშნო ის მართლაც შემზარავი ფაქტი, რაც მოხდა, როდესაც პოლიციელი გარდაიცვალა იმ დროს, როდესაც ხდებოდა ბიძინა ივანიშვილის ასწლოვანი ხეების გადატანა. კიდე რა უნდა მოხდეს, რამდენი ადამიანი უნდა დაიხოცოს, რამდენი ხე უნდა მოითხაროს?
ზაზა გაბუნია: არ შემიძლია, კიდევ ერთხელ არ გამოვეხმაურო იმ ამაზრზენ ტყუილს, რომელიც ქალბატონი ბოკუჩავას მხრიდან ცოტა ხნის წინ იქნა ნათქვამი განცხადების სახით ამ დარბაზში. პოლიციელის მკვლელობის დანაშაული თინა ბოკუჩავამ ენმ-ის სტილში, ფაბრიკაციით, დეზინფორმაციის გზით, უსინდისო ტყუილის გამოყენებით დაუკავშირა ხის გადატანის პროცესს, რაც არის უსინდისო ტყუილი და ეს არის აბსოლუტურად ალოგიკური და დაუსაბუთებელი ბრალდება. ხის გადატანა და პოლიციელის მკვლელობა აბსოლუტურად არავითარ კავშირში არ არის ერთმანეთთან და ამ დანაშაულში ბრალდებული კონკრეტული პირი არის დაკავებული პოლიციელის მკვლელობაში. ეს არის ის უსინდისო ტყუილი, რომლის გზითაც ქალბატონი ბოკუჩავა ცდილობდა საზოგადოების შეცდომაში შეყვანას. 
თინა ბოკუჩავა: ბატონმა ზაზამ სრულიად ურცხვად გააკეთა განცხადება მას შემდეგ, რაც მე დატოვებული მქონდა დარბაზი და შესაბამისად, არ მექნებოდა შესაძლებლობა, რომ მისთვის გამეცა პასუხი. აი, ეს არის ზუსტად სიცრუე და ბატონო ზაზა, დიახ, თქვენ ხართ სახე „ქართული ოცნებისა“, იმ მარაზმისა, რაც ხდება აქ, რომ ორკვირიან მთავრობას გვამტკიცებინებთ სრულიად ფორსირებულ რეჟიმში, სადაც ელემენტარულად კითხვების დასმის საშუალებას არ გვაძლევთ და შემდეგ ხორხოცებთ, ტყუილებს ტირაჟირებთ აქ და ამ უმრავლესობაში ერთი დეპუტატიც კი არ გამოიძებნებით, რომლებიც დაიცავთ ამ პარლამენტის ღირსებას და თქვენს პირად ღირსებას, როგორც დეპუტატების. ვწუხვარ, ბატონებო, იმიტომ რომ მონობა არ არის პარლამენტარის დავალება და ამოსავალი წერტილი. ის, რომ ყველაფერზე დაეთანხმოთ, ის, რომ ახლა აქ თქვენ ზიხართ და იმას გვიმტკიცებთ, ხე გაიჩეხაო, არ გიშველით იმაში, რომ ტყუილები წარმოადგინოთ. რა არის მიკროფონის გათიშვა ყველა წუთს. ადამიანს ხომ უნდა მისცეთ იმის საშუალება, რომ დაასრულოს წინადადება.  

„კურიერი“ (21:00): იმ სფეროს წარმომადგენლები, რომლებსაც ფაქტობრივად უწყების გარეშე ტოვებენ, მძიმე შედეგებს ელოდებიან. მამუკა ბატხაძის ანტიბიუროკრატიულ მეთოდში, რომლითაც ის 120 მლნ-ის ეკონომიას აპირებს, არტისტებმა და ექსპერტებმა უკვე დაინახეს ხელოვნების დაკნინების მცდელობა. კულტურის, ძეგლთა დაცვის, სპორტის, განატლებისა და მეცნიერების გადარჩენის პოლიტიკა კი ამ გაერთიანებულ სამინისტროებში სრულიად ბუნდოვანია.
გარდამავალ მთავრობაში მნიშვნელოვან ცვლილებას განიხილავენ - ხომ არ შეეერთებინათ კულტურის სამინისტრო ერთ-ერთი ყველაზე წარუმატებელი და სუსტი უწყების - განათლების და მეცნიერების სამინისტროსთვის. „კურიერმა“ ამ იდეაზე აზრი სფეროს რამდენიმე ექსპერტს კითხა და ფაქტიურად ახალბედა პრემიერის შეკითხვა გაუმეორა - რის მაქნისია კულტურის სამინისტრო? გიორგი შენგელაიამ კიდევ უფრო რიტორიკული კითხვით გვიპასუხა, რის მაქნისია მთავრობა?
გიორგი შენგელაია: ამ მთავრობას მაღალი კატეგორიების აზრზე არ არის. კულტურა არის მაღალი კატეგორიის სფერო. სახეზე არ ეტყობათ, რომ ჭკუა არ აქვს არავის პრემიერ მინისტრის ჩათვლით? იბრიქება რაღაცას, დადის. ყველამ ვიცით, რომ ბიძინას ვიღაცის რაღაცაა. ბიძინა თვითონ არ ერკვევა არაფერში. მე მივეცი ამასწინათ ინტერვიუ, სადაც ვთქვი, რომ უკითხავი კაცია. უკითხავი იცით, რა არის? ტრაგედია რა.
ლაშა ბაქრაძე: არის მთელი რიგი ლიბერტარიანი ჯგუფები საქართველოში, რომლებიც ამბობენ, რომ კულტურის სამინისტრო არ არის საჭირო, სამწუხაროდ კულტურის სამინისტრო საჭიროა.“
საეჭვოა, ბახტაძე ლიბერტარიანული შეხედულებით ხელმძღვანელობდეს.მთავრობა გეგმის მოტივად მართლაც არანორმალური სახელმწიფო ბიუროკრატიის ნორმირებას ასახელებს. ლიტერატურის მუზეუმის დირექტორის და ილიაუნის პროფესორისთვის, ანუ ადამიანისთვის, რომელიც ერთდროულად ორივე პლატფორმაზე მუშაობს, უწყებათა შერწყმა ყველაზე დიდი საფრთხედ განათლების სფეროს უქადის. ბაქრაძე ხედავს, რომ არ არსებობს ხედვა, როგორ გამოსწორდეს კატასტროფული უწიგნურობა სკოლის ეტაპზე, ხედავს, რომ რეფორმები მექანიკური ცვლილებებით შემოიფარგლება.
ლაშა ბაქრაძე:  გაერთიანებით ეს საკითხები არ გადაიჭრება და ვერანაირ პერსპექტივას ვერ ვხედავ ამათი გაერთიანებით. თუკი ბიუროკრატიის შემცირება გვინდა, არის ბევრად უფგრო სხვა ეფექტური საშუალებები.
ეკა მაზმიშვილი: მარტო პროფესიული დასაქმება 92 000 ადამიანის და რომლის მთლიანი წილი მშპ-ში 2,8 არის. ეს ძალიან მაღალია. რატომ უნდა იყოს დეპარტამენტი, რომელიც ახორციელებს ამხელა ინფრასტრუქტურული პროექტების ხელმძღვანელი და რატომ არ უნდა იყოს სამინისტრო, რომელიც უნდა იყოს ლობისტი, ადვოკატი, საერთოდ კულტურის სხვადასხვა მიმართულების, კანონების, თუ დეპარტამენტს დავარქმევთ რა? რა რეფორმასთან გვაქვს საქმე, ეს ვერ გავიგე.
ნიკა რურუა: ერთი დიდი თავკომბალა გამოდის, ამხელა რაღაცა.“
კულტურის ყოფილი მინისტრი ნიკა რურუა შერწყმის შესაძლებლობას ხედავს მხოლოდ სპორტის მიმართულებისთვის და ელოდება დეტალურ განმარტებას, რას ემსახურება კულტურის სამინისტროს მთლიანად გაერთიანება სხვა უწყებასთან.
ნიკა რურუა: რა საფუძველი აქვს ამას კონცეფტუალური, არ უთქვამთ და არც ამბობენ. ამის გარეშე შერწყმა იქნება დანაშაული როგორც ერთი სფეროს, ისე მეორე სფეროს მიმართ. ორივე არის პრიორიტეტული, განსაკუთრებით განათლება, მაგრამ არანაკლებ კულტურა, რადგან ეს არის ერთადერთი რაღაც, რის წარმატებულ ექსპორტსაც საქართველო აკეთებს. პირდაპირ მიბმულია ჩვენს უსაფრთხოებასთან ჩვენი რბილი ძალა, ამიტომ კარგად უნდა ახსნან და არ იჩქარონ, მაგრამ მაქვს ეჭვი, რომ ხელისუფლება ჯერ მოქმედებს და მერე ფიქრობს, ამიტომ გააფუჭებენ აქაც, ორივე სფეროში, თუ რამეა გასაფუჭებელი.“
მიუხედავად იმისა, რას ამოვაკლებთ უწყების ტიტულიდან, არსი არ შეიცვლება. დაუსაბუთებელი გეგმა - ერთმანეთს შეერწყას, კულტურის, ძეგლთა დაცვის, სპორტის, განათლების და მეცნიერების სფეროები - ბაბილონის გოდოლად იქცევა და საბოლოოდ მცირე მთავრობის ნაცვლად ხელში მცირე კულტურა შეგვრჩება.“ 

კახა კახიშვილი: შემუშავდა და მზად არის პროექტი პატარა ციხის, იმიტომ რომ სამართავად უფრო ეფექტურია და დაახლოებით ერთი და იგივე პროექტით ჩვენ დავიწყებთ მშენებლობას არაუმეტეს 500-კაციანი ციხეების. წარმოგიდგენთ ძალიან მალე საკანონმდებლო ცვლილებათა პაკეტს, რომლის შესაბამისად ერთის მხრივ ბიზნესს მივცემთ დაინტერესებას, რომ პენიტენციურ დაწესებულებაში შექმნან სამუშაო ადგილები და მეორეს მხრივ - მსჯავრდებულებს, რომლებიც ჩაერთვებიან შრომით საქმიანობაში, შესაბამისი ფორმულის საფუძველზე გამოაკლდებათ საპატიმრო დღეები. ყველა საკანთან დამონტაჟდება ფეი ბოქსის სისტემის აპარატი, რომელსაც ექნება მთლიანად მენიუ და ამ მენიუდან მარტივი დაჭერებით შესაძლებელი იქნება, შეისყიდო პროდუქტი, გაიგო პროდუქტის მახასიათებლები, ვადები და შემდგომში ამ პროდუქტს მოაწვდის კურიერი არა არაფორმალური ურთიერთობის საფუძველზე, რომ ერთი ღერი სიგარეტი მომეცი და მოგიტან, არამედ უკვე ამ ტენდერის პირობებში იქნება ჩადებული, რომ პატიმარი მაღაზიამ აიყვანოს შრომითი ხელშეკრულებით, გადაუხადოს ხელფასი საკურიერო მომსახურეობისთვის, რომ არავის მის მიმართ ვალდებულება არ ჰქონდეს. მივიღეთ გადაწყვეტილება, ამ დღეებში, ალბათ წამების წინააღმდეგ ბრძოლის საერთაშორისო დღეს, 26 ივნისს, დავხურავთ ავადსახსენებელ მეშვიდე დაწესებულებას. 
ლევან იზორია: ჩვენ განსაკუთრებულად ყურადღებას მივაპყრობთ ჩვენი ქვეყნის ჩრდილოატლანტიკურ სივრცეში გაწევრიანებას. ეს არის ჩვენი ხალხის ისტორიული არჩევანი. 1 თვის წინ გახლდით აშშ-ში და კონკრეტულად გვქონდა პოზიტიური ასევე დაპირებები იმასთან დაკავშირებით, რომ  საქართველო მიიღებს ჯაველინებთან ერთად უახლეს ანტისაჰაერო ტაქტიკურ სისტემებს, სტინგერებს, რომლებიც ასევე წლების განმავლობაში იყო საქართველოს სურვილი. 
ქეთევან ციხელაშვილი: არსებობს ინიციატივა, რომ შეიქმნას სპეციალური ფონდი, რომელსაც ექნება ორი მთავარი მიმართულება. ერთი გახლავთ ამ ინიციატივების მხარდაჭერა, განსაკუთრებით სავაჭრო-გამყოფი ხაზების გასწვრივ ერთობლივი სავაჭრო ინიციატივების მხარდაჭერა და მეორე მიმართულება გახლავთ გამყოფი ხაზების გასწვრივ ზოგადად მოსახლეობის მხარდაჭერა. 
სოზარ სუბარი: მთლიანობაში ამ ხნის განმავლობაში მოხდა 110 000 დევნილის უზრუნველყოფა საცხოვრებლით. ეს არის 38 670 ოჯახი და  ამ 38 670-დან 15 600 დევნილის უზრუნველყოფა საცხოვრებელი ბინით მოხდა ბოლო 5 წლის განმავლობაში და შემიძლია თამამად ვთქვა, რომ თითოეული საცხოვრებელი არის აბსოლუტურად ღირსეული და კეთილმოწყობილი შესაბამისი თანამედროვე სტანდარტებით.
მიხეილ გიორგაძე: როგორც იცით, ზოგადად სამინისტროების ოპტიმიზაციის კუთხით კონსულტაციები მიმდინარეობს. ასე რომ წინასწარ თქმა რამის არასწორი იქნება. რა ფორმატში და რა სტრუქტურით ჩამოყალიბდება მომავალი მთავრობა, რომელიც მცირე მთავრობის კონცეფციებით არის დღეს ცნობილი, გამოჩნდება მომავალში. 
მაია ცქიტიშვილი: რეგიონული განვითარებისა და ინფრასტრუქტურის სამინისტროს ძალიან დიდი პორტფელი აქვს და ეკონომიკის სამინისტროც არის ძალიან დიდი უწყება და ამ ორი სტრუქტურის გაერთიანება ალბათ არ იქნება მარტივი, თუმცა ყველაფერი არის შესაძლებელი, მაგრამ ბატონმა მამუკამაც როგორც აღნიშნა, პირველ რიგში გუნდის შიგნით მოხდება კონსულტაცია, ფუნქციებიდან გამომდინარე მოხდება გადაწყვეტილებების მიღება იმასთან დაკავშირებით, თუ რომელი სამინისტროების ან უწყებების, ან მათი ფუნქციების გაერთიანება არის მიზანშეწონილი და რომელი იქნება უკეთესი საქმის უკეთ გასაკეთებლად. უკვე გვქონდა გარკვეული კონსულტაციები იმის განსასაზღვრად, თუ რა ტიპის ინფრასტრუქტურის შექმნა არის საჭირო რეგიონებში, ანუ იმ ძეგლების, ობიექტების და ტერიტორიების განსაზღვრა, სადაც დამატებითი ინფრასტრუქტურის შექმნით ჩვენ შევძლებთ შემოსავლების გენერირებაზე ორიენტირებული ინფრასტრუქტურის შექმნას.“
ინფრასტრუქტურის სამინისტრო 2018-25 წლების დეცენტრალიზაციის სტრატეგიაზე მუშაობს. მინისტრობის კანდიდატმა მიმდინარე და სამომავლო საგზაო ინფრასტრუქტურის პროექტებიც ჩამოთვალა. მაია ცქიტიშვილი ამბობს, რომ რამდენიმე დაგეგმილი პროექტის ვადები და ღირებულებაც შეიცვლება. ჯამში, ამ კორექტივების გამო, პროექტების ფასი, მინისტრობის კანდიდატის თქმით, მილიარდით გაიზარდა. რიკოთის პროექტის დასრულებამ კი 2021 წლიდან 2022 წლისთვის გადაიწია.
მაია ცქიტიშვილი: გვაქვს საქმე ზოგ შემთხვევაში ზედმეტად ოპტიმისტურ დაგეგმვასთან, როგორც აღმოჩნდა, პროექტირების ფაზაზე. ასევე, პროექტირების ფაზაზე აღმოჩნდა უფრო რთული გეოლოგიური და ფაქტობრივი პრობლემები და ასევე, გვაქვს ადგილზე საპროექტო სამუშაოების ჩამორჩენაც. ზოგ შემთხვევაში, მაგ., ხულოს რაიონის მონაკვეთზე გვაქვს დაახლოებით 1-წლიანი პროცესი დონორთან ურთიერთობის.
დავით სერგეენკო: მომავალი მთავრობის შესახებ კონსულტაციები მიდის, თუმცა პირველი სიტყვა ეკუთვნის პრემიერს მომავალი მთავრობის წევრების დასახელებაზე, ამიტომ ეს სიტყვა მას უნდა მივცეთ. 
ნიკოლოზ გაგუა: ფისკალური ჩარჩო გულისხმობს მიმდინარე ხარჯების შემცირებას მშპ-სთან მიმართებაში, თუმცა ჩვენ ვართ სოციალურად ორიენტირებული მთავრობა. სოციალური უზრუნველყოფის მიმართულებით, განსაკუთრებით კი ჯანდაცვის მიმართულებით მნიშვნელოვანი ნაბიჯები გადაიდგა. ხარჯები აღნიშნულთან მიმართებაში მშპ-ს 9-10%-მდე გაიზარდა და მომავალშიც იგეგმება აღნიშნულზე შენარჩუნება, რაც იმას ნიშნავს, რომ სოციალური ხარჯები გაიზრდება მომავალშიც, გაიზრდება მშპ-ს ზრდის პროპორციულად.
ლევან დავითაშვილი: პრიორიტეტული იყო და რჩება სოფლის მეურნეობა. სწორედ ამიტომ კიდევ უფრო მეტი თანხები უნდა დავხარჯოთ სოფლად და დავხარჯოთ სწორად და ეფექტიანად.

თინა ბოკუჩავა: თვლით თუ არა, რომ „რუსთავი2-თან“ მიმართებაში მიღებული გადაწყვეტილება სტრასბურგის სასამართლოს, ასევე, დიახაც, ემსახურებოდა ქვეყნის იმიჯის შელახვას, ასეთი ქმედებები, მათ შორის ყოფილი საგარეო საქმეთა მინისტრის, რომელიც სულ რამდენიმე კვირის წინ იდგა სწორედ იმ ტრიბუნასთან, რომელთანაც თქვენ დღეს დგახართ და რომელმაც ფაქტობრივად აღიარა, რომ ის პოლიტიკური, პარტიული დავალების შესასრულებლად იყო სტრასბურგში იმისთვის, რომ რაღაც მოლაპარაკებები ეწარმოებინა და ასეთი გადაწყვეტილება არ მიღებულიყო. გასაგებია, რომ ეს ადამიანი აღარ არის მინისტრის თანამდებობაზე, შეიძლება მათ შორის იმიტომაც, რომ შესაბამისად ვერ დაიცვა პარტიული ინტერესები და თქვენც თუ აპირებთ სამომავლოდ, რომ ასეთი ტიპის პარტიული დავალებები შეასრულოთ? 
დავით ზალკალიანი: არანაირი პარტიული დავალება, არ ვიცი, ეხლა როგორ გიპასუხოთ. დიპლომატიური სამსახური არის დეპოლიზირებული. 
თინა ბოკუჩავა: 2014 წელს აცხადებდით, რომ  შეიცვალა საქართველოს საგარეო კურსი და საფრთხე  შეექმნა ქვეყნის ევროატლანტიკურ მიმარტულებას. განაცხადეთ, რომ თქვენ არ გქონდათ მორალური  უფლება, გემუშავათ მინისტრის მოადგილის  რანგში. რატომ თვლით, რომ ახლა გაქვთ მორალური უფლება, იმუშავოთ საქართველოს პირველი დიპლომატის რანგში?
დავით ზალკალიანი: არ მინდა ეხლა შიდა პროცესების საჯაროდ გამოტანა და ამაზე საუბარი. მე ჩემი მოსაზრებები იმ ადამიანებთან დავაფიქსირე, ეს მათ ძალიან კარგად  იციან და ამაზე საუბარი აქ არ მინდა. 
თინა ბოკუჩავა: გასაგებია, რომ  უხერხულობას გიქმნით ეს კითხვა და მხოლოდ  ჟესტიკულაციით ცდილობთ პასუხის გაცემას, მაგრამ მე ვერბალურ პასუხს  ვითხოვ თქვენგან. რა შეიცვალა - თქვენი მორალური ვექტორი თუ ქვეყნის საგარეო ვექტორი?
გიორგი გაჩეჩილაძე: ამ ბოლო ხანებში გამოქვეყნდა გარკვეული კვლევები, რომლებიც შეიცავდა დეზინფორმაციას, რაზეც ამ ორგანიზაციებმა ბოდიშიც მოიხადეს სხვათაშორის და ჩვენ გვაინტერესებს, ვინ აწვდის ამ ორგანიზაციებს საქართველოს საწინააღმდეგო, იმიჯის საწინააღმდეგო ინფორმაციას?
გიორგი კანდელაკი:  მთავარი საზომი იმისა, აქტუალურია  თუ  არა ჩვენი თემატიკა, არის, თუკი საქართველოდან რუსეთის ჯარის გაყვანას და დევნილთა  დაბრუნების საკითხს განიხილავენ მსოფლიო ლიდერები, როცა  ისენი ესაუბრებიან რუსეთის ლიდერს, ბატონ პუტინს.  რამდენადაც მე ვიცი, გერმანიის კანცლერს მის ბოლო შეხვედრაზე ვლადიმერ პუტინთან საქართველოს საკითხი ასევე არ დაუძრავს. თქვენ სხვა ინფორმაცია გაქვთ? თუკი ასეთი წარმატებული და გადასარევი იყო ჩვენი საგარეო პოლიტიკა, მაშინ მინისტრს რატომ ვცვლით?
დავით ზალკალიანი:  ყველა ეს ფორმატი არის  გამოყენებული რა თქმა უნდა ჩვენი უმთავრესი პრიორიტეტების მისატანად ჩვენს პარტნიორებამდე, რათა მათ არა მარტო ნატოს კონტექსტში, არამედ იმ  პრობლემატიკის კონტექსტში, რომელიც თქვენ ახსენეთ, ჩვენი ქვეყნის ოკუპაცია, ტერიტორიული მთლიანობა, რუსეთის ფედერაციის მხრიდან დესტრუქციული ქმედებები,  ფაქტობრივი ანექსიისკენ გადადგმული ნაბიჯი იყოს აწეული მათ ორმხრივ დღის წესრიგში რუსეთის ფედერაციასთან. 
სალომე სამადაშვილი: თქვენ არ გისაუბრიათ, რეალურად რა  შედეგებს  მოველით ჩვენ ნატოს  სამიტიდან, რომელიც უახლოეს მომავალში გაიმართება და  მაინტერესებს თქვენი აზრი. თუ არ გათავისუფლდება შესაბამისი  თანამდებობიდან ის ხალხი, ვინც არის პასუხისმგებელი იმ შეფასებებზე, რომელიც იწერება, რა ხდება ამ ქვეყანაში და პასუხისმგებელი არის ქალბატონი წულუკიანი, პასუხისმგებელი არის ის ხალხი, ვინც არღვევს ჩვენი მოქალაქეების უფლებებს და ვინც იყენებს სუსს პოლიტიკური მიზნებისთვის და არა ის ხალხი, ვინც ინფორმაციას აწვდის რომელიმე საერთაშორისო ორგანიზაციას. მაინტერესებს, ამ ფუნდამენტური ცვლილებების გარეშე ექმნება თუ არა საფრთხე ამ ქვეყნის მომავალს ნატოში.
დავით ზალკალიანი: ეს არის თემები, რომლებიც  გარკვეულწილად არის ჯერ კიდევ მუშაობის პროცესში. ამაზე წინასაწარ ვერ ვისაუბრებ. აქედან გამომდინარე, მოლოდინი ნამდვილად გვაქვს, რომ  საქართველო  იქნება ადექვატურად წარმოდგენილი  ნატოს შესაბამის ფორმატებში. 
სალომე სამადაშვილი: რა შანსები აქვს ქვეყანას, რომ წამოიღოს კონკრეტული შედეგი ამ სამიტიდან? „ადექვატურად იყოს წარმოდგენილი“ არ ვიცი, რას ნიშნავს. 
დავით ზალკალიანი: ის შედეგი, რომელიც ჩვენ გვაქვს იმ კუთხით, რა მოთხოვნებიც არის ნატოში ინტეგრაციის თვალსაზრისით, რეალობა იყოს  ადექვატურად შეფასებული.

„კურიერის“ ინფორმაციით, „პანკისში საპროტესტო აქციები დაიწყო“. ხეობის მოსახლეობის ნაწილი თემირლან მაჩალიკაშვილის ოჯახის მხარდასაჭერად შეიკრიბა. ადგილობრივები სპეცოპერაციის დროს მოკლული 19 წლის ახალგაზრდის უდანაშაულოდ ცნობასა და ოპერაციაში მონაწილე პირების დასჯას მოითხოვდნენ. მაჩალიკაშვილების ოჯახი არ გამორიცხავს, რომ აქციები თბილისშიც გაგრძელდეს. აქციას ზაზა სარალიძეც დაესწრო.
მალხაზ მაჩალიკაშვილი: დღევანდელი მიმართვა იქნება პირდაპირ ივანიშვილისთვის - აღიარონ ეს სახელმწიფო დანაშაული. იქნას თემირლანი აღიარებული უდანაშაულოდ. დაისაჯონ ის ადამიანები, რომლებიც უშუალოდ არიან ამ ტერაქტში დამნაშავეები. ეს არის პირდაპირ სახელმწიფოს დანაშაული. სახელმწიფომ, დანაშაული თუ არის, პასუხი უნდა აგოს. თუ არა და  მოსახლეობა რისთვის არის, ხალხი რისთვის არის, მასა რისთვის არის, მთელი საქართველო რისთვის არის? ვის მოჰყავს ხელისუფლება მთავრობაში? ხალხს, არა?! იმ ხალხს იმ ხელისუფლების გადაყენებაც შეუძლია.
მედიკო მარგოშვილი: ჩვენი მთავარი მოთხოვნა არის თემირლანის უდანაშაულოდ აღიარება, გომელაურის, გოგაშვილისა და იმ სპეცრაზმელის დასჯა. ივანიშვილი მფარველობს ამ გომელაურსაც და ამ მთლიან ხელისუფლებასაც. ჩვენ ტაშისკვრით და დიდი იმედით  მოვიყვანეთ ივანიშვილის „ოცნება“ და დღეს მივიღეთ ამ „ოცნებისგან“  დიდი ტრაგედია. ერთ-ერთი მაინც გამოვიდეს სამართლიანი. ერთ -ერთს მაინც ჰქონდეს ადამიანური ერთი პროცენტი მაინც, აღიარონ უდანაშაულო ბავშვის  სიმართლე. 
ზაზა სარალიძე: ჩვენ გვაერთიანებს ერთი დიდი ტკივილი, რომ შვილები დაგვიხოცეს და სამართალს ვერ ვპოულობთ. უნდა გამოიძიონ. ეს ხელისუფლება იქნება თუ სხვა ხელისუფლება, ამას ჩემთვის არსებითი მნიშვნელობა არ გააჩნია. ჩემთვის მნიშვნელოვანია ჭეშმარიტების დადგენა. იგივეა ბატონი მალხაზიც, რომ ჭეშმარიტებამ უნდა იზეიმოს. ამ წუთში ვადას ვერანაირად ვერ მივცემ, იმიტომ, რომ ხელისუფლება არ გვყავს. გადააყენეს. იქედან გამომდინარე გადადგა ხელისუფლება, რომ გადაეტანათ ყურადღება საზოგადოებას ამ ხელისუფლების გადაყენებაზე და ცდილობენ, გადაფარონ ჩვენი შვილების მკვლელობა. როგორც კი დაინიშნება ხელისუფლება, პირდაპირ მოვითხოვ ახალ ხელისუფლებასთან შეხვედრას და გავუზიარებ ზუსტად იმ მოსაზრებებს, რა მოსაზრებებიც გამაჩნია ამ საქმესთან დაკავშირებით. ასევე ბატონი მალხაზიც თავის მოსაზრებებს გაუზიარებს და ვნახოთ, რამდენად აიღებენ პასუხისმგებლობას თავის თავზე ამ საქმეების გამოძიებაში და თუ არ აიღებენ პასუხისმგებლობას, უკვე სხვანაირად შევუდგებით ამ პროცესის განვითარებას.
მურაზ გოდერძიშვილი: დღემდე ხელისუფლების არცერთი წარმომადგენელი არ ჩამოსულა, არ შეხვედრია ხალხს, არ გამოეხმაურა ხეობის ამ ძახილს. ბიძინა ივანიშვილი იყო ის ადამიანი 2012 წელს, რომელმაც ქისტებს სრული თანადგომა გამოუცხადა. ახლაც ვფიქრობ, რომ ის აუცილებლად გამოეხმაურება ამ საქმეს.
ხასო ხანგოშვილი: სამართლიანობა დადგეს, გამოძიება ჩატარდეს. ობიექტურად გამოვლენილ იქნას დამნაშავე. ჩვენ ვაპროტესტებთ, რომ არ იყო საჭირო ასეთი სპეცოპერაცია. არასწორი მეთოდებია გამოყენებული, რასაც მკვლელობა მოჰყვა და გვინდა, რომ  სამართლიანად გამოიძიონ და დადონ შედეგი. 
ლეილა აკიშელი:  ეს არის ჩვენი, პანკისის ტრაგედია, რომლებიც ვითხოვთ სამართლიანობის აღდგენას. ბოლოს და ბოლოს აღიარონ ეს ბავშვი უდანაშაულოდ. ამას ვითხოვთ, მეტს არაფერს და ეს არის ჩვენი შეკრების დღევანდელი მიზეზი.“
„კურიერის“ მთავარ გამოშვებაში ამ თემაზე სიუჟეტი პროვოკაციული განცხადებით დასრულდა - „თუ გამოძიება ჭეშმარიტებას არ დაადგენს, პანკისის ხეობის მოსახლეობა პირობას დებს, რომ საკუთარ სიმართლეს საკუთარი ძალებით დაამტკიცებენ და ხეობას „ქართული ოცნების“ მაღალჩინოსნებისთვის სამუდამოდ ჩაკეტავენ“, თუმცა რესპონდენტებს სიუჟეტში მსგავსი არაფერი უთქვამთ. 
პანკისის პარალელურად სოლიდარობის აქცია თბილისშიც გაიმართა. აქცია ლოზუნგით „ნუ მომკლავ“ სუს-ის შენობასთან ჩატარდა. აქციის მონაწილეები თემირლან მაჩალიკაშვილის და დათო სარალიძის მკვლელების დასჯას მოითხოვდნენ. სუს-ის შენობასთან თემირლან მაჩალიკაშვილის ბიძაშვილიც გამოჩნდა, რომელმაც ძალოვანებისგან გარდაცვლილი ახალგაზრდის ტერორისტად მოხსენიების გამო ბოდიშის მოხდა მოითხოვა.
ტიტე გედენიძე: მალხაზ მაჩალიკაშვილი და ზაზა სარალიძე მართავენ აქციას. მართავენ თემირლან მაჩალიკაშვილის მკვლელობის საკითხზე. დღეს ეს ადამიანები დგანან პანკისში სამართლიანობის სადარაჯოზე. მათი შვილები შეიწირა ამ ბინძურმა სისტემამ.  19 წლის მოზარდი შეიწირა ამ ბინძურნმა სისტემამ, ამ  ბინძური სისტემის სათავეა  ეს შენობა, სადაც არის სუს-ი და  ეს სისტემა საბოლოოდ  უნდა  ჩამოიშალოს. 
ალიკ ალაზოვი: მისცენ პასუხისგებაში  ის  ადამიანები, ვინც თემირლან მაჩალიაკშვილს ესროლეს. პირადად ის  ადამიანი, ვინც მოკლა, ის სპეცრაზმელი, მერე, ვინც გასცა ბრძანება. ეს არ იყო ერთი და ორი ადამიანის ბრძანება. ეს იყო  დაგეგმილი სპეცოპერაცია, სადაც მოკლეს მაჩალიკაშვილი.  რომელმა სახელმწიფომ დაამტკიცა, რომ  თემირლანი იყო  ტერორისტი? წარგვიდგინოს ის მტკიცებულებები, არ არსებობს ასეთი მტკიცებულებები.
სოფო კილაძე: მე მოვუწოდებ საგამოძიებო სტრუქტურებს, რომ ეს საქმე მიიყვანონ ბოლომდე. მნიშვნელოვანია, ოჯახმა იცოდეს პასუხი. თუ კონკრეტული გადაცდომა იყო, ამას შესაბამისი პასუხი უნდა გაეცეს. თუ არ იყო, ამ შემთხვევაშიც უნდა აუხსნან ოჯახს, რომ ეს არ იყო გადაცდომა.“
საერთაშორისო ორგანიზაცია „ამნესთი ინთერნეიშენალი“ ახალ მთავრობას დავით სარალიძის და თემირლან მაჩალიკაშვილის საქმეების სწრაფი გამოძიებისკენ მოუწოდებს. ორგანიზაციის ბოლო ანგარიშში ვრცლად არის საუბარი შვილმკვდარი მამების მიერ თბილისში მაისის ბოლოს დაწყებულ საპროტესტო აქციებზე. დოკუმენტის ავტორების თქმით, პანკისში დეკემბრის ბოლოს ჩატარებული ოპერაციის და მაჩალიკაშვილის გარდაცვალების საქმეზე გამოძიება თავის დროზე ნელა და იძულებით დაიწყო, თუმცა გამოძიების ხელშესახები შედეგები არ გავრცელებულა.

ე.წ. სოლიდარობის აქციის დროს დაკავებული აქციის ოთხი მონაწილე „საია-ს“ წარმომადგენლებს შეხვდა.
ტიტე გედენიძე: პოლიციამ უკანონოდ დაგვაკავა. ჩვენი დაკავების არანაირი მოტივი არ არსებობდა. ასევე ვისაუბრეთ, რომ სასამართლოში არანაირი მტკიცებულება არ არსებობდა ჩვენი სამართალდარღვევების. ჩვენი დანაშაულის არანაირი მტკიცებულება არ არსებობდა. ასევე ვისაუბრეთ პოლიციის მხრიდან ძალის გადამეტების თაობაზე. ეს ყველაფერი უკანონოა და არ შეშვენის დემოკრატიულ სახელმწიფოს.
გიორგი ხაბურზანია: ჩვენ ვაპირებთ, დანარჩენ არასამთავრობო ორგანიზაციებსაც შევხვდეთ. ჩვენ გადაგზავნილი გვაქვს პროკურატურაში, შსს-ს გენინსპექციაში განცხადებები ჩვენს დაკავებასთან დაკავშირებით და ვითხოვთ მკაცრ რეაგირებას კონკრეტული თანამშრომლების მიმართ, რომლებმაც ძალას გადაამეტეს, იძალადეს მოქალაქეებზე, მშვიდობიანი აქციის მონაწილეებზე. ჩვენი  დაკავება მოხდა უკანონოდ და ვითხოვთ  იმ უფლებების აღდგენას. 
ნონა ქურდოვანიძე: შეგვიძლია, ახლავე ვთქვათ, რომ ზოგადად ადმინისტრაციულ სამართალდარღვევათა კანონმდებლობა და ეს კოდექსი ხშირად გამოიყენება  აქციის მონაწილეების დასჯის მიზნით. ჩვენ ამ კოდექსის და ამ კანონმდებლობის შეცვლას მრავალი წელია, ვითხოვთ და სამწუხაროდ ხელისუფლება დღემდე ინარჩუნებს საბჭოთა პერიოდიდან შემორჩენილ  ამ კოდექსს, რომელიც არის ინსტრუმენტი  იმისა, რომ შეიზღუდოს მშვიდობიანი შეკრება და გამოხატვის თავისუფლება.

ამის შესახებ ნინო ლომჯარიამ სტამბოლის კონვენციის ფარგლებში გამართულ შეხვედრაზე განაცხადა. 
ნინო ლომჯარია: ჩვენ დავასრულეთ საგამოძიებო მასალების შესწავლა. დღეის მდგომარეობით ჩვენ ვსწავლობთ სასამართლოს მასალებს და ალბათ უახლოეს დღეებში გვექნება შეფასება, იმიტომ, რომ თვითონ სასამართლო პროცესზე კიდევ სხვა პროცესები განვითარდა, რამაც დამატებითი გარემოებები გამოავლინა და ალბათ ბოლო ეტაპი იქნება მიმდინარე გამოძიების მასალების შესწავლა. მზად ვართ, საგამოძიებო კომისიის ფარგლებშიც მივიღოთ მონაწილეობა და ყველანაირად დავეხმაროთ ამ კომისიას, რომ სწორი მიმართულებით წარიმართოს გამოძიება. მათ შორის ვთანამშრომლობთ შსს-სთან და ვაწვდით ჩვენს ხელთ არსებულ ყველა ინფორმაციას იმ საეჭვო გარემოებების შესახებ, რასაც ვხედავთ გამოძიების პროცესში. 

საუბარია გუშინწინ „კურიერში"  გასულ რეპორტაჟზე სადაც, პარტია "ჩემი სამშობლოს" ლიდერი ყვებოდა, როგორ გადასცა არჩევნების წინ ნახევარი მილიონი ლარი გოგი თოფაძის „მრეწველთა“ პარტიას. ბლოკს „თოფაძე, „მრეწველები", "ჩემი სამშობლო” არჩევნების შემდეგ შევსებულ ფინანსურ დეკლარაციაში მსგავსი ოდენობის შემოწირულობა მითითებული არ აქვს. ამასთან, ამ ოდენობის შემოწირულობის გაღება ქართული კანონმდებლობით ეკრძალება როგორც ფიზიკურ, ისე იურიდიულ პირს. „ვინაიდან სიუჟეტიდან იკვეთება არაერთი შესაძლო კანონდარღვევა, „საერთაშორისო გამჭვირვალობა - საქართველო“ წერილობით მიმართავს სახელმწიფო აუდიტის სამსახურს, კანონის მოთხოვნების შესაბამისად შეისწავლოს ეს შემთხვევა, - ნათქვამია განცხადებაში.

მოშიმშილეების მოთხოვნები უცვლელია - ჩატარდეს საკრებულოს რიგგარეშე სხდომა და სადეპუტატო მანდატი დატოვოს საკრებულოს 9-ვე წევრმა, ვინც  ბესო ქათამაძეზე მომხდარ თავდასხმაში მონაწილეობდა. მოშიმშილეები ასევე მოითხოვენ, ყველა თავდამსხმელს სისხლის სამართლებრივი პასუხისმგებლობა დაეკისროს. საკრებულოში ჯერ არ იციან, დანიშნავენ თუ არა რიგგარეშე სხდომას.  
დავით მჟავანაძე: ჩვენ მოთხოვნები უკვე წავუყენეთ, თუმცა ამას რეაგირება არ მოჰყვა. შესაბამისად, მოთხოვნები შეიძლება კიდევ გაიზარდოს. იმის მიხედვით ვიმოქმედებთ, ხელისუფლება რა ნაბიჯებს გადმოდგამს. ჩვენ სანამ შიმშილობას დავიწყებდით, ყველა ზომა გამოვიყენეთ იმისთვის, რომ რა თქმა  უნდა კანონიერი ზომით, ტელეფონზე დავურეკეთ, რომ შევხვედროდით, გავსაუბრებოდით. მათი მხირდან რეაგირება იყო ნული და მივედით ამ ზომამდე. რაც შეეხება მოშიმშილეთა რაოდენობის გააზრდას, იგეგმება, რომ ჩვენი კოლეგები სხვადასხვა რაიონიდან შემოგვიერთდებიან. 
ბესო ქათამაძე: შიმშილობას ვაგრძელებთ ოთხივე  მოშიმშილე  დეპუტატი. ჩვენი გეგმები არ შეცვლილა. როგორც  დავაანონსეთ გუშინ, თანმიმდევრულად მივყვებით. ხელისუფლების მხრიდან არანაირი შეხმიანება არ ყოფილა. 
გიორგი ღურჯუმელიძე: გვიან შემოვიდა წერილი და შესაბამისად, ჯერ დეტალურად არ გავცნობივართ. გავეცნობით და კანონით დადგენილ ვადებში გავცემთ  პასუხს ფრაქცია  ენმ-ს.“
ქათამაძეს სოლიდარობას უცხადებენ  თბილისში - აღმოსავლეთ საქართველოს მუნიციპალიტეტებში საკრებულოს ნაცმოძრაობის წევრები „ძალადობაში დამნაშავე მმართველი პარტიის წევრების“ დასჯას მოითხოვენ. 
ლევან ხაბეიშვილი: ბოლო დროს განვითარებული მოვლენები ცხადყოფს,  რომ „ქართული ოცნების“ ხელისუფლება გადასულია ძალისმიერ მმართველობაზე. ჩვენი საკრებულოს დეპუტატი, ბესო ქათამაძე სცემა „ქართული ოცნების“ რამდენიმე დეპუტატმა. შესაბამისად, ამ მოვლებიდან გამომდინარე ჩვენ ვითხოვთ  უსწრაფესად მოხდეს  ამ საქმის გამოძიება და კონკრეტული დამნაშავეები, რომლებიც მონაწილეობას ღებულობდნენ ფიზიკურ ანგარიშსწორებაში, მიეცნენ სისხლის სამართლებრივ პასუხისგებაში. 
სამირა ისმაილოვა: „ქართული ოცნება" საუბრობს სიტყვის თავისუფლებაზე, მაშინ როცა ბესო ქათამაძე ფაქტობრივად დასაჯეს ფეისბუქზე დაწერილი სტატუსის გამო. რა თქმა უნდა ეს არის უკანონობა და ყველა პირი უნდა მიეცეს პასუხისგებაში. თუ არ ვცდები, ხუთი პირი იღებდა მონაწილეობას ბესო ქათამაძის ცემაში. ჩვენ მოვითხოვთ, რომ დაუყოვნებლივ შეუჩერდეთ მანდატი. წინააღმდეგ შემთხვევაში ეს ყველაფერი მიიღებს სისტემატურ ხასიათს არა მხოლოდ ოზურგეთში, არამედ მთელი საქართველოს მასშტაბით.
გარსევან ბუხნიკაშვილი: ხელისუფლება გადავიდა აშკარად ტერორზე. ეს უკვე აგონიაა. ეს ბოლო წუთებია მათი. ჩვენ ეხლა, მთელი ენმ-ის საკრებულოს წევრები სოლიდარობას ვუცხადებთ ჩვენ მეგობრებს ოზურგეთიდან და  ვითხოვთ, იმ დეპუტატებს შეუწყდეთ უფლებამოსილება.

[bookmark: _Toc517249204]ბიონარკოტიკით ინტოქსიკაციის მორიგი შემთხვევა თბილისში

ე.წ ნარკოკომის დიაგნოზით ალადაშვილის კლინიკაში 2 ძმა შეიყვანეს, რომელთაგან ერთი გარდაიცვალა. დაწყებულია გამოძიება. თუ რამ გამოიწვია ინტოქსიკაცია, ექიმს ამის დაზუსტება უჭირს, რადგანაც უნდა ჩატარდეს შესაბამისი ექსპერტიზა. სავარაუდოდ, ძმებმა ბიონარკოტიკი სახლში მიიღეს. 
დაწყებულია გამოძიება სსკ-ის 115-ე მუხლით, რაც თვითმკვლელობამდე მიყვანას გულისხმობს. შსს-ში მომხდარ ტრაგედიასთან დაკავშირებით სხვა დეტალებს ჯერ-ჯერობით არ აკონკრეტებენ.

[bookmark: _Toc517249205]გიორგი გიორგანაშვილის (ბახალა) საქმეზე აპელაციამ თბილისის საქალაქო სასამართლოს გადაწყვეტილება ძალაში დატოვა

პირველი ინსტანციის მიერ მიღებული გადაწყვეტილებით, გიორგანაშვილს 45 აბი სუბოტექსის შეძენა-შენახვისთვის რვა წლით თავისუფლების აღკვეთა აქვს მისჯილი. დაცვის მხარე თბილისის საქალაქო სასამართლოს გამამტყუნებელი განაჩენის გამამართლებელი განაჩენით შეცვლას ითხოვდა. გიორგი გიორგანაშვილმა სასამართლო სხდომა, სადაც მხარეებმა დასკვნითი სიტყვები წარმოთქვეს, პროტესტის ნიშნად დატოვა.

[bookmark: _Toc517249206]აშშ საქართველოში პროფესიული განათლების მიმზიდველობის გაზრდისთვის კიდევ 10 პროექტს დააფინანსებს

გამოვლინდნენ საგრანტო კონკურსის გამარჯვებულები. დამოუკიდებელმა შეფასების კომისიამ დასაფინანსებლად 10 პროექტი შეარჩია. მათი ჯამური ბიუჯეტი 190 295$-ია. შემუშავდება ახალი პროფესიული პროგრამები მწვანე სექტორის მიმართულებით, დაინერგება ახალი მეთოდები ინკლუზიური განათლების კუთხით, ხელს შეუწყობენ გოგონების დაინტერესებას საინფორმაციო ტექნოლოგიების სპეციალობებში.

[bookmark: _Toc517249207]დღეს ჟენევაში ისევ მძიმე შეხვედრა, ცხარე კამათი და მწვავე განცხადებებია მოსალოდნელი („მოამბე“)

„მოამბის“ ინფორმაციით, საუბარი აუცილებლად შეეხება არჩილ ტატუნაშვილს, კერძოდ, შინაგანი ორგანოების გადმოცემას, თუმცა რუსეთი მთლიანად იხსნის პასუხისმგებლობას.
გრიგორი კარასინი: ჟენევაში არჩილ ტატუნაშვილთან დაკავშირებული ტრაგედიის განხილვა პირველად არ ხდება. თუ ქართული მხარე დააყენებს ამ საკითხს, მაშინ ისევ ვიმსჯელებთ. ტრაგედიაა და ძალიან ვწუხვარ, მაგრამ ამ თემის განხილვა უნდა მოხდეს მათთან, ვისაც მომხდართან კავშირი აქვს. ეს მხარეებია სამხრეთ ოსეთის ხელისუფლება და საქართველო.
დავით დონდუა: ყველა ფარგლებს სცდება არჩილ ტატუნაშვილის უკანონო დაკავება, მისი ტყვეობაში ყოფნა, წამება, სიკვდილი, ერთი თვე გვამის არგადმოცემა და ერთი თვის შემდეგ გვამის ამ სახით გადმოცემა. ამაზე გვექნება საუბარი. ვნახოთ, რუსეთი რას იტყვის. წინა შეხვედრაზე რუსეთს არაფერი ჰქონდა სათქმელი და სულ ოსებისკენ იყურებოდნენ, თითქოს მათ ამ საქმესთან არაფერი არ ესაქმებოდეთ. რუსეთი ვერ გაექცევა პოლიტიკურ პასუხისმგებლობას, რომელიც მას იქ აკისრია.

[bookmark: _Toc517249208]საოკუპაციო რეჟიმმა სოფ. ახალუბნიდან გატაცებული გაათავისუფლა

ორი დღის წინ რუსი სამხედროების მიერ უკანონოდ დაკავებულმა მანსურ პეტრემღვდლიშვილმა ცხინვალი უკვე დატოვა. მისი გათავისუფლების სანაცვლოდ ოჯახმა ე.წ. ჯარიმის სახით 2000 რუსული რუბლი გადაიხადა. გათავისუფლებული  საქართველოს სამართალდამცავებს ერგნეთის საგუშაგოზე გადასცეს. შსს შიდა ქართლის დეპარტამენტში დაკითხვის შემდეგ გათავისუფლებული საკუთარ ოჯახს დაუბრუნდება.
მანსურ პეტრემღვდლიშვილი 17 ივნისს სოფელ ახალუბნის მინდორში დააკავეს. ის ორ თანასოფლელთან ერთად მინდორში საქონელს მწყემსავდა.

[bookmark: _Toc517249209]აჭარაში ერთიანი სამთავრობო სახლის პროექტი განხორციელდება

ერთ შენობაში 4 სამინისტრო და მთავრობის ყველა საქვეუწყებო ორგანიზაცია უნდა გაერთიანდეს. ცალკე დარჩება მხოლოდ აჭარის მთავრობის თავმჯდომარის აპარტი. ადგილობრივი ხელისუფლების განცხადებით, ერთიანი სამთავრობო სახლი მოსახლეობას საშუალებას მისცემს, ყველა საჭირო მომსახურება ერთი ფანჯრის პრინციპით ერთ  სივრცეში მიიღოს. არასამთავრობო სექტორს კი შეკითხვები პროექტის ფინანსურ ნაწილთან დაკავშირებით აქვს. სამოქალაქო სექტორი თვლის, რომ შენობის პროექტისთვის ნახევარი მილიონი ლარის გამოყოფამდე ხელისფლებას შესაბამისი ფინანსური გათვლები უნდა გაეკეთებინა.
რამაზ ბოლქვაძე: ამ შენობების განთავსდება ყველა სამთავრობო დაწესებულება, სამინისტროები, სამინისტროს საქვეუწყებო დაწესებულებები, ასევე მთავრობის საქვეუწყებო დაწესებულებები და მასთან დაკავშირებული ყველა ორგანიზაცია და იმ სერვისებს, რასაც ჩვენ ვთავაზობთ მოსახლეობას, შევთავზებთ ერთი ფანჯრის პრინციპით.  
ზაალ მიქელაძე: მივესალმები, რა თქმა უნდა, მთავრობის ამ გადაწყვეტილებას, თუ ეს ყველაფერი იქნება ერთ სივრცეში და მეტ კომფორტს შევთავაზებთ ჩვენთან მოსულ ბენეფიციარებს.
ტიტე არეშიძე: ის ობიექტები, რომელიც გაყიდვადია და საინვესტიცოდ მიმზიდველ გარემოს წამოადგენენ, უნდა გაიყიდოს, იმიტომ, რომ რეალურად ეს არის შემოსავლის ერთ-ერთი სახეობა, მაგრამ თუკი ვაპირებთ, რომ სახელმწიფომ ასეთი ტიპის მიდგომა განახორციელოს, მაშინ უნდა იყოს აუცილებლად დათვლილი, თუ რა შედეგს მოიტანს, რა საინვესტიცო ღირებულების იქნება.“
ახალი მაღლივი კორპუსის აგების შემდეგ ის 4-სართულიანი შენობა უნდა დაინგრეს, სადაც დღეს  აჭარის სამი სამინისტრო - ეკონომიკისა და ფინანსთა, სოფლის მეურნეობისა და ჯანდაცვის უწყებები  მუშაობენ. აჭარის მთავრობაში რემონტისთვის დახარჯულ თანხას იმით ამართლებენ, რომ ახალი შენობის აგებას სამი წელი მაინც დასჭირდება.  ერთიანი სამთავრობო სახლის შესახებ  აღმასრულებელი ხელისულების გადაწყვეტილებას სხვადასხვაგვარად აფასებენ აჭარის საკანონმდებლო ორგანოში.
გიორგი დიასამიძე: თუ შენობა არის ავარიული,  კი ბატონო მაშინ რასაკვირველია იქ ადამიანების ყოფნა, მუშაობა და ა.შ.  არის სარისკო და თუ ახლა ლაპარაკია იმაზე, რომ  კომფორტული პირობები უნდა ჰქონდეს მთავრობას, პირიქით, მთავრობამ ჯერ კომფორტული პირობები ადამიანებს უნდა შეუქმნას და მერე უნდა იფიქროს საკუთარ კომფორტზე. 
ნინო ჩხეტია: ჯანდაცვის სამინისტროში რომ მიხვიდეთ, უამრავი მოქალაქე მიდის სხვადასხვა პროგრამების ხელმისაწვდომობის მოთხოვნასთან დაკშირებით. ამიტომ მათაც აქვთ უფლება იმისა, რომ იქ ვინც მუშაობს, მუშაობდეს საკმაოდ ნორმალურ გარემოში  და მოქალაქეებსაც აქვთ უფლება იმისა, რომ  მივიდეს ისეთ ადგილზე, სადაც გაცილებით იოლად იქნება გარკვეული მომსახურება მის მიმართ გაწეული.

ქუთაისი და მისი შემოგარენი ტურისტული პოტენციალის გასაცნობად მედიასაშუალებების წარმომადგენლებმა დაათვალიერეს. პრეს-ტური ტურიზმის ეროვნული ადმინისტრაციის ორგანიზებით კამპანია „გაიცანი საქართველოს“ ფარგლებში ჩატარდა.  
გიორგი ჩოგოვაძე: იმერეთი გამორჩეულია თავისი კულტურლი ძეგლებით, დაცული ტერიტორიებით, რა თქმა უნდა ძალიან სტუმართმოყვარე ხალხით და ეს ყველაფერი არის დამტებითი მიზეზი იმისათვის, რომ ყველამ იმოგზაუროს ქუთაისში და კონკრეტულად იმერეთის რეგიონში. 
ფრენკ ჩერნიკი: თქვენს ქვეყანაზე სხვადასხვა ინფორმაცია მქონდა მოძიებული, მაგრამ რომ ჩამოვედი, ბევრი სასიამოვნო  სიურპრიზი დამხვდა. ეს ადგილი გამორჩეულია სტუმართმოყვარე და მეგობრული ხალხით, ლანდშაფტით და საოცარი ხუროთმოძღვრული ძეგლებით. 
კახა მიქიაშვილი: მე რამდენჯერმე ვარ ქუთასიში ნამყოფი, გელათშიც, მოწამეთაშიც, მაგრამ ამ ტურის ფარგლებში სრულიად ახლებურად დავინახე და ნათელი დადასტურებაა ეს ყველაფერი იმისა, რომ  ფანტასტიკური ქვეყნა გვაქვს. ამ პატარა ქვეყანაში ყველა რეგიონი არის განსხვავებული თავისი ისტორიით, ბუნებით, კულტურით.

გადაცემის შესავალში გაბუნიამ დასვა შეკითხვა - „რა თამაშს თამაშობს „ქართული ოცნება“, არის ეს რეალური ცვლილებების მცდელობა თუ ტაქტიკური პოლიტიკური სვლა საზოგადოებისთვის თვალის ასახვევად, დროის მოსაგებად და პროტესტის მუხტის ჩასახშობად და იქნებ მმართველმა გუნდმა ეს ნაწილობრივ უკვე მოახერხა? თუნდაც საინფორმაციო გამოშვებებს დღის განმავლობაში სხვადასხვა ტელევიზიაში თუ გადახედავთ, პოლიტიკოსებიც და ჟურნალისტებიც ძალიან ხშირად ლაპარაკობენ იმ ეკონომიკურ გამოწვევებზე, რომლის წინაშეც ხელისუფლება დგას და ძალიან იშვიათად თუ ისმის ზაზა სარალიძის სახელი და შვილმოკლული მშობლების პროტესტი. ამ დროს ვინ დაიჯერებს, რომ პრემიერ მინისტრის გადადგომა, გადაყენება უბრალოდ დაემთხვა საზოგადოებრივ პროტესტს და მიტინგებს და თითქოს რეალური მიზეზი მხოლოდ მოსახლეობის მძიმე ეკონომიკური ვითარება იყო.“
გაბუნია: რა არის მიზეზი იმისა, რომ დღეს კვირიკაშვილი აღარ არის პრემიერ მინისტრი და მთავრობა იცვლება?
გია ვოლსკი:  მე პირადად არ ველოდი, რომ მე-2 დღეს განცხადებას გააკეთებდა პრემიერ მინისტრი გადადგომის თაობაზე, ვინაიდან ამ თემაზე ლაპარაკი არ ყოფილა. შეცვლის პერსპექტივასთან დაკავშირებით იყო, თუ როგორ უნდა შეიცვალოს და რა ცვლილებები უნდა მოხდეს საგადასახადო სისტემაში, სოციალურ საკითხებთან დაკავშირებით, სატრანზიტო საკითხებთან დაკავშირებით, ბანკებისა და საზოგადოების ურთიერთობის საკითხებთან დაკავშირებით, ამაზე იყო, კამათიც იყო და აზრთა სხვადასხვაობა იყო, მაგრამ გადადგომის თემა დღის წესრიგში არ ყოფილა. 
-როდესაც ახსენებთ ცვლილებებს, არ გულისხმობთ ცვლილებებს მთავრობაში, გულისხმობთ ცვლილებებს ზოგადად პოლიტიკაში?
-არა, პრემიერ მინისტრზე გესაუბრებით ჯერ, პოლიტიკაშიც და არის თემები, ჩვენ ისე ნუ გამოვიყვანთ, როგორც აწყობს თქვენს პოლიტიკურ გუნდს. აქ არ არის ასეთი საუბარი. ის, რომ ეკონომიკური ზრდის ციფრი საკმაოდ მაღალია, საერთაშორისო შეფასებები არსებობს, ეს ჩვენი მოგონილი არ არის. ის, რომ მცირედით, მაგრამ უმუშევრობის მაჩვენებელი შემცირდა, ინვესტიციების მაჩვენებელი გაიზარდა, ამით სატრაბახო არ შეიძლება, წინ წამოწევა ამ თემების, ვინაიდან ძალიან დიდ რაოდენობას, მოწყვლად ჯგუფს ვგულისხმობ, კიდევ სერიოზული სოციალური პრობლემები დარჩა, რომლებსაც უნდა უპასუხოს ახალმა პრემიერ მინისტრმა და ახალი მთავრობის პროგრამამ. ეს ზოგადი ლაპარაკია, მაგრამ მე მთლიანად არ მომწონს თქვენი პოლიტიკური გუნდის შეფასება, იმასთან დაკავშირებით, რომ ჩვენ მხოლოდ რაღაც ნაუცბათევი ცვლილებები გავაკეთეთ.
-ჩემს პოლიტიკურ გუნდში გულისხმობთ ენმ-ს, მიუხედავად იმისა, რომ ეს არ არის ჩემი პოლიტიკური გუნდი, მაგრამ რადგან თქვენ ასე თვლით, დაე, იყოს, ჩავთვალოთ.
-რატომ, იქნებ ეგ არ მიგულისხმია, თქვენ რა იცით?
-როგორც წესი, ამას გულისხმობენ. ვის გულისხმობდით მაშინ, გაერთიანებულ ოპოზიციას?
-მოდი, ეს ჩვენში დარჩეს.
- თქვენი შეფასებით, მაშინ მეორე დღეს რატომ გადადგა პრემიერი?
-მე არ ვამბობ, რომ არ უნდა გადამდგარიყო. მეორე დღეს არ ველოდებოდი-თქო, ეგ ვთქვი, სავსებით გულწრფელად და ძალიან გთხოვთ, რომ ამ თემაზე ნუღარ გავაგრძელებთ.
-ეს თემა ყველაზე საინტერესოა. თქვენ გულისხმობთ იმას, რომ, იმ საუბრიდან გამომდინარე, რომელიც მიმდინარეობდა იმ 3სთ-იან შეხვედრაზე, იკვეთებოდა უკვე ამის შესაძლებლობა, რომ შეიძლებოდა, პრემიერი გადამდგარიყო, მაგრამ არა მეორე დღეს. თქვენ თქვით, რომ იყო მოთხოვნა კიდეც, რომ ის გადამდგარიყო, თუნდაც ივანიშვილის მხრიდან ან ქართული ოცნების რომელიმე წარმომადგენლის მხრიდან?
-გავრცელდა რაღაც მოსაზრებები ამასთან დაკავშირებით, რომ იმას თითქოს ეს უთხრა, ამას ეს უპასუხა. ყველა დახურული შეხვედრის შემდეგ ძაან ადვილია გაკეთება ეგეთი შეფასებების, ვინაიდან დახურულ შეხვედრაზე მე რომ ვთქვა, რა იყო ზუსტად და განსხვავდებოდეს, ეს უკვე არარეალურია. შეუძლებელია ამის გაკეთება და მე გეტყვით მხოლოდ მთავარ ფორმულას, რომ კონცეპტუალური მიდგომები ზოგიერთ საკითხთან დაკავშირებით, მიუხედავად პოზიტიური ტენდენციებისა, რომელიც საკმაოდ თვალსაჩინოა, ამ საკითხებთან დაკავშირებით, საკმაოდ აზრთასხვადასხვაობა გამოიკვეთა გუნდსა და პრემიერ მინისტრს შორის. ესე არ იყო ცალსახად, რომ იქ ბიძინა ივანიშვილმა თქვა, ზოგიერთი ამბობს, რომ ხელ-მუშტი დაკრა და ეგრე უნდა მოხდეს. იყო აზრთასხვადასხვაობა, მაგრამ მეორე დღის გადაწყვეტილებას მე ნამდვილად არ ველოდი. მე ვიფიქრე მაინც, რომ იქნებოდა უფრო ინტენსიური კოლეგიალური მუშაობა ახალ პროექტზე, ახალ პროგრამაზე, მთავრობის ახალ სისტემაზე, ახალ კონფიგურაციაზე და შემდეგ მოხდებოდა...
-და თქვენ ფიქრობდით, რომ ამას გააკეთებდა თვითონ პრემიერი კვირიკაშვილი და არა ახალი კანდიდატი?
-არა, რატომ, არ მითქვამს მე ეგ. მე ვფიქრობდი, რომ არ მოგვიწევდა დღევანდელ მდგომარეობაში ჩაყენება და ოპონენტებისთვის იმის საბაბის მიცემა, რომ ამ ცვლილებას კოსმეტიკური თუ კონიუნქტურული ცვლილება უწოდონ. ჩვენ დღეს გავაკეთეთ ის, რაც უნდა გაგვეკეთებინა, ქვეყნის ინტერესებიდან გამომდინარე. ჩვენ გავაკეთეთ საკმაოდ სწორი არჩევანი, ჯერ ერთი, თვითონ პრემიერობის კანდიდატის შეხვედრაც, ალბათ ცალკეული ხეპრული გამოხტომების მიუხედავად მის მიმართ, საკმაოდ ინფორმაციულად დატვირთული იყო. 2-3 კვირაში ჩვენ გვექნება პროგრამა, რომელიც გაითვალისწინებს ზოგიერთ ჭკვიანურ შენიშვნას თუ წინადადებას, მათ შორის უმრავლესობის მხრიდან.
- გიორგი კვირიკაშვილმა საბოლოოდ იმ ღამის განმავლობაში სრულიად დამოუკიდებლად მიიღო გადაწყვეტილება, რომ უნდა გადამდგარიყო, ვინაიდან დაინახა, რომ იყო დაპირისპირება მისსავე თანაგუნდელებთან?
-არა დაპირისპირება, აზრთა სხვადასხვაობა. მე მგონია, რომ ეს ნებისმიერ დაწესებულებაში, რაც არ უნდა მაღალი დონის იყოს, აზრთა სხვადასხვაობა, რომელიც არ გვარდება, მთავრდება მხოლოდ ერთი შედეგით, რომ ან 1-მა მხარემ უნდა დაიხიოს უკან, ან მე-2-მ. პრემიერმა გადაწყვიტა, რომ უნდა გადამდარიყო იმ პირობებში, როდესაც მისი პოზიციები არ თანხმდება იმ პოზიციებთან, რომელიც გააჩნია გუნდს.
- რა საჭირო იყო უნისეფის კვლევა იმისთვის, რომ ისედაც დაგვენახა, რა სიტუაცია იყო? 
-მე მგონია, რომ ამაზე ცოტა ზოგად პასუხს გაგცემთ, მაგრამ ამომწურავი იქნება, რადგან შინაარს სწორად გამოხატავს. ჯერ ერთი, იუნისეფის კვლევა, გაეროს კვლევა რომ დავარქვათ, ეს არ ყოფილა მთავარი შემადგენელი ნაწილი, მასხრად რომ აიგდეს. იქ მოცემული საკითხები არის მთავარი და არა თვითონ ეს დოკუმენტი. ამ საკითხებს მოყვა განხილვა, იქ გაღატაკების ციფრები იყო საკმაოდ არასასიამოვნო, მათ შორის ბავშვების საკითხებთან მიმართებაში და ის რეფორმები, რომლებზეც საუბარი იყო, საკმაოდ აზრთა სხვადასხვაობა გამოიკვეთა. მე ვფიქრობ, რომ რეფორმები, რომლებიც შემოგვთავაზა ფინანსთა მინისტრმა, როგორც პრემიერობის უკვე დღევანდელმა კანდიდატმა, გაცილებით უფრო სწრაფად და ეფექტურად მოაგვარებს იმ პრობლემებს, რომლებიც ჩვენ წინაშე დგას.  
- იყო თუ არა ამ შეხვედრაზე საუბარი იმ პროცესებზე, რომლებიც პარალელურად მიმდინარეობდა რუსთაველის გამზირზე? მე არ წარმომიდგენია, როგორ შეიძლება, ამაზე ამ შეხვედრაზე საერთოდ არ ყოფილიყო საუბარი.
-კი, რასაკვირველია. მე თვითონ სულ ვცდილობ, მაქსიმალურად კორექტულად გიპასუხოთ, ბევრი ადამიანი გვიყურებს დღეს. აი, კატასტროფა, კატასტროფული მდგომარეობა, რასაკვირველია, მძიმე მდგომარეობაა იმ ადამიანის ოჯახში, რომელსაც შვილი აღარ ჰყავს ცოცხალი, მაგრამ რეალურად ამ თემაზე ლაპარაკი რომ არ ყოფილიყო, როგორ შეიძლება? დღე არ გადის, რომ ოფიციალურ თუ არაოფიციალურ შეხვედრებზე ჩვენ ამ თემებზე არ ვილაპარაკოთ. განსაკუთრებული იყო ის ნაწილი, რომელიც ეხება პოლიტიკური პარტიების, მათ შორის თქვენი პოლიტიკური პარტიის ჩართულობას ამის ორგანიზებაში.
-ვინაიდან ასე ხშირად ახსენებთ, რომელია ეს ჩემი პოლიტიკური პარტია, ვიცოდე მეც.
-ხომ მაქვს უფლება, არ დავაკონკრეტებ. კონსპირაციას, რომელიც ამის უკან მიმდინარეობდა. სარალიძეების ოჯახთან დაკავშირებით, ისევე, როგორც დადუნაშვილების ოჯახთან დაკავშირებით, უდიდეს ქედის მოხდას და წუხილს გამოვხატავ ამასთან დაკავშირებით ისევე, როგორც ჩემი ყველა კოლეგა, მაგრამ, ამ საკითხთან დაკავშირებით ლაპარაკი იყო იმ კონტექსტში, რომ არცერთი კითხვა არ უნდა დარჩეს პასუხგაუცემელი და ეს არ იყო დაკავშირებული პრემიერის გადადგომის საკითხთან. იყო შეფასება გენერალური პროკურორის გადადგომის საკითხთან დაკავშირებითაც. 
-გუნდში თუ ჰქონდათ კითხვები? ქართულ ოცნებას ვგულისხმობ.
-აქ არ შეიძლება, კითხვა არ გაგიჩნდეს, რადგან პროკურატურის პოზიცია მნიშვნელოვანწილად ასცდა სასამართლოს გადაწყვეტილებას. მე მახსოვს, პროკურატურისა და სასამართლოს პოზიცია არათუ არ სცდებოდა ერთმანეთს, არამედ 100% სიზუსტით ემთხვეოდა. მაგრამ მოხდა ის, რაც უნდა მომხდარიყო. შეიძლება, სასამართლო არ არის მართალი ამ შემთხვევაში და პროკურატურამ უნდა გააგრძელოს ამ თემებზე დავა და სააპელაციოს მიმართოს, მაგრამ სასამართლო ამბობს, რომ ექსპერტიზის დასკვნა ადასტურებს, რომ ის ადამიანები, ვინც დაკავებულები არიან, არ არიან მხოლოდ ეს ორნი, კიდევ იქ არის ჩართული სხვა ადამიანებიც. ეს კითხვა გვაქვს ჩვენც. სხვა კითხვა ამის უკან არ შეიძლება, იყოს გაჩენილი. 1 კითხვა გაუჩნდა მთავარ პროკურორს და რატომღაც ვრცელდება აზრი, ხომ იცით, პროპაგანდა სერიოზული იარაღია, მაგრამ არავითარი ჩვენი მხრიდან ან ბიძინა ივანიშვილის მხრიდან ან ნებისმიერი ჩვენგანის მხრიდან მოთხოვნა იმის თაობაზე, რომ გენერალური პროკურორი გადამდგარიყო, არ იყო. გაეგრძელებინა დავა, მოსულიყო და გენერალური პროკურორის რანგში ეპასუხა საპარლამენტო კომისიისთვის. ამაზე ყველაფერზე ლაპარაკი იყო, მაგრამ მან გადაწყვიტა, რომ თუკი ეჭვია შეტანილი იმ გამოძიებაში, რომელსაც იგი კურირებდა, როგორც გენერალური პროკურორი, იგი ვალდებული იყო, გადამდგარიყო. სწორი გადაწყვეტილება მიიღო ამასთან დაკავშირებით.
-იყო თუ არა კითხვები კონკრეტულად თეა წულუკიანთან და გიორგი გახარიასთან, რომლებთანაც პრეტენზიები აქვთ ზაზა სარალიძეს და მალხაზ მაჩალიკაშვილს?
-არა, ასეთი კითხვები არ ყოფილა. გარკვეული მოსაზრებები გამოთქვა ფინანსთა მინისტრმა, ეკონომიკის მინისტრმა, პრემიერ მინისტრმა, პოზიტიური ტენდენციები შევაფასეთ, რამ გამოიწვია პოზიტიური ტენდენციები და რამ გამოიწვია ის, რა ჩამორჩენაც დღეს გაგვაჩნია და საერთოდ, როგორი სახით ჩანს ქართული ოცნება, მთავრობა, ზოგადად მმართველობა საზოგადოების წინაშე. ამ თემაზე ლაპარაკის დროს გამოვიდნენ საკვანძო ფიგურები, ისაუბრეს, ბიძინა ივანიშვილმაც თავისი აზრი თქვა.
-რა თქვა მან? ეს საინტერესოა.
-დახურული შეხვედრა იყო, შეგახსენებთ.  საინტერესოა, დიახ და ძალიან საინტერესო იყო დისკუსია, მაგრამ მე ვინატრებდი, ოდესმე თქვენ, კიდევ რამდენიმე ადამიანს, ვისაც დღეს მიყავს საინფორმაციო პოლიტიკა, ჰქონდეს საშუალება, რომ ჩაერთოს, ცალი თვალით თუ არა, ისე, დააკვირდეს, როგორი მსჯელობა მიდის, არის თუ არა სინამდვილე, რომ ის ერთი კაცი იღებს გადაწყვეტილებას და ამის უკან არაფერი არ არის, რამდენად სიღრმისეული და პროფესიონალურია გადაწყვეტილებები და დამერწმუნეთ, მნიშვნელოვნად შეგეცვლებათ შთაბეჭდილება ყველაფერზე.
-პრემიერის გადადგომაში ნაწილობრივ მაინც ითამაშა თუ არა როლი ამ ძალიან დიდმა საზოგადოებრივმა პროტესტმა? როდესაც პრემიერი გადადგა, ყველამ ეს აღიქვა ისე, რომ მისი გადადგომა მოყვა ამ ძალიან დი საზოგადოებრივ პროტესტს, მაგრამ შემდეგ აღმოვაჩინეთ, რომ ეს არაფერ შუაშია, ხაზგასმულად ქართული ოცნების მიერ ამ პრობლემას არავინ არ ახსენებს, როდესაც საუბარია პრემიერის გადადგომაზე.
-ესე ნუ ვიტყვით. ასეთი რაკურსით საკითხის წარმოჩენა ეს კიდევ 1 მცდელობაა, რომ საზოგადოების ის ნაწილი, ვისაც პროტესტი და კითხვები გაუჩნდა, კიდე სხვა საზოგადოებაც არსებობს, რომელიც მონათლეს უცებ სუს-ის აგენტებად, დავბრუნდით 90-იან წლებში. კითხვები როგორ არ არსებობს, რომ ასე დაპირისპირების გამო მოხდა, რომ პრემიერი გადადგა, ასე არ არის, მაგრამ, პრემიერი რომც არ გადამდგარიყო, თქვენ გგონიათ, იმ შეკითხვებს სუსხი მოაკლდება, რომელიც გამოძიებას დღემდე გააჩნია? ასე რომ მე ველოდები იმას, რომ იქნება ეფექტური საპარლამენტო კომისია და ერთიც არის - ძალიან ბევრი ხალხის უკმაყოფილების მიუხედავად ამ კომისიის უმეტესობა, ხელმძღვანელობა, არის ოპოზიციის მიერ დაკომპლექტებული და მე ვერ ვხედავ დიდ სხვაობას იმ ოპოზიციას შორის, რომელიც ჩაერთო ამ კომისიის მუშაობაში და იმ ოპოზიციას შორის, რომელმაც გადაწყვიტა, რომ მხოლოდ დესტრუქციულად უნდა იმოქმედოს.
-საზოგადოების ნაწილში გაჩნდა ასეთი განწყობა, რომ სინამდვილეში მთავრობის შეცვლა არის სატყუარა, გადაგდებული იმ ადამიანებისთვის, რომლებიც ელოდებოდნენ სულ სხვა რამის გამო მთავრობის გადადგომას და თითქოს ერთდროულად ქართული ოცნება აჩვენებს, რომ მთავრობა კი გადადგა, მაგრამ ვის გადადგომასაც ითხოვდნენ, ისინი სულაც არ აპირებენ გადადგომას. იგულისხმება გახარია და წულუკიანი. მათ შორის, თქვენი თანაგუნდელისგან მსგავსი რამ მოვისმინტ, ლევან კობერიძეს ვგულისხმობ, რომელმაც ხაზი გაუსვა, რომ კვირიკაშვილის ხელმძღვანელობით საქართველოს წლიური ეკონომიკური ზრდის მაჩვენებელი გაუმჯობესდა, ხოლო პრობლემები ძირითადად მართლმსაჯულების ნაწილში იყო, ამიტომ ცვლილებები სწორედ ამ მიმართულებით უნდა განხორციელებულიყო. ეს თქვა ლევან კობერიძემ, თქვენმა თანაგუნდელმა.
-მე კიდევ ერთხელ გიდასტურებთ, რომ საკმაოდ პოზიტიური ციფრები და მაჩვენებლები არსებობს. მართლმსაჯულებასთან დაკავშირებით, ის მემკვიდრეობა, რაც მივიღეთ და ის ტრადიცია, რაც 90-იანი წლებიდან მოდის, არა მარტო ბოლო 9-10 წელი, ავადსახსენებლიდან, საკმაოდ სერიოზული და სიღრმისეულია, მაგრამ აქაც ჩვენ არ ვაფასებთ, როგორც ქართული ოცნების პლატფორმიდან, აქაც საკმაოდ პოზიტიური შეფასებები არსებობს საერთაშორისო კომპეტენტური ორგანიზაციების და მხედველობაში უნდა მივიღოთ რეფორმების აუცილებლობაც. მე არ მინდა, წამოგყვეთ იმ მსჯელობაში, რომ აქ განსაკუთრებული როლი ითამაშა იმან, რომ მართლმსაჯულება არ აღსრულდა და მთავრობა იძულებული გახდა, გადამდგარიყო. ეს ასე არ არის, რადგან მთავრობა რომც არ გადამდგარიყო, ის მართლმსაჯულება მაინც აღსრულდება და ის კომისია მაინც იმუშავებს და გამოძიება მაინც გაგრძელდება და გენერალურმა პროკურორმაც სწორედ ამიტომ მიიღო გადაწყვეტილება გადადგომის თაობაზე, მაგრამ აქცენტი არ კეთდება სწორად. აქცენტი იმაშია, რომ სასამართლომ მიიღო სწორედაც ის გადაწყვეტილება, რომელიც ეწინააღმდეგება პროკურატურის მოსაზრებებს გარკვეულ საკითხებთან დაკავშირებით. თუკი ქვეყანაზე და დემოკრატიის შენებაზე ვმსჯელობთ, ამაზე უნდა გავაკეთოთ აქცენტი. თუკი ჩვენ გვინდა, სკანდალური თემა შემოვიტანოთ, რომ ეს გადადგომა რაღაც კონსპირაციული შეთანხმების საფუძველზე მოხდა და აქ შიდა დინებებია ისეთი, რომელიც განაპირობებს თითქოსდა ხალხისთვის თვალში ნაცრის შეყრას, ეს არის არათუ არასწორი, ეს არის დანაშაულებრივი მოსაზრება, რომელიც გვინდა, რომ ჩვენს საზოგადოებას თავს მოვახვიოთ. 
-შეიძლება, თქვენ არ გქონდეთ მოსმენილი თეა წულუკიანი ბოლო კომენტარი, რომელიც მან გააკეთა ჟურნალისტებთან, იქ იყო შეხვედრაზეც საუბარი, თქვენ იცით, რომ დაპირისპირება იყო თეა წულუკიანთან, მან თქვა, რომ გამწირავთ - გაგწირავთ. მე არ მიყვარს ჭორაობა, რაც არ ვიცი, არ ვიცი, არ ვყოფილვარ იქ, არ მომისმენია ეს და ოფიციალურად არ ვიცით, იქ რა მოხდა, მაგრამ მოდი, მოვისმინოთ, რა თქვა თვითონ წულუკიანმა - ის ერთდროულად ამბობს, რომ, რომც წავიდეს გუნდიდან, მაინც ქართული ოცნების წევრი დარჩება და თანამებრძოლი, მაგრამ კომენტარის ბოლოში ამბობს, რომ ქვეყანას სჭირდება ძლიერი ოპოზიცია. ის ოპოზიციაში მიდის, თუ წავა, თუ ქართული ოცნების თანამებრძოლად დარჩება? 
- თეა წულუკიანი თავის კომენტარს აკეთებს ისე, როგორც მას სურს და მე ვერ ჩავერევი, როგორ უნდა ჩამოაყალიბოს აზრი, მაგრამ ძალიან მკაფიოდ თქვა ერთი რამ, რაც პირველ ნაწილს უარყოფს. ძალიან ბავშვური გამომივა, რომ თქვენთან დედა დავიფიცო, მაგარამ საზოგადოებისთვის, ვინც მე მიცნობს, შემიძლია ვთქვა დარწმუნებით, რომ არავითარი მაგდაგვარი თეა წულუკიანს, რომ აი გამწირავთ და გაგწირავთ, ართუ  არ უთქვია, საერთოდ არ შეესაბამება მის პიროვნებას. ეს არის ის ჭორი, რომელსაც კიდევ ერთხელ იყენებს გარკვეული პოლიტიკური ძალები, რათა დისკრედიტაცია გაუკეთოს არა მარტო გუნდს. კონკრეტული პიროვნებები არის ამორჩეული. ისევე, როოგრც ვთქვათ ეკა ბესელიაზე წერს ყოველ წუთში პოსტებს თქვენი ხელმძღვანელი საკმაოდ მძიმეს და მე ვიტყოდი საკმაოდ ბინძურს. ახლა ეს თვითონ ეკასგანაც მაქვს უფლება, რომ ვთქვა.
-ამბობთ, რომ თეა წულუკიანი  არ გულისხმობს, რომ თვითონ იქნება ოპოზიცია.
-რასაკვირველია, არ გულისხმობს. მე ერთ რამეს გეტყვით რა და მე მგონი თქვენ დამეთანხმებით. ქვეყანას ოპონირება სჭირდება და არა პროვოცირება დაძაბულობის და დაპირისპირების. რა გვემართება, ესეთი მიმზიდველობა როგორ აქვს სკამს, რომ ესეთ რამეს კადრულობს ხალხი ეს ერთი და მეორე, თეა წულუკიანს რა უნდა ეთქვა აბა, რომ მე აქ გამაგრებული ვარ და არც წავალ და არც შემცვლიან და ვარ დაჭედებული? თუ რას იტყოდა? თეა წულუკიანმა თქვა ის, რაც ღირსეულ ადამიანს უნდა ეთქვა, რომ თუკი გადაწყვეტს პრემიერ მინისტრი წასვლას, წავა და რასაკვირველია ქართული ოცნების პოზიციაზე დავრჩები იმიტომ, რომ პოზიცია მაქვს ესეთი და არა რაღაც კონიუნქტურიდან გამომდინარე, როგორც მას ცდილობენ, რომ მიაწებონ.
-რას ფიქრობთ მამუკა ბახტაძეზე და მის მიერ წარდგენილ პროგრამაზე, რამაც განაპირობა ის , რომ ჯერ უნდა დაინიშნოს დროებითი მთავრობა, უნდა შეიცვალოს კანონი და შემდეგ 3 კვირაში დაახლეობით უნდა  ხელხლა დამტკიცდეს უკვე 11 სამინისტროს ხელმძღვანელი.
-ჯერ ეს ერთი ფორმალობა არ იყო დღევანდელი შეხვედრები. მეორე რიგში ის უნდა მეთქვა, რომ მამუკა ბახტაძესთან პირველი შეხვედრა არ არის ჩვენი ან იმ სამსაათიანი შეხვედრის დროს პირველი არ ყოფილა იქ. რამოდენიმე შეხვედრა იყო რეფორმებთან დაკავშირებით, რაც საკმაოდ პოზიტიურად უკვე აისახა და მე მგონი გაღრმავდება და განსაკუთრებული იქნება, მაგრამ აი მეორე რიგში უკვე ვამბობ იმას, რომ ფორმალური ნამდვილად არ ყოფილა, მიუხედავად ცალკეული კიდევ ვიმეორებ ხეპრული გამოსვლებისა მის მიმართ, საკმაოდ საინტერესო ინფორმაცია მიიღო თუნდაც ოპოზიისგან და თუნდაც ჩვენგან. საკამოდ მწვავედ დასმული შეკითხვები იყო მინისტრობის კანდიდატების მიმართ.
-როდესაც ფორმალობაზე საუბრობენ, გეტყვით ერთ-ერთი მიზეზი რატომაც გაჩნდა. პროგრამა, რომელიც წარადგინა მამუკა ბახტაძემ, როდესაც ჟურნალისტებმა გადახედეს, ისინი ამბობენ, რომ ძალიან ჰგავს თითქმის ბევრი პუნქტი კვირიკაშვილის პროგრამიდან გადაწერილს. მთელი აბზაცები მეორდება.
-მამუკამ თვითონ თქვა, რომ თუნდაც ის ოთხპუნქტიანი გეგმა, თუნდაც ღრმაწლოვანი პორტი, ეს არის სტრატეგიული საკითხები, რომელიც რასაკვირველია არ იცვლება და რომელის ჩამოყალიბებაში თვითონ ფინანსთა მინისტრმა მოკლე პერიოდის განმავლობაში აქტიური მონაწილეობა მიიღო. მონაწილეობა რომც არ მიეღო, მთელი გუნდი ვმუშაობდით ამ საკითხებთან დაკავშირებით, მაგრამ ამის ეფექტურად განხორციელებისათვის უფრო საინტერესო გეგმა შემოგვთავაზა მამუკა ბახტაძემ, როგორც კანდიდატმა.
-თუ ეკონომიკურ დარგშია პრობლემები და ეს გახდა მთავარი მიზეზი მთავრობის შეცვლის, ეკონომიკური გუნდის ნაწილია ფინანსთა მინისტრიც. რატომ ხდება სწორედ ფინანსთა მინისტრი პრემიერ მინისტრობის კანდიდატი?
-სწორედ აქ არის კონცეპტუალური განსხვავება ჩვენს მიდგომებს შორის. მე ვამბობ, რომ ფინანსთა მინისტრმა 6 თვეში შეძლო, მოიარა რაღაცა საინტერესო ქვეყნები, საინტერესო შეხვედრები ჰქონდა. რკინიგზაშიც საკამოდ საინტერესო რეფორმები მოადინა და აქედან გამომდინარე...
-თუმცა 2013-დან 2017 წლამდე, როდესაც ხელმძღვანელი იყო, 40%-ით დაეცა ტვრითბრუნვა რკინიგზაში.
-კი, ტვირთბრუნვა დაეცა და არა მარტო საქართველოს გადაზიდვის პოტენციალი შემცირდა, საერთოდ მსოფლიო ომი მიმდინარეობს, მინდა შეგახსენოთ და საკმაოდ რთულ მდგომარეობაში აღმოჩნდნენ ჩვენი პარტნიორებიც. მიუხედავად ამისა ჩვენ ყველაზე მაღალი დონე ეკონომიკური ზრდის შევინარჩუნეთ.
 -მოკლედ რომ ვთქვათ, თქვენ პოზიტიურად აფასებთ იმ პროცესებს, რომელიც მიდის მთავრობაში. ჩვენ ვნახეთ, რომ ძალოვანების შეცვლის პერსპექტივა ჯერჯერობით არ ჩანს.
- დღევანდელმა თუნდაც სწრაფმა გადაწყვეტილებამ საკმაოდ კარგი საფუძველი შეუქმნა ინფორმაციის მიღებას და იცით თქვენ, ინფორმაციის მიღება საგანგებო მნიშვნელობას ატარებს მაშინ, როდესაც უნდა დაწერო გარკვეული პროექტი და შესთავაზო ყველას. მე იმედი მაქვს, რომ ოპოზიციაც, საზოგადოების დიდი ნაწილი, ექსპერტები, მცოდნე ხალხი დადებითად შეაფასებს. ყოველ შემთხვევაში, კრიტიკული აუცილებლად უნდა იყოს და რაც შეეხება თეა წულუკინის თქმას იმის თაობაზე, რომ ჩვენ გვჭირდება ოპოზიცია და არა ვთქვათ რევოლუციული სექტა, ამას მეც გიმეორებთ და გიდასტურებთ, რომ ეს ასეა ნამდვილად ნებისმიერი ქვეყნისათვის და არა მარტო საქართველოსთვის.
ნიკანორ მელია: დღეს ქვეყანას ხელისუფლება არ ჰყავს და ბატონი ბახტაძე, მე მას ახლაც მივმართავ ეთერიდან, რამდენიმე დღე დარჩა მას და იქნებ მართლაც მიიღოს სწორი გადაწყვეტილება. გულახდილად გეუბნებით, შევედი მის მდგომარეობაში. აბსოლუტურად ეშაფოტზე შეაყენეს. დამოკლეს მახვილი ბიძინა იავნიშვილმა დაკიდა მას. აბსოლუტურად სხვაგან არის ადამიანი. წარმოდგენა არ აქვს, მე მართლა დამრჩა შთაბეჭდილება, არ იცის, რა ელოდება. თავისივე გუნდის წევრები პირველები იქნებიან, ვინც ლახვარს ჩაარტყამენ ზურგში. 
ის, რომ ქვეყანას არ ჰყავს ხელისუფლება, ეს ნორმალური ვითარება ნამდვილად არაა. პასუხისმგებლობის მქონე ერთი მაღალი თანამდებობის პირიც არ არსებობს. როდესაც შს მინისტრი იტყვის, მე რა შუაში ვარ მუხთარლის საქმესთან დაკავშირებით და ეს არის პროკურატურის საქმეო, თითქოს ის არ იყოს მაღალი პოლიტიკური თანამდებობის პირი. მეორე - გამოდის ბატონი პრემიერ მინისტრი, რომელსაც საკუთარი წარსულის რცხვენია. იმდენად დაიბნა, მაპატიეთ, არ მინდა ეს დეტალები, მე მგონი იქ კარგად არ ისმოდა, იმდენად დაიბნა, განავითარა მოსაზრება, თითქოს ენმ-მ რაღაცა კანონი შეცვალაო და არ მქონდაო შესაძლებლობა და ამიტომ ჩავურიცხეო. 2012 წლის აგვისტოს თვეში დღევანდელი ქართული ოცნების პრემიერ მინისტრობის კანდიდატი 20000 ლარს ურიცხავს ენმ-ს. მერე რა? - უნდა თქვა სიმართლე ან ისე ან ასე. ვერც ერთს ამბობს და ვერც მეორეს და თქვა, უბრალოდ ჩემი საბანკო ანგარიში ტექნიკური თვალსაზრისით გამოიყენესო. ვინ - არ თქვა ეს, აღარ დაამატა. შერცხვა რელურად. სინამდვილეში რა მოხდა - ორივე კალათაში ჩადო კვერცხი. ენმ-შიც ჩადო კვერცხი და ქართულ ოცნებასაც ალბათ მიაწოდა. რომელიც გაიმარჯვებდა, იქ დაგებოდა. ადამიანი, რომელსაც არა აქვს კითხვაზე პასუხი, გამოდის და თავს იწონებს და ამავე დროს არც მალავს და ამბობს, რომ სამართალდამცვალი ორგანოები არ იქნება ჩემი კომპეტენციაო, საპარლამენტო რესპუბლიკაში პრემიერ მინისტრი ამბობს ამას, ნუ ირიბად ამაზე მიგვითითებს. არც შსს იქნება ჩემი საზრუნავი, არც პროკურატურა, არც ა.შ. ადამიანი საუბრობს მხოლოდ ეკონომიკაზე, არადა რომც მინდოდეს დავუჯერო, რომ ეს ადამიანი მართლა მცოდნე, გამოცდილი, კარგი ეკონომისტი, კარგი ფინანსისტია... 2013 წლიდან 2017 წლის ნოემბრის ჩათვლით გაანახევრა შემოსავალი საქართველოს რკინიგზაში და ტვირთბრუნვა შემცირდა 50%-ით. 20 მლნ ტონიდან 10 მლნ ტონამდე. ამაზე პასუხიც არა ჰქონდა. ამის შემდეგ, როდესაც კითხვა დავსვი, თუ რა ურთიერთობა გაქვს ბატონ უჩა მამაცაშვილთან, პასუხი არ გამცა, იმიტომ, რომ მთელი 4 წლის განმავლობაში ბატონი ბახტაძე სანამ იყო რკინიგზის ხელმძღვანელი, სახელმწიფო აუდიტის სამსახურმა ვერ  შეაღწია რკინიგზაში და ვერ მოახდინა იქედან დოკუმენტაციის ამოღება, რომელიც ეხებოდა შესყიდვებს და ეჭვი ჰქონდათ, რომ არარეალური ფასნამატებით იყო იქ რაღაც შესყიდვებში. ტვირთბრუნვებზე საუბარი ზედმეტია. არცერთ კითხვაზე პასუხი არა აქვს და მეტიც, ბატონი გახარია გვერდით ეჯდა და მე იქ ვიგრძენი, რომ რეალური პრემიერ მინისტრი არის ბატონი გახარია - ადამიანი, რომელიც შემჩნეულია კონკრეტულ სისხლის სამართლის დამნაშავეებზე ხელის დაფარებაში. საზოგადოების პროტესტის და აქციების შედეგად გაშიშვლდა შს მინისტრი, თორემ ის იყო უპირობო კანდიდატი  პრემიერ მინისტრობისა, უბრალოდ ბატონმა მაჩალიკაშვილმა, ბატონმა სარალიძემ, მათმა მძლავრმა საპროტესტო აქციებმა არ მისცეს ბიძინა ივანიშვილს საშუალება, ამ ეტაპზე დაენიშნა ბატონი გახარია, თორემ რელურად მიზეზი რომელი ეკონომიკური დაღმასვლაა ხალხო. რასაც ბატონი ბიძინა ივანიშვილი საუბრობდა, იმას საუბრობდა მერე ბატონი ღარიბაშვილი. იმას  საუბრობდა ბატონი კვიირიკაშვილი და იგივეს საუბრობს ბატონი ბახტაძე და 6 წლის განმავლობაში ყველაფერი ჩალით არის დაფარული და ხალხი ანალიზს ვერ აკეთებს? მოვიდა ბიძინა ივანიშვილი და საუბრობდა, ყველა კომუნალურ გადასახადს გავანახევრებო, ელექტროენერგიას 5 თეთრამდე ჩამოვიყვანო, არადა 25 თეთრი გახადა. გააძვირა საწვავის ფასი ისტორიულ ნიშნულამდე, გააუფასურა ლარი, უმუშევრობის დონე იზრდება და იზრდება, ხალხი ამ ქვეყნიდან გარბის. პენსია არ იმატებს ერთი ლარით. ამ დროს გამოდის ბატონი ბახტაძე, მე მაქვს გეგმა კონკრეტული, როგორ ვიხსნა ქვეყანა და როგორ გავიყვანო  სწორ გზაზე სახელმწიფოო. არადა გეგმა არის იგივე, რაც ბიძინა ივანიშვილს ჰქონდა 2013 წელს. 
ახლა დავუბრუნდები ბატონ გახარიას. მე ბატონ გახარიას დავუდე პირობა, რომ ბოლომდე მივყვები. ვალდებულიც ვარ, როგორც პარლამენტის წევრი. არა იმიტომ, რომ მე რაღაცა იმუნიტეტით მოსარგებლე ადამიანი  ვარ და როგორ გაბედეს და მელიას როგორ მოკიდეს ხელი და როგორ გაიტაცეს და ხელბორკილები დაადეს. უბრალოდ დამიმტკიცოს, რა კონკრეტული სამართალდარღვევა ჩავიდინე.
-რა გიპასუხათ გახარიამ?
-რა უნდა მიპასუხოს გახარიამ? მიპასუხა სრულიად საპირისპირო, რომ სამართალდარღვევას ჰქონდა ადგილი, რასაც ვერ ამტკიცებს და თუკი ისე მოიქცევი, აუცილებლად ისევ დაგიჭერო და კი ბატონო, ახლა როდემდე დამიჭერს? მაგრამ ამას რატომ ვუსვამ ხაზს - ეს არის ნათელი დადასტურება, რომ პოლიტიკური დაკავება იყო. უცბათ რაღაცნაირად გამოჩნდნენ მთელი ძლიერი ამა ქვეყნისა შსს-დან. ამიყვანეს. ამიტომ ჩამოვყალიბდეთ, დრო არის ხალხო რა. დემოკრატიულ წყობილებაში ვცხოვრობთ. მე იმას ხომ არ ვამბობ, ენმ-ს დროს ანგელოზები იყო ხალხი.
ირაკლი აბესაძე: დარჩებოდა ბატონი კვირიკაშვილი თუ არ დარჩებოდა, სამწუხაროდ, ქვეყნისთვის არაფერი არ იცვლება. საკმარისი რაოდენობით არ მცირდება უმუშევრობა და ამ მიმართულებით სრული სტაგნაცია გვაქვს. საუბარია სასამართლო რეფორმის აბსოლუტურ წარუმატებლობაზე და უკვე საერთაშორისო დონორებიც ნელ-ნელ წყვეტენ დაფინანსებას ჩვენი სასამართლო რეფორმის. სასამართლო რა თქმა უნდა რჩება უკიდურესად პოლიტიზირებული და კორუმპირებული. სერიოზული პრობლემები გვაქვს პროკურატურაში, კრიმინალის ზრდასთან მიმართებაში, მათ შორის მძიმე დანაშაულების, ძალადობრივი დანაშაულების ფონზე. ქალბატონი წულუკიანის და ბატონი გახარიას უწყებებმა ყველაფერი გააკეთეს, რომ  გამოძიება ყოფილიყო არაობიექტური და ძალიან ბევრი კითხვის ნიშანი გაჩენილიყო. მოუწია ბატონ ბახტაძეს იმის აღიარება, რომ სისტემური ჩავარდნა იყო  ამ მიმართულებით გამოძიების, თუმცა შემდგომ ვეღარ ვათქმევინეთ, რომ ამაზე პასუხისმგებელია ქალბატონი წულუკიანი და ბატონი გახარია და აღარ შეიძლება ამ ადამიანების საკუთარი პოლიტიკური გუნდის წევრად წარმოდგენა. აი ამ ფონზე დღეს მოდის ბატონი ბახტაძე და გვეუბნებიან, რომ მთავრობა პირობითია,  ეს უბრალოდ მათლაც ანეკდოტური და სამწუხაროდ სასაცილო შემთხვევაა. მამუკა ბახტაძემ გაანახევრა ტვირთბრუნვა. მისი დირექტორობის პერიოდში ანალოგიურ პერიოდთან შედარებით 3-ჯერ შემცირდა შემოსავლები რკინიგზის და ამასობაში ის იღებდა 24 ათას ლარ ხელფასს თვეში. დღესაც კონკრეტული პასუხის გადასახადების შემცირებაზე, პენსიების გაზრდაზე, ბიუროკრატიის შემცირებაზე არ მიგვიღია.  
გიორგი ვაშაძე: პირველ რიგში ბახტაძე აარჩიეს ალბათ იმიტომ, რომ ერთგულებით იყო ამ შემთხვევაში გამორჩეული და ის ფავორიტები, ვინც ჰყავდა ივანიშვილს, ნახა, რომ საპროტესტო აქციების ფონზე შეუძლებელი იყო პრემიერად მათი დანიშვნა, ეს იქნებოდა გახარია თუ ნებისმიერი სხვა ადამიანი.
ძალიან სერიოზული მიღწევაა, რომ კვირიკაშვილის და ქუმსიშვილის ტანდემი აღარ არის მთავრობაში და ეს არის ძალიან დიდი გამარჯვება და ამაზე ჩვენ ბოლო ორი წელი ძალიან აქტიურად ვმუშაობდით, რომ გაგვეშიშვლებინა მათ შორის მათი კორუფციული სქემები არემჯი გოლდთან თუ სხვა საქმეებთან მიმართებაში. თქვენთან ექსკლუზიურად ვიტყვი ახლა - გუშინწინ წერილი მივიღეთ, რომ ქუმსიშვილმა სამსახურიდან წასვლის წინ გააუქმა თურმე ჩვენი აუქციონი, რომელშიც ჩვენ გავიმარჯვეთ. ახლა ამითაც კი პასუხს სცემს, რამხელა ფინანსური დაინტერესება ჰქონდა თურმე. ჩვენ აუქციონთან დაკავშირებთ ვითხოვდით ხელშეკრულების გაფორმებას, სამართლებრივი პროცედურების დაწყებას, იურისტების გამოყოფას, იმიტომ, რომ  ის ნაკლი, რაც ჰქონდა უფლებრივად ამ ნივთს, ეს ნაკლი უნდა შეფასებულიყო, მიწას ვგულისხმობ, თორემ იქ ბევრი დარღვევა იყო და სანამ წავიდოდა, ეტყობა რომ უთხრეს, რომ წასული ხარ, მივიდა ოთახში და ამ აუქციონის გაუქმებას მოაწერა ხელი. რომ არა პირდაპირი ინტერესი ამ ადამიანის,  ის ამ ნაბიჯზე არ წავიდოდა, იმიტომ, რომ  ძალიან კარგად იცის, რამხელა პრობლემებს მიიღებს იგივე სასამართლო დავებთან დაკავშირებით.
 პროტესტი არ ჩახშობილა და სწორედ ამის საპასუხოდ გადადგა მთავრობა. რას უნდა ველოდოთ ამ შემთხვევაში? ერთადერთი გახარის მხრიდან, რომ 250 ლარით გაუზრდის პოლიციელებს ხელფასს.  რატომ? იმიტომ, რომ დემორალიზებულ სამართალდაცავ ორგანოებს უნდათ, რომ გადაუგდონ რაღაც კონკრეტული, თუმცა ეს არ იმუშავებს. იქ ძალიან მაგარი ადამიანები არიან.
 ორი კომპონენტი უნდა ჰქონდეს პრემიერს, ეს არის პოლიტიკოსი და ეს არის მენეჯერი. ჩვენ ვერცერთს აქედან ვერ ვხედავთ. როცა გამოვა ასეთი ადამიანი, უნდა გვითხრას, სად არის გლობალური განვითარების ტენდენციები და სად ხედავს საქართველოს. შესაბამისად, რა მიზანს და იდეას გვთავაზობს, რის გარშემოც უნდა გავერთიანდეთ. საქართველოს რა უნდა? მცირე მთავრობაა ჩვენი თვითმიზანი? ან ვინმეს  სამსახურიდან გაშვებაა ჩვენი თვითმიზანი? არაკომპეტენტურია, იმიტომ, რომ გუნდში არაკომპეტენტურობის პრობლემაა. ავტომატურად გამოდიან და ვიღაცამ მესიჯბოქსი დაუწერა, შენ უნდა თქვა მცირე მთავრობა, კიდევ უნდა ახსენო ეს სიტყვები და ამას ხალხში გავყიდით ჩვენ, რომ ვითომ შენ რაღაც იცი.  როცა უსისტემოდ ხდება ცვლილებები და რეფორმები, იმ ცვლილებებს უარესი შედეგი მოაქვს, ისევე როგორც უარესი შედეგი მოიტანა სასამართლო რეფორმამ,  სამართალდამცავი ორგანოების რეფორმამ და მითუმეტეს ეკონომიკის სფეროში ჩატარებულმა ნებისმიერმა რეფორმამ.
დათო ზურაბიშვილი: თუ ჩვენ გვინდა საერთოდ ინსტიტუციური დემოკრატია ქვეყანაში, მაშინ ქვეყანა უნდა იმართებოდეს პოლიტიკური პარტიების საშუალებით. როდესაც არის ერთპიროვნული მმართველი, შეიძლება იყოს ძალიან სერიოზული  დიქტატურა ან ტოტალიტარიზმი ან ავტორიტარული რეჟიმი, ან რაღაც გაურკვეველი ჰიბრიდული რეჟიმი, რაც ახლა ჩვენ გვაქვს. ერთი ადამიანი მართავს უშიშროების და პოლიტიკური პოლიციის მეშვეობით.  პრემიერი, ეს იქნება კვირიკაშვილი თუ სხვა, რეალურად მათ ევალებათ და თვითონაც ასე ღებულობენ ამ თამაშის წესს, რომ არ არის მათ დაქვემდებარებაში ძალოვანის სტრუქტურები, უშიშროება რას გააკეთებს, არ ეკითხებათ. შსს რას გააკეთებს, მათ არ ეკითხებათ. მათი საქმე არის, ეკონომიკა განავითარონ. ასე არ ხდება ეკონომიკის განვითარება და ქვეყნის მართვა იმ პრინციპით, როგორიც აირჩია ივანიშვილმა 2012 წლის შემდეგ. მას შეეძლო, ერთი მიმართულებითაც წასულიყო, მაგრამ მან აირჩია, ემართა ქვეყანა როგორც კორპორაცია, სადაც თვითონ არის მეპატრონე, ოღონდ ამ შემთხვევაში ქვეყანასთან  გვაქვს საქმე და ქვეყნის მეპატრონე ვერ იქნება ერთი ადამიანი. მე ვიყავი ოპოზიციაში წინა ხელისუფლებასთან, მაგრამ იმ ხელისუფლებას ჰქონდა რაღაც ხედვა და მიზნები. ახლა საერთოდ რა მიზანი გვაქვს? მე დარწმუნებული ვარ, როდესაც ეს ხელისუფლება შეიცვლება და ეს აუცილებლად მოხდება,  არაფერი არ დარჩება,  ქართული ოცნება ისვე გაქრება, როგორც გაქრა მოქალაქეთა კავშირი, აღორძინება. ეს პარტია არ არის ეს არის ძალაუფლების ვერტიკალი. ვინც სადმე ინიშნებიან, ისინი ფიქრობენ რომ მათ მიიღეს ჯილდო. ასეთი ადამიანები ვერასდროს ქვეყანას ვერ განავითარებენ. წულუკიანის გაშვება იქნება მთელი საზოგადოების გამარჯვება.  
მელია: მას შემდეგ, რაც  კინორეჟისორმა გიორგი შენგელაიამ გააკრიტიკა ბატონი ივანიშვილი ერთ-ერთ ეთერში, დღეს ბატონმა ივანიშვილმა სტიპენდია, რომელსაც წლების განმავლობაში უხდიდა ქართუ ჯგუფი, გაუუქმა. დაურეკა ვინმე ჩხეტიანმა, თავად შენგელაიამ თქვა, რომ ჩვენთვის მიუღებელია ის განცხადება, რომელიც შენ ბიძინა ივანიშვილზე გააკეთეო და შეუწყვიტეს. დასკვნა რა არის? თუ მართლა კინორეჟისორზე დარდობ და კინოზე დარდობ, ან შეგაგინებს ან არ შეგაგინებს, მაგრამ დარდობს ივანიშვილი და ფულს უხდის მათ, ვინც მიაჩნია, რომ არის ღირებული, რომ იყოს ჩუმად. ასეთი არის 166 ადამიანი, ვინც ენმ რომ იყო ხელისუფლებაში, იყო ძალიან აქტიური, თმებს იწეწავდნენ, ჩხუბობდნენ, ხშირ შემთხვევაში სამართლიანად, აქციებს აწყობდნენ მხატვრები, რამდენიმე რექტორი, ექიმები, სად არიან მწვანეთა ორგანიზაციების თავმჯდომარეები? დუმილში უხდის ივანიშვილი ფულს და დღეს გამოვიდა და 250 ლარს მოვუმატებ პოლიციელსო, მაშინ, როდესაც გაუფასურებულია ლარი. 6 წლის განმავლობაში რა აკეთებდა?
ფიქრია ჩიხრაძე: თქვენ იცით პრეზიდენტის განცხადების თაობაზე, როდესაც ამ ცვლილებების შესახებ გახდა ცნობილი საზოგადოებისთვის, მან თქვა, რომ ქართულ სახელმწიფოს სჭირდება, პრემიერად იხილოს გადაწყვეტილების მიმღები ადამიანი. იქ ლაპრაკი იყო ბიძინა ივანიშვილზე და მის დაბრუნებაზე კონკრეტულ თანამდებობაზე იმიტომ, რომ ფუნდამენტური გადაწყვეტილებების მიმღები ის გახლავთ. ეს არ არის ჩემი მოსაზრება. თავად ბ-ნი კვირიკაშვილი, როდესაც წასვლის თაობაზე განცხადებას აკეთებდა, ბოლოს თქვა ასეთი რამე, რომ ის მიდის, რათა ბ-ნ ივანიშვილს მისცეს შესაძლებლობა, რომ მან დააკომპლექტოს მისი შეხედულებისამებრ ახალი მინისტრთა კაბინეტი. მინისტრთა კაბინეტს აკომპლექტებს ბატონი ბიძინა ივანიშვილი. ასე იყო წინა პირობებში, ასე არის დღესაც. ანუ გადაწყვეტილებები მიიღება სხვაგან, პასუხისმგებლები მერე ხდებიან სხვა ადამიანები სხვაგან მიღებულ გადაწყვეტილებებზე. ჩვენ ამოვვარდით კონსტიტუციიდან და საერთოდ რეალობიდან, რადგან დღეს მთელი დღე მიდიოდა პროგრამის განხილვა, რომელიც ჯერ არ არის სამთავრობო პროგრამა, მიდიდოდა კანდიდატურების, რომლებიც დროებითი კანდიდატურები იქნებიან. ესეც არის გარკვეული გაგრძელება იმ მასკარადისა, როდესაც ამგვარი გადაწყვეტილებების მიიღებას დაჰკრავს ფარსის ელფერი. ეს არის ერთგვარი მასკარადული გადაწყვეტილებები.
დღესაც რასაც ვისმენდით სამთავრობო პროგრამის სახით, პროგრამა ყოველთვის ისეთია, რომ იქ კარგი რამეები უნდა ჩაწერო, საზოგადოებას უნდა მოეწონოს ეს ყველაფერი. მე გავიხსენებ, რომ გიორგი კვირიკაშვილი როცა წარსდგა ახალი პროგრამით, დიდი აღფრთოვანება იყო მმართველ გუნდში. ასეთი აღფრთოვანება დღეს არ არის. ამ პროგრამას უფრო ჰქვია თვის მართლების პროგრამა, რადგან ქვეყანაში არის ბევრი პრობლემა დაგროვილი. სამწუხაროდ მმართველმა გუნდმა ამ პრობლემებზე კი არ დაიწყო ამჯერად საუბარი, დაიწყო მხოლოდ ერთ სეგმენტზე, ეკონომიკის სეგმენტზე. ახალი ადამიანის მოსვლა, რომელიც ფულად-საკრედიტო, საფინანსო და შებამისად ეკონომიკურ სფეროსთან არის დაკავშირებული, მაგრამ არანაირი საუბარი, შენიშვნა არ ყოფილა იმ პრობლემურ საკითხებზე, რომელიც საზოგადოებისთვის არის უკიდრესად მძიმე, აღმაშფოთებელი, ასეთი მასიური გამოსვლები იყო ქვეყანაში, ამდენი პრეტენზიაა ამ კუთხით დაგროვილი, მაგრამ ამ მიმართულებით ჩვენ ვისმენთ, რომ ყველაფერი კარგად იყო. 
თუ დავინახავთ ამ 3კვირაში მაინც, რომ ბ-ნი ბახტაძე, რომელიც არ არის რეალურად გადაწყვეტილებების მიმღები, მაგრამ მმართველმა გუნდმა და ბ-ნმა ივანიშვილმა ასე გადაწყვიტა, რომ თვითონ ჩრდილში იყოს და ბ-ნი ბახტაძე იყოს პასუხისმგებლობის ღიად ამღები თავისი მომავალი თანამდებობიდან გამომდინარე, თუ ამ 3 კვირას ისინი გამოიყენებენ საზოგადოებასთან აქტიურ კომუნიკაციაში, საუბარში, დიალოგში, მარტო შიგნით კი არ ვიგებდეთ უცნაურ ჩანაწრებს, რომ ამაზე იყო საუბარი, იმაზე იყო საუბარი, არამედ გახსნილად ვიღებდეთ ინფორმაციას, ვის რატომ ნიშნავენ თანამებობაზე, ვის რატომ უშვებენ, წინა პრემიერ მინისტრის პირობებშიც შემცირდა ხომ სამინისტროები, მაგრამ ქვეყანა არ აშენდა ამით, რატომ ხდება ამგვარი გადაწყვეტილებების მიღება, ეს ციფრებში როგორ იქნება წარმოჩენილი, ადამიანების კეთილდღეობაზე და წინსვლაზე როგორ იქნება ეს ასახული, იგივე სამართლდამცავი მიმართულებით, სადაც უამრავი პრობლემაა დაგროვილი და ამ მიმართულებით შესწევს თუ არა ხელისუფლებას უნარი, რომ გამართოს დიალოგი შესაბამის აქტორებთან, ვინც ამ პროცესში აქტიურები არიან და სერიოზული პრეტენზიები აქვს გამოთქმული თუნდაც იგივე იუსტიციის მომავალ მინისტრთან დაკავშირებით.
პროკურორის თანამდებობა, რომლითაც დაიწყო ეს ყველაფერი და ამან მოიყოლა სახელისუფლებო ცვლილებები, ეს ყველაფერი ვიღაცამ საბაბად გამოიყენა იმისთვის, რომ თვითონაც უნდოდათ შიდა ცვლილებების მოხდენა. უმნიშვნელოვანესი თემაა, რა პროცედურით და ვის მიერ იქნება დანიშნული მომავალი პროკურორი, რადგან პრობლემები უამრავია და ეს პრობლემები შეიძლება ნებისმიერ წამს გადაიქცეს სერიოზულ ნაღმებად.
პარლამენტი, რომელიც ერთ კრიტიკულ შენიშვნას არ გამოთქვამდა ეკონომიკურ პოლიტიკასთან დაკავშირებით წინა პრემიერ მინისტრის პირობებში, ძნელია, რომ ამ პარლამენტს მოვთხოვოთ, სერიოზულად განიხილონ რამე. მათ დირიჟორის ერთი ხელის აქნევით უცებ დაინახეს, რომ ქვეყანაში არის ეკონომიკური პრობლემები. როდესაც პრეზიდენტი ყოველწლიური მოხსენებით პარლამენტში გამოდიოდა და ცარიელი მაცივრის თემაზე მიანიშნა უმრავლესობის წარმომადგენლებს, პარლამენტს და საზოგადოებას, მაშინ მწვავე კრიტიკა მოყვა უმრავლესობის მხრიდან, ანუ 1 თვის წინაც და 1 დღის წინათაც კი ისინი კრიტიკული შენიშვნის გამომთქმელები ამ მიმართულებით არ იყვნენ, მაგრამ როგორც კი დაინახეს, რომ კვირიკაშვილი იცვლება, შეამჩნიეს, რომ ამ მიმართულებით არის სერიოზული პრობლემები. ეს მეტყველებს იმაზე, პარლამენტი რამდენად სერიოზულად მუშობს და რამდენად ასრულებს საზედამხედველო და მაკონტროლებელ ფუნქციას და სამწუხაროა, რომ ჩვენ ამის მცდელობასაც ვერ ვხედავთ ამ ხნის განმავლობაში. იქ არის მხოლოდ პულტების რაოდენობა, რომელიც უმრავლესობას წარმოშობს და გადაწყვეტილებები მიიღება მხოლოდ პულტების სიმრავლით. დარწმუნებული ვარ, რა სქემასაც შესთავაზებს ახალი პრემიერ მინისტრი პარლამენტში დასამტკიცებლად, ის იქნება დამტკიცებული. კარგი იქნება, რომ ასე არ იყოს, მაგრამ სამწუხაროდ ამაში ვართ დარწმუნებული. თუ გაიმართება მსჯელობა, ეს მსჯელობაც იქნება ფორმალური, მაგრამ თუ ოდნავ ადექვატურობის ნიშანწყალი შერჩენია ვინმეს, ამ შემთხვევაში უპირველესად ივანიშვილს, რადგან ის იღებს რეალურად გადაწყვეტილებებს და ის არ არის სამწუხაროდ პასუხისმგებლობის ამღებ პოზიციაზე, მიუხედავად იმისა, რომ მეტ-ნაკლებად ჩრდილიდან გამოვიდა და მმართველი პარტიის ლიდერის ფუნქცია აიღო. ჯობდა, ის ღიად ყოფლიყო გადაწყვეტილებების მიმღები და შესაბამისად პოლიტიკური პასუხისმგებლობის ამღებიც, მაგრამ ჩვენ მაინც სხვა რეალობის მომსწრენი ვართ და თუ მათ ეყოფათ ადექვატურობა, რომ ღიად საზოგადოებას უთხრან, რომ ბევრ პრობლემა დაგროვდა ბევრი სხვა მიმართულებითაც, მაშინ მოიგებს ქვეყანა და თავად ეს ხელისუფლებაც, მაგრამ თუ ამ თვალდახუჭული მდგომარეობით წავა პროცესი და ვიტყვით, რომ იქით ყველაფერი კარგად არის, რომ შსს კარგად მუშაობს, იუსტიციის სამინისტრომ ხომ ისეთი რეფორმები გაატარა, რომ ამაზე კრიტიკა არავის არ უნდა დასცდეს, მაშინ სერიოზული პრობლემების წინაშე აღმოვჩნდებით.

-ოთო კახიძემ ჩამოთვალა 10 კითხვა, რატომ აღარ უნდა იყოთ მთავრობის ახალ შემადგენლობაში. მაგალითად საუბარია, რომ თქვენს მიერ სტრასბურგში არის წაგებული ძალიან ბევრი საქმე. ადამიანის უფლებების ევროპული სასამართლოს მოსამართლის შერჩევის დაუსრულებელი პროცესი, თქვენი დიპლომის საკითხი და ა.შ. რას უპასუხებთ ამ ბრალდებებს?
თეა წულუკიანი: შეურაცხყოფად არ მინდა საზოგადოებამ მიიღოს ჩემი ეს პასუხი, მაგრამ მიწევს ჩემს თავზე საუბარი, რაკი ესეთი კითხვა დაისვა და ენმ და მისი დაყოფები, ევრონაცები რომ დაირქვეს, მუდმივად ატრიალებენ ამ საკითხს და ეს კიდევ ერთხელ მოწმობს იმას, თუ რამდენად არასერიოზული ოპოზიცია გვყავს სამწუხაროდ ჩვენ დღეს ქვეყანაში მათი სახით. 
რაც შეეხება ჩემს განათლებას, მე საშუალო სკოლაც საფრანგეთში დავამთავრე და უმაღლესი განათლების დაწესებულებაც. ის სკოლა, რომელიც მაგალითად ფრანგული ისთაბლიშმენტთის ძალიან ფართე სპექტრს აქვს დამთავრებული, დაწყებული ამჟამინდელი საფრანგეთის პრეზიდენტიდან ბ-ნი მაკრონიდან, რომელმაც 4 წლის შემდეგ დაასრულა ის სკოლა მას მერე, რაც მე გავხდი ამ სკოლის კურსდამთავრებული, ბ-ნი ოლანდი, რომელიც ჩვენზე მეტად ასაკშია, ბევრად მანამდე დაასრულა იგივე სკოლა, პრემიერ მინისტრები ლორან ფაბიუსი იქნებოდა თუ ალენ ჟუპე, საგარეო საქმეთა ისეთი ცნობილი მინისტრი, როგორიც არის იუბერ ვედრინი, ამ სკოლის დამთავრებულია, იუსტიციის ერთ-ერთი ცნობილი ქალი მინისტრი - ელიზაბედ გიგუ, შს მინისტრი და რაც ყველაზე მნიშვნელოვანია ჩემი აზრით, საფრანგეთის ადმინისტრაციული უზენაესი სასამართლოს მოსამართლეების 65% სწორედ ამ უმაღლესი სასწავლებლის კურსდამთავრებულია და აქედან გამომდინარე, მე ძალიან მეამაყება, რომ ამ სკოლის კურსდამთავრებული ვარ მეც და ამ კითხვის მუდმივად ტრიალით ღია ეთერში ამ არასერიოზული ოპოზიციის მიერ მე არ მადგება შეურაცხყოფა, მაგრამ ამით შეიძლება ადგებოდეს შეურაცხყოფა საფრანგეთის სახელმწიფოს ისთაბლიშმენტის ძალიან დიდ სპექტრს და გამომრჩა ასევე ამჟამინდელი იუნესკოს გენმდივანი, ქ-ნი აზულე, რომელიც ჩემი ჯგუფელია და ჩვენ ერთად დავამთავრეთ ეს უმაღლესი სასწავლებელი. სპექტრი დიდია, პრეზიდენტები, პრემიერები, არ ვიცი მეტი რა უნდა დამემთავრებინა. მზად ვარ, მოვისმინო მათი კითხვები.
ვისაუბროთ წაგებულ საქმეებზე, რომელიც არის სინამდვილეში მოგებული. მაგალითად ბ-ნი ოთარ კახიძე, რომელიც იცავდა და დღემდე იცავს „ორი გვამი მომიტანეთ“ მერაბიშვილს, მან ეს საქმე 99%-ით წააგო სტრასბურგში. მათი პოლიტიკური მიზანი იყო, როცა მხარეები ვიყავით სტრასბურგის სასამართლოში, რომ დიდ პალატას ეთქვა, რომ ვანო მერაბიშვილი არის პოლიტიკური პატიმარი. ჩემი პირადი ამ საქმეში ჩართულობის შედეგი არის ის, რადგან 10 წელი მე ამ სასამართლოში ვმუშაობდი, ალბათ რაღაც მაინც ცოტა გამეგება, როგორ დავიცვა საქმე, მივიღეთ გადაწყვეტილება, სადაც შავით თეთრზე წერია, რომ ვანო მერაბიშვილი არ არის პოლიტიკური პატიმარი და მისი წინასწარი პატიმრობა და შემდგომი პატიმრობა იყო კანონიერი და ეს პატიმრობები არ ემსახურებოდა მისი პოლიტიკური სცენიდან გაყვანას. ეს არის მათი ძალიან დიდი მარცხი, ამიტომ მე უბრალოდ არ შეიძლება, ვიყო მათი მოწონების საგანი. ის 1%, რაც მათ სასარგებლოდ დასრულდა, არის ე.წ. ყბადაღებული საკნიდან გაყვანის საქმე, რომელზეც ჩვენ დიდი სიამოვნებით კიდევ ერთხელ გავანახლებთ გამოძიებას, მაგრამ მორიგი კრახი იყო მარტში, იყო სულ ახლახანს  1 კვირის წინ. ბ-ნი ოთარ კახიძე იმას არ ამბობს, მე ვერ  ვუპასუხე, რადგან დიდმა სპიკერმა პარლამენტისამ ბ-ნმა დავით ბაქრაძემ მიკროფონი გამომირთო, ორი კრახი განიცადა ოთარ კახიძემ - მარტში და ივნისში. ის ცდილობს ახლა, რომ მინისტრთა კომიტეტის დონეზე გაათავისუფლებინოს ვანო მერაბიშილი ციხიდან. მარტში ეს წყალში ჩაუვარდათ, ასევე ივნისში, საერთოდ დებატი არ შედგა ამ საქმეზე, რადგან ჩვენ სტრასბურგში მდებარე ევროსაბჭოს მინისტრთა კომიტეტს ცალსახად ავუხსენით, რომ ვანო მერაბიშვილი ამჟამად რამდენიმე საქმეზე იხდის განაჩენით დადასტურებულ სასჯელებს, შესაბამისად საუბარი ვერ იქნება მის გათავისუფლებაზე. ამიტომ, რა თქმა უნდა  არ უნდა გაგვიკვირდეს მათი უკმაყოფილება. აღარფერს ვამბობ იმ ტყუილებზე, მაგალითად იმაზე, რომ თურმე პირადობის მოწმობის სერიიდან 666 მე ამოვიღე. ეს 2011 წელს ამოიღო მისთვის მოსაწონმა განათლებულმა ადეიშვილმა. რატომ არის ეს ცუდი გადაწყვეტილება, არ ვიცი, მოქალაქეებს არ მოსწონთ ეს 666 და  ადეიშვილმა ერთხელ როდესღაც დაუჯერა საკუთარ მოქალაქეებს, მაგრამ ოთარ კახიძემ ისიც არ იცის, რომ ეს ჩემს მიერ მიღებული გადაწყვეტილება არ არის და ამას მითვლის იმ 10 პუნქტიან მარცხთა სიაში.
-მოსამართლის შერჩევის პროცესი იყო მარცხი?
-ორი წელი გაჭიანურდა, მაგრამ მივიღეთ შედეგი. ჩემთვის შედეგი იყო მთავარი. 2 წელი  იყო დამღლელი ბრძოლა ჩემთვისაც და საზოგადოებისთვისაც, მაგრამ ამ ორი წლის ბრძოლის შედეგად მივიღეთ პოლიტიკურად ნეიტრალური, ევროპული სტანდარტის და კვალიფიკაციის საქართველოდან არჩეული ლადო ჭანტურია და არ მივიღეთ მაგალითად ოთარ კახიძისთვის და სხვებისთვის მოსაწონი პოლიტიკურად ანგაჟირებული პირები, რომლებსაც შემდეგ თავიანთ ჭკუაზე დაატრიალებდნენ მომდევნო 9 წლის  განმავლობაში. ვთვლი, რომ ეს ორი წელი ამად ღირდა და პირიქით, ეს არის მართალია  2 წლის ძალიან თავდადებული შრომისა და ბრძოლის შედეგად, მაგრამ მათთვის არმოსაწონი შედეგი და ამიტომაც არიან უკმაყოფილოები. 
-კრიტიკის საგანი გახდით ასევე იმის გამო, როცა მთავარი პროკურორი შერჩევის პროცესი მიმდინარეობს და ამას ხელმძღვანელობთ თქვენ, ოპოზიცია და არასამთავრობო სექტორი გიცხადებთ უნდობლობას და ამბობენ, რომ თქვენ არ უნდა შეარჩიოთ ქვეყნის მთავარი პროკურორი. რას უპასუხებთ?
-ამას ვუპასუხებ ორ რამეს, რომ მე მთავარი პროკურორის შერჩევაში ვმონაწილეობ 2015 წლიდან და ერთადერთი მთავარი პროკურორი, რომელიც ჩემი რეალური მონაწილეობით იქნა შეთავაზებული მთავრობისა და პარლამენტისთვის, ეს იყო ირაკლი შოთაძე  და მე მის საქმიანობაზე ვინაწილებ პასუხისმგებლობას და ვფიქრობ, რომ ის  არ უნდა გადამდგარიყო, რადგან გამოძიებაში იმ ეტაპზე რაც იყო მტკიცებულებები, არავინ არავის ხელს არ აფარებდა და ეს არის აბსოლუტურად თითიდან გამოწოვილი.
-მხარდაჭერამ, რომელიც თქვენ შოთაძეს გამოუცხადეთ, გააღიზიანა თქვენი ოპონენტები და მაშინ ითქვა, რომ პოლიტიკურად არასწორი ნაბგიჯი გადადგა წულუკიანმა.
-მე არ ვარ პოლიტიკურ კონინუქტურაზე მორგებული პირი და არ ვაპირებ იმ მთავარ ყოფილ პროკურორს, რომელსაც ჩემი პირადი ნდობა ჰქონდა და მე მის საქმიანობას ყოველდღე ვხედავდი და ეს არის ადამიანი, რომელმაც შეძლო 2 წლის განმავლობაში 8 გამომძიებლით 45 მლნ-ის ღირებულების ქონებების დაბრუნება, რომელიც ოთარ კახიძემ მოქალაქეებს წაართვა თავისი ხელისუფლებასთან ერთად თავის დროზე, ეს ადამიანი ძალიან ბევრს შრომობდა მწირი რესურსით სამართლიანობის აღდგენის გზაზე, ასევე ეს ის ადამიანია, რომლის ხელმძღვანელობის პირობებშიც გამოძიებული იქნა კასრების საქმე, 104-ზე მეტი მსჯავრდებულია ბადრაგებით დაწყებული ყოფილი პრეზიდენტით დამთავრებული და ამას ყველაფერს თავი მოუყარა მწირი რესურსებით.
-თუმცა ხორავას საქმეა ბევრი ამბავი და 6 თვე, როცა სასურველი შედეგი ვერ მიიღო დაზარალებულმა შვილმკვდარმა მამამ, სწორედ ამას მოყვა მისი გადადგომა.
-რა არის სასურველი შედეგი? ძიება თავიდან არ დაწყებულა.  პირველად ვამბობ ამას პირდაპირ ეთერში. როცა პრემიერმა კვირიკაშვილმა განცხადება გააკეთა აქციიდან დაბრუნების შემდეგ, მან დაუშვა სამწუხაროდ შეცდომა. ამას ღიად ვამბობ. სამწუხაროა, რომ ამის თქმა მიწევს, მაგრამ ეს იყო ფაქტობრივი შეცდომა. ძიება არ დაწყებულა თავიდან. შეგიძლიათ ეს ყოფილ პრემიერს ჰკითხოთ და ის ამას დაგიდასტურებთ, რომ ეს იყო ფაქტობრივი შეცდომა. ძიება თავიდან არ დაწყებულა, იურისტებს ეს მარტივად ესმით, მაგრამ სხვებისთვისაც მარტივად გასაგებია, როცა საქმეზე დადგა ის მტკიცებულებები იმ ვადაში, რა ვადასაც ითვალისწინებს დაახლოებით 40 დღიან ვადას არასრულწლოვანთა მართლმსაჯულების კოდექსი, რა დონეზეც იყო მზად მტკიცებულებების საქმე რამდენიმე პირის ნაწილში, ის წარიმართა სასამართლოში და დანარჩენ ნაწილებზე საქმის, როგორც დღეს ბ-ნმა გახარიამაც დაადასტურა, გამოიყო ეპიზოდები თუ კითხვის ნიშნები და მათზე გამოძიება გაგრძელდა. გამოძიება პირველი დღიდან დღემდე შსს-ში მიმდინარეობდა და არა პროკურატურაში და პროკურატურას პირველი დღიდან დღემდე ჰქონდა შსს-ს გამომძიებლებზე საპროცესო ხელმძღვანელობის ფუნქცია. ეს არის რეალობა.
ის შედეგი არ დადგაო, რაც დაზარალებულს სურდაო. რა თქმა უნდა, დაზარალებულს სურს, რომ აღარ არსებობდეს კითხვის ნიშნები, რომელთა ნაწილს გაეცა პასუხი, ნაწილს იმედი მაქვს, რომ მომავალში გაეცემა, მაგრამ  ამასაც პირველად ვამბობ, რომ ამგვარი აჟიოტაჟი და ჩემზე გამოცდილი ადამიანები, უფრო ასაკოვანები, ვინც დღეს პენსიაზეა, ვინც გვისმენს, გამომძიებლები იყვნენ, მათ ჰკითხეთ, როცა სისხლის სამართლის საქმის გარშემო, მითუმეტეს მკვლელობის საქმეზე და მითუმეტეს სადაც ბავშვთა შორის მკვლელობაა მომხდარი, ასეთი აჟიოტაჟი და  პოლიტიკური პროცესი ხელს უშლის საქმის ბოლომდე გახსნას. 
-თუმცა 6 თვის თავზე დაზარალებული გებულობს, რომ მკვლელი არ არის დასჯილი რეალურად. გარდაცვლილის მამა მკვლელის დასჯას ითხოვს.
-გასაგებია, ამას ვითხოვთ ყველა, მაგრამ ციდან არ ჩამოვარდება ეს მკვლელი. თუ გვინდა წარსულის თვითნებობები და  ჩემს ადგილზე რომ იყოს ბ-ნი ზურაბ ადეიშვილი, ზოდელავა რომ ყოფილიყო შოთაძის ადგილას და კიდევ ოთარ კახიძე ადეიშვილის მოადგილედ, ჩვენ გვექნებოდა ჩვენებების  ცვენა, როგორც ბ-ნი შოთა უტიაშვილი იტყოდა, ფოტოგრაფების საქმეზე რომ თქვა „მსუყე მსუყე მტკიცებულებები" და რა თქმა უნდა, გვეცოდინებოდა, ფსევდომკვლელები ვინ არიან, მაგრამ ეს არ არის ჩვენი მიდგომა. ჩვენ  მივყვებით კანონს, სადაც არის მტკიცებულებები, მოსამართლე, რომელიც ამავე დროს არის დამოუკიდებელი, იღებს გადაწყვეტილებას. ჩვენ არ მოგვეწონა, პროკურატურამ ეს თავის დროზეც თქვა, გადაწყვეტილება ნაწილობრივ არ მოგვეწონა, რაც მიიღო, ვგულისხმობ სარალიძის ნაწილს და დადუნაშვილის ნაწილში მე მგონი რომ მოსაწონია და გამართულია განაჩენიც და სასჯელიც არ არის არასრულწლოვანი ბავშვისთვის ცოტა, რაც მიიღო გვარი აღარ მახსოვს მსჯავრდებულმა. მეორე ნაწილში უკმაყოფილო იყო პროკურატურა როგორც მხარე და ისინი გაასაჩივრებენ, ამისთვის არსებობს სააპელაციო და საკასაციო ინსტანციები და დანარჩენ ნაწილში გამოძიება გრძელდება. დღეს არაერთმა ოპონენტმა, რომელიც დღეს საუბრობდა, რომ თურმე მართლმსაჯულების სისტემაში რეფორმა არ გატარდა, მერე ავიწყდებოდა, რაც თქვა და ამაყობდა იმით, რომ სასამართლო მოვუგეთ ხელისუფლებას, მთავრობასო და მერე გაირკვა, რომ რკინიგზასაც მოუგეს თურმე დავები და თუ რეფორმა არ გატარებულა, როგორ მსჯელობს თავისუფლად მოსამართლე?
-თქვენ აღნიშნეთ, რომ სამწუხაროდ შეცდომა დაუშვა პრემიერმა. ეს ერთპიროვნული გადაწყვეტილება იყო, ის გუნდთან არ თანამშრომლობდა, რჩევებს არ იღებდა გუნდისგან?
-ბ-ნი კვირიკაშვილი გადამდგარია. ვფიქრობ, საკმარისი ვთქვი. მე აღარ მქონდა არჩევანი და ეს უნდა მეთქვა. გამოძიება თავიდან იწყება და შსს-ში ბრუნდება, ეს იყო ფაქტობრივი შეცდომა. ნუ მომთხოვთ, ვთქვა ამაზე მეტი. კვირიკაშვილი ყოველთვის ატარებდა თათბირებსაც, გვისმენდა კიდეც, მაგრამ როცა არის მაღალი ემოციური ფონი, ასეთი შეცდომა შეიძლება დამემართოს  მეც, დაგემართოთ თქვენც, მაგრამ ჩემი ვალია, დღეს ეს მეთქვა, რადგან იმის მოსმენა არის აუტანელი უკვე, რომ თითქოს გამოძიება თავიდან დაიწყო. 
-ის შეცდომები, რაზეც მიმდინარეობდა საუბრები და ისმოდა ბრალდებები, ამ ყველაფერზე პასუხისმგებელი რომელი უწყებაა - შსს?
-საგამოძიებო ორგანო ამ შემთხვევაში იყო შსს, მაგრამ ზედამხედველობას ახორციელებდა როგორც სასამართლოში მხარს უჭერს პროკურატურა, ასევე საპროცესო ხელმძღვანელობას ახორციელებდა. აქ რა თქმა უნდა მთლიანად სამართალდამცავი სტრუქტურა მუშაობდა ამ საქმეზე, მაგრამ პროკურატურა როგორც გამომძიებლის ფუნქციით აღჭურვილი, არ ყოფილა. იყო თუ არა გადაცდომები, ეს არასერიზული კითხვაა. მესმის, რომ არაპოპულარული პასუხია, რასაც ახლა ვამბობ, მაგრამ ეს ასეა, რადგანაც ჩვენ წინ გვაქვს მთელი საგამოძიებო პროცესი, რომელიც გრძელდება და ეს შევეცადე ნათლად ამეხსნა, რომ გრძელდება, როცა სასამართლოზე ერთ-ერთმა მსჯავრდებულმა თქვა, როცა პირველად ალაპარაკდა პროცესზე ეს ბავშვი და თქვა რაღაც ინფორმაციები, ამან მისცა გახარიას უწყებას საშუალება, რომ  ის მიმდინარე გამოძიება ახალი ელემენტებით შეევსო. ხოლო არსებობს დანარჩენ ნაწილში სააპელაციო, საკასაციო ინსტანციები და შესაბამისად, ვინ რა დააშავა, ამაზე ლაპარაკი არის ადრე და როცა ბ-ნი სერგი კაპანაძე კომისიის ხელმძღვანელი და წევრი, საგამოძიებო რომ ქვია, ოთარ კახიძე, ამბობს, რომ იუსტიციის მინისტრმა დააშავა ეს და გახარიამ დააშავა ესა და ეს, რანაირად უნდა ჩაატარონ საქმე მიუკერძოებლად, მე მიჩნდება ძალიან დიდი კითხვის ნიშანი. მათ უკვე აქვთ წინასწარ შემუშავებული აზრი.
-პარლამენტში დღევანდელ სხდომას ესწრებოდნენ თქვენს მიერ გათავისუფლებული თანამშრომლები - ანა სუბელიანი და  თამაზ ახობაძე, მათ მოიგეს ყველა ინსტანცია იუსტიციის  სამინისტროს წინააღმდეგ და სასამართლომ დაგავალათ აღდგენა და განაცდურის ანაღზაურება აღდგენამდე. რატომ არ აღადგინეთ ისინი სამსახურში ან რატომ არ აღასრულეთ სასამართლოს გადაწყვეტილება?
-როგორც აღსრულების ეროვნული სააგენტოსგან მაქვს უტყუარი და ზუსტი ინფორმაცია, ბ-ნი ახობაძის საქმეზე, რომელიც აღდგენილი იქნა სამი ინსტანციის მიერ იმ თანამდებობაზე, საიდანაც გაათავისუფლეს, როცა დავიწყეთ მუშაობა აღსრულებაზე, იმ ადამიანმა, რომელიც ამასობაში დასაქმდა მის პოზიციაზე, იჩივლა და სასამართლო გადაწყვეტილება იქნა გაბათილებული შესაბამისად. დავა კვლავ მიმდინარეობს, ამ ორიდან რომელი ადამიანი უნდა დასაქმდეს იმ ერთ პოზიციაზე, რომელიც არსებობს, რადგან ერთ პოზიციაზე ორი ადამიანი ვერ დასაქმდება. ეს დავა მიმდინარეა და შესაბამისად, სიცრუეა, რომ თითქოს არსებობს აღსასრულებელი გადაწყვეტილება და ის არ სრულდება, მაგრამ არაფერი მიკვირს იმ ადამიანებისგან, რომლებმაც აღსრულების ეროვნულ ბიუროში თქვეს, რომ თუ ბოდიშს მოგვიხდით და  სასამართლოს მიერ დაკისრებულ განაცდურზე კიდევ 12 000 ლარს დაგვიმატებთ ზემოდან, საქმე მოგვარებულად ჩაითვლება. 
-კომპენსაციას გულისმობთ? მათ წერილი გამოაქვეყნეს, რომელშიც წერია, რომ: თუ ვერ აღგვადგენენ, მოეცათ განაცდური ვერაღდგგენის კომპენსაცია 12 500 ლარი და მოეხადათ ბოდიში ოფიციალურად. ჩვენ თავად ვიტყოდით უარს აღდგენაზე, რომ პრობლემა არ შექმნოდათ სხვებს, ოღონდ ჩვენი უფლებების დარღვევის გამო ოფიციალურად ბოდიში მოეხადათ.
-კარგია რომ დამეთანხმდნენ, არადა ზუსტად იგივე ვთქვი, რომ ვაჭრობდნენ თქო, რომ უფრო მეტი ფული უნდოდათ თქო და ბოდიშის მოხდა, რაც სასამართლოს გადაწყვეტილებაში არ წერია და კარგია, რომ თურმე პოსტიც დაუწერიათ და  დამეთანხმნენ იმაზე, რაც პარლამენტის დარბაზში ვთქვი. სასამართლოს  გადაწყვეტილებაში წერია აღდგენა და განაცდური. მათ მოითხოვეს ფულის დამატება ზემოდან და მოიხადეთ ბოდიში. აღსრულების ეროვნული ბიურო არ არის ქუჩა, რომ მოიხადე ბიჭო ბოდიში ეძახო ვინმეს. აქ სახელმწიფოა, ამიტომაც ჩვენ ამის შემდეგ ეროვნულ ბიუროში რამდენადაც ვიცი და ეს უტყუარი ინფორმაციაა, შეწყდა მათთან მუშაობა და როცა იმ ერთ პოზიციაზე მომუშავე ადამიანმა მოითხოვა ბათილობა, ბათილობის გადაწყვეტილება მიღებული იქნა და მე როგორც ვიცი, მიმდინარეობს კვლავ დავა. შესაბამისად, დღეს აღსასრულებელი არაფერია. რაც შეეხება ქ-ნ სუბელიანს, სუბელიანის მიმართ სამწუხაროდ სასამართლომ გამოსცა გადაწყვეტილება, რომ ის აღდგენილიყო იმ თანამდებობაზე მედიაციის სახლის უფროსად, რომელიც არასდროს არ არსებობდა და ამ თანამდებობიდან არ გათავისუფლებულა ეს ქალბატონი. შესაბამისად, აღსრულების ფურცელი დავაბრუნეთ და ამ დაბრუნების გადაწყვეტილების შესახებ ქ-ნი სუბელიანი დღეს აწარმოებს სასამართლო დავას. შესაბამისად, ორივე საქმეზე სასამართლო დავები მიმდინარეა, აღსასრულებელი სასამართლო გადაწვეტილებები არ არსებობს და ამიტომაც პოლიტიკური აჟიოტაჟი ამ თემაზე არის ჩემთვის აბსოლუტურად არასერიოზული, გაუგებარი და დროის ხარჯვა. 
-მიუხედავად იმისა, რომ ძალიან დიდია ინტერესი, ვინ იქნება ბახტაძის მინისტრთა განახლებულ კაბინეტში, პარალელურად გვესმის თქვენი ოპონენტების და არასამთავრობო სექტორის განცხადებები, რომ თეა წულუკიანი ამ გუნდში არ უნდა იყოს. დღეს თავად პრემიერობის კანდიდატმაც არ უპასუხა, იქნებით თუ არა მინისტრთა განახლებულ კაბინეტში. სასჯელაღსრულებისა და იუსტიციის სამინისტროების შერწყმის შემდეგ ხომ არ არის შესაძლებელი ან ხომ არ დაწყებულა კონსულტაციები თეა წულუკიანთან, რომ ორივე უწყება სწორედ თქვენ ჩაიბაროთ?
-ის, რომ იუსტიციისა და სასჯელაღსრულების სამინისტროები უნდა გაერთიანდეს, ეს არ გაჟღერებულა ამგვარად. ამაზე კონსულტაციები უნდა გაიმართოს და შეიძლება ეს მოხდეს, შეიძლება - არა, ამიტომ ნუ გავუსწრებთ მოვლენებს. პრემიერობის კანდიდატმა ბრძანა, რომ 14-დან 11-მდე უნდა შემცირდეს კაბინეტში არსებული უწყებების რიცხვი და  ეს არის სულ, რაც დღეს ითქვა და კონსულტაციები პირველ რიგში პარლამენტთან უნდა შედგეს. რაც შეეხება ე.წ. გამონათქვამს, თითქოს მესამე სექტორი უნდობლობას უცხადებს იუსტიციის მინისტრს, მოდით, ნუ დავაკნინებთ ამ დონეზე მესამე სექტორს საქართველოში.
-მესამე სექტორის ნაწილი.
-ის 7 თუ 9 ორგანიზაცია, რომელიც დაჯდა ტელევიზიაში და ჩემს გადადგომას ითხოვდა, არ წარმოადგენს სრულად ქართულ არასამთავრობო სექტორს და მოდით თავი შევიკავოთ მათ გაიგივებისგან არასამთავრობო სექტორთან, რადგან ამ სექტორში არის უამრავი არასამთავრობო ორგანიზაცია, ვისთანაც ერთად ჩემთვის მთელი სიამოვნებაა მუშაობა, იქნება ეს შშმ პირების კანონპროექტი, 14 წლამდე ასაკის პირებზე საკოორდინაციო ცენტრის შექმნაზე თუ სხვა მრავალი, ქალთა უფლებები და ა.შ. ყველას ვერ ჩამოვთვლი, იმდენი რამ გავაკეთეთ ამ 5 წლის განმავლობაში არასამთავრობო სექტორთან ერთად. ამ არასამთავრობო სექტორის, ვინც ტელევიზიაში დაჯდა და პოლიტიკურ მოთხოვნებს აყენებდა, კიდევ ერთხელ მოვუწოდებ, დაუბრუნდნენ არასამთავრობო სექტორის ფუნქციებს და თუ ექნებათ სურვილი, წარმოადგინონ მთავარი პროკურორობის კანდიდატი, რადგან ამისთვის ჩვენ ყველას გვაქვს 4 ივლისამდე ვადა. 
ირმა ნადირაშვილი: იმედია, მომცემთ საშუალებას, რომ ქალბატონი წულუკიანის ტყუილებს ვუპასუხო. მან ჩამოგვითვალა და ფოიერვერკი მოაწყო აქ, ვის აქვს დამთავრებული ის სკოლა, რომელიც დამთავრებული აქვს თეა წულუკიანს. ქალბატონი იუსტიციის მინისტრი უბრალოდ იტყუება. ჩვენ იმ სკოლის რეპუტაციას კი არ ვაყენებთ ეჭვქვეშ, ჩვენ ეჭვქვეშ ვაყენებთ ქალბატონი თეას რეპუტაციას და ვაცხადებთ, რომ თავის დროზე მას არ ჰქონდა უმაღლესი იურიდიული განათლება და შესაბამისად, არ ჰქონდა უფლება, რომ ყოფილიყო გენერალური პროკურორი. ასე ერქვა მაშინ ამ თანამდებობას და სწორედ მისთვის შეიცვალა თავის დროზე კანონი. ეს ერთი ტყუილი. მეორე ტყუილი - ის საუბრობდა, რომ ვანო მერაბიშვილის საქმე იყო წაგებული საქმე და ის არ არის პოლიტიკური პატიმარი. რა თქმა უნდა, ესეც ტყუილია და აქ შემიძლია სახალხო დამცველის მოსაზრებაც მოვიყვანო დამატებით არგუმენტად, რომ ეს არის სახელმწიფოსთვის ძალიან მძიმე საქმე. მესამე ტყუილი - მან თქვა, რომ მინისტრთა კომიტეტში ჩაფლავდა ოთო კახიძე. მე არ ვიცი, რას ეძახის ქალბატონი თეა ჩაფლავებას. საქმე ის არის, რომ მინისტრთა კომიტეტმა ამ საქმეს უკვე მიანიჭა პრიორიტეტული საქმეების ნომერი და მსჯელობა მოხდება სექტემბერში, ამიტომ წინასწარმეტყველება - ვინ სად ჩაფლავდა, უბრალოდ არის ცრუპენტელობა და სხვა არაფერი. 
ქალბატონი თეა საუბრობდა სასამართლო რეფორმაზე, რომ ძალიან წარმატებული რეფორმაა. ეს ვერაფრით ვერ იქნება წარმატებული რეფორმა. ეს არის სასამართლო, სადაც არიან მურუსიძეები, ჩინჩალაძეები. ეს არის საკონსტიტუციო სასამართლო, რომელიც თავის პოლიტიკურ მიზნებს მოარგო ქალბატონმა თეა წულუკიანმა და ბიძინა ივანიშვილმა. ქალბატონმა თეამ განაცხადა და კიდევ ერთხელ მიუთითა, რომ ის მადლობას უხდის პროკურორს, რომელიც ახლახანს გადადგა საზოგადოებრივი ზეწოლის შედეგად და თუ საქმე კარგად იყო წარმართული, მაშინ როგორ მივიღეთ სურათი, როდესაც ადამიანი, ბავშვი არის გარდაცვლილი და მისი მკვლელი არ არის დაკავებული და ეს არის სასამართლოს გადაწყვეტილება? 
-პრემიერმა შეცდომა დაუშვაო, დღეს პირველად თქვა ქალბატონმა თეამ. 
-პრემიერმა შეცდომა დაუშვაო, ეს მართლაც პირველად თქვა. ესეც მომხდა ყურში და ვაპირებდი ამაზეც გამოხმაურებას. ახლა ადვილია საუბარი ბატონ კვირიკაშვილზე, როდესაც ის უკვე გადადგა და ერთი წიხლის მიყოლება წულუკიანის მხრიდან უკვე ადვილია. თუ ის ასე ფიქრობდა, პრემიერმა ეს გადაწყვეტილება 2-3 კვირის წინ გააკეთა და მე მაშინ დავაფასებდი წულუკიანს, მას რომ შეძლებოდა მაშინ გამოსულიყო და მაშინვე ეთქვა, რომ ეს იყო არასწორი გადაწყვეტილება. სწორედ ამ ტყუილების გამო ქალბატონ თეა წულუკიანს დღეს აღარავინ აღარ ენდობა ბიძინა ივანიშვილის და ვანო ზარდიაშვილის გარდა. ეს არის პრობლემა და თუ ბატონი ბახტაძე მას კიდევ წარმოადგენს მინისტრთა ახალ კაბინეტში, ეს იქნება პირდაპირ სილის გაწვნა საზოგადოებისთვის, იმიტომ რომ მიმდინარეობს ძალიან მნიშვნელოვანი პროცესი პროკურორის შერჩევის და ამ პროცესში თეა წულუკიანის მონაწილეობა აბსოლუტურად ლეგიტიმაციას დაუკარგავს ამ პროცესს. აღარ ვსაუბრობ იმაზე, რომ არასამთავრობო სექტორი პროტესტს უცხადებს მას. 
-რა მოგეწონათ და რა არ მოგეწონათ იმ გეგმიდან, რომელიც დღეს წარმოადგინა მინისტრთა კაბინეტის მომავალმა ხელმძღვანელმა?
-თავისთავად არ არის ნორმალური ვითარება, როდესაც არც კი ვიცით, სამ კვირაში ვის შემოიყვანენ და დღეს ნდობას უცხადებს უმრავლესობა ისე, რომ არანაირი კითხვა არ აქვთ ბატონ ბახტაძესთან. მე პირველი დავსვი კიდეც ამ სხდომაზე კითხვა, რაც არ მომეწონა - მოდის პრემიერობის კანდიდატი და თავის ბიოგრაფიაში არ წერს, რომ რაღაც პერიოდის განმავლობაში იყო კომპანია ცენტრ პოინტ პლუსის დირექტორი. თითქოს ეს ერთ შეხედვით არაფერი არ არის, მარგამ ყველასთვის ნათელია, რომ ბატონმა პრემიერმა ეს გააკეთა იმისთვის, რომ უხერხული კითხვები აიცილოს თავიდან. „ქართული ოცნების“ მთავრობა აცხადებს, რომ ამ კომპანიას ჰყავს ბევრი დაზარალებული, დამფუძნებლები ზიან ციხეში და ჩვენ დღეს ერთ-ერთ დირექტორს ამ კომპანიის განვიხილავთ პრემიერობის კანდიდატად. 
-თქვენ ფიქრობთ, რომ მოულოდნელი იქნებოდა მისთვის ეს შეკითხვა? მას ამ თემაზე ბევრჯერ უპასუხია და ეს გითხრათ კიდეც, ცენტრ პოინტის თემაზე მე რამდენჯერმე გავაკე კომენტარიო. ის პასუხი, რომელიც მოისმინეთ, იყო დამაკმაყოფილებელი თუ არა?
-ბიოგრაფიაში, რომელიც ოფიციალურად შემოგვთავაზეს, არ წერია, რომ მას ეს პოზიცია ეჭირა და მან კომენტარი გააკეთა იმის შემდეგ, რაც ამ ამბავზე ხმაური ატყდა და რაც ეს ამბავი ამოქექეს. მას რომ ნდომებოდა, არ დაეფარა ბიოგრაფიის ეს მონაკვეთი, ოფიციალურ ბიოგრაფიაში, რომელიც დაგვირიგეს, აუცილებლად ამასაც ჩაწერდა. ამით იმის თქმა მინდა, რომ როდესაც მოდიხარ პარლამენტში და ითხოვ ნდობას და იქვე თუნდაც ასეთ წვრილმან საკითხებში იტყუები, ეს არის ძალიან ცუდი და ცუდად ახასიათებს, როგორც მომავალ პრემიერ მინისტრს. 
რაც შეეხება თავად ამ პროგრამას, აბსოლუტურად გაუგებარი პროგრამაა. გაუგებარია, გაიზრდება თუ არა პენსია, იქნება თუ არა ხალხის სოციალური პრობლემები გადაჭრილი. ამ პროგრამიდან ეს პასუხები ნამდვილად არ არის მიღებული. ისინი საუბრობენ მცირე მთავრობაზე და ესეც „ქართული ოცნების“ მხრიდან არის უბრალოდ კომიკური, იმიტომ რომ ეს არის ხელისუფლება, რომელმაც ბიუროკრატია გაზარდა 50%-ით. 
-თუ რეალური ნაბიჯები მოყვება, კომიკური რატომ იქნება?
-თუ რეალური ნაბიჯები მოყვება, არ იქნება კომიკური, მაგრამ იქნებ თქვენ დამისახელოთ „ქართული ოცნების“ ერთ-ერთი პრემიერი მაინც, რომელმაც შემოიტანა პროგრამა და შემდეგ ამ პროგრამას გაჰყვა. მე ჩემი რწმენა გამოვთქვი იმასთან დაკავშირებით, რომ ბატონი ბახტაძე, ისევე როგორც კვირიკაშვილი, როგორც ღარიბაშვილი, როგორც ივანიშვილი, არ შეასრულებს თავის დაპირებებს და მე ვერცერთი ადამიანი თუნდაც უმრავლესობიდან ვერ დამისახელებს, რომელი დაპირებები იყო შესრულებული.
ლევან გოგიჩაიშვილი: მეც ვარ პასუხისმგებელი იმ დაპირებებზე, რომლითაც ჩვენ 2016 წელს გავიმარჯვეთ საპარლამენტო არჩევნებში. სამთავრობოს პროგრამას ჰქვია ზუსტად ის დასახელება, რომლითაც ჩვენ არჩევნებში გავიმარჯვეთ - სწრაფი განვითარება, კეთილდღეობა, თავისუფლება. ეს არის მნიშვნელოვანი და ყველა ის დაპირება, რომლითაც ჩვენ მოვედით ხელისუფლებაში, მივყვებით და იმ ვადებში ვეტევით ზუსტად, რა ვადებიც იყო შესაბამისი დაპირებებისთვის განკუთვნილი. ყველაფერი ერთ დღეში და ორ დღეში არ კეთდება.  
-დაპირება, რომელიც უკვე შესრულდა, რეალობად იქცა და დღემდე არ არის დაპირებად დარჩენილი - შეგიძლიათ ერთი კონკრეტული მაგალითი გვითხრათ?
-ინფრასტრუქტურის მიმართულება, ასევე განათლების სფეროში მიმართულება, ის დაპირება, რომელცი ჩვენ პედაგოგებს დავპირდით 800 ლარიანი, რომელიც შესრულდა. ის საკითხი, როდესაც ჩვენ ვთქვით, რომ 220 ლარამდე გაიზრდება პერიოდულად პენსია 2020 წლამდე, ახლა იქნება ჩადებული 20 ლარი და შემდგომში იქნება ჩადებული 20 ლარი. მთელი რეფორმები ადამიანის უფლებების კუთხით, სასამართლო მიმართულებით, სამართალდამცავი ორგანოების რეფორმირებით, ყოველდღიური საქმიანობა, რომელიც ხორციელდება. ჩვენ ვართ თანმიმდევრულები ჩვენს დაპირებებში, მუშაობაში, შესაბამისად დღევანდელ მოცემულობაში უკვე გვაქვს ის რეალობა, რომ ახალი პრემიერობის კანდიდატი არის წარდგენილი შესაბამისი ინიციატივებით. დღემდე ამ ადამიანმა რა ინიციატივაც დააყენა იგივე მცირე ბიზნესთან მიმართებით, 5-ჯერ როცა შემცირდა გადასახადი. 
-რატომ ვერ ხედავს თქვენი ოპონენტი იმ ნაბიჯებს, რომლებიც გადადგით? ამბობს, რომ ერთი დაპირება მაინც დაასახელონ, რომელიც შესრულდა და ხალხს დაპირდნენო.
-სიბრმავე არის მათი ბუნებრივი მდგომარეობა. ისინი ვერ ხედავენ ვერაფერს თავისი ცხვირის იქეთ, იმიტომ რომ ისე არიან თავის ეგოიზმში და თავის ამ პოლიტიკურ ბოღმაში, რომ ნებისმიერი საკითხი, რომელიც კარგი იქნება, შეუძლიათ თქვან, რომ ეს არის ცუდი. 
ნადირაშვილი: ძალიან ცუდად მესმოდა, მაგრამ ინტუიციით ვხდებოდი, რომ ბატონი ლევანი ამბობდა, როგორი აყვავებულია ქვეყანა და ინფრასტრუქტურულ პროექტებზე მათ შორის. თუნდაც დღევანდელ მოსმენაზე ქალბატონმა მაია ცქიტიშვილმა განაცხადა, რომ ის გვირაბები და ის ესტაკადა, რომელიც უნდა აშენებულიყო დასავლეთ საქართველოში, თუნდაც ეს მთავარი პროექტი რამდენიმე წლით გადაიწევს. მე არ ვიცი, ვინ არის აყვავებული ამ ქვეყანაში. შეიძლება ეს იყოს სულხან ზუმბურიძე, რომელიც ამათი ერთ-ერთი ყველაზე მაღალანაზღაურებადი ჩინოვნიკია და 28500 ლარი აქვს ხელფასი. 
ლევან გოგიჩაიშვილი: მე არ მისაუბრია აყვავებულ ქვეყანაზე და ასეთ არაობიექტურ შეფასებას არ მივიღებ. მე არ მითქვამს, რომ ყველაფერი კარგად გვაქვს, ფეხი ფეხზე უნდა გადავიდოთ და დავტკბთ ცხოვრებით. არის ძალიან ბევრი პრობლემა. ერთ-ერთი მთავარი პრობლემა არის ის მძიმე მემკვიდრეობა და დიდი ხანი დასჭირდება ჩვენს სახელმწიფოს, რომ წელში გაიმართოს, მაგრამ ეს არ გვაძლევს ჩვენ იმის თქმის საშუალებას, რომ ჩვენ ყველაფერი კარგად გვაქვს და არაფერი აღარ გვაქვს გასაკეთებელი. ძალიან ბევრია პრობლემა და ამ პრობლემას უპასუხებს ქართული ოცნების გუნდი, რომელიც არის ყველაზე ადეკვატური პოლიტიკური ძალა, იმიტომ რომ ჩვენ ზუსტად ვიცით, რა სჭირდება ამ ქვეყანას. ჩვენ პულსაციაზე საზოგადოების გვიდევს ხელი და შესაბამისად, ნებისმიერი ჩვენი ნაბიჯი არიას ზუსტად იქეთკენ გადადგმული, რომ გამოვიდეთ ძალიან მძიმე მდგომარეობიდან, რომელიც არის ჩვენი მემკვიდრეობა და არის ერთად გასაკეთებელი. მე არასდროს არ მითქვამს, რომ ამ ქვეყანაში მიწიერი სამოთხე შევქმენით და ყველანი ბედნიერები ვართ. 
ირმა ნადირაშვილი: ამ მთავრობის ადექვატურობა თუნდაც იმაში გამოიხატება, რომ ამ ფონზეც კი ისევ წულუკიანს გვთავაზობს ახალ მინისტრთა კაბინეტში. მათ ადეკვატურობაზე სხვას არაფერს არ ვიტყვი, მაგრამ პრობლემები არის ძალიან ბევრი. კარგია, რომ ამაში ბატონი ლევანიც მეთანხმება და კარგი იქნება, რომ მეტი მოსთხოვონ მთავრობას და ასე უაპელაციოდ არ გამოუცხადონ ყველაფერზე ნდობა. ამ მთავრობის მოღვაწეობაზე და მათ საქმიანობაზე მეტყველებს ციფრები. ეს ის ცნობილი იუნისეფის კვლევა, რომლის შემდეგაც პრემიერმა დატოვა თავისი თანამდებობა. ამ კვლევაში ნათქვამია, რომ 2015 წლიდან 2017 წლამდე გაცილებით უფრო მეტი ოჯახი გაღარიბდა. ეს არის მთავარი მაჩვენებელი ამ მთავრობის საქმიანობის. ეს არის ძალიან სამწუხარო მაჩვენებელი და ეს არის იმ შეცდომების ბრალი, რომელიც მთავრობა უშვებს ამ წლების განმავლობაში. მთავარი შეცდომა არის მართვის პრობლემა, როდესაც კადრების შერჩევა ხდება არა პროფესიონალისზმის მიხედვით, არამედ იმის მიხედვით, ვის როგორი თვალით უყურებს ბიძინა ივანიშვილი. ამაშია პრობლემა და სანამ ეს პრობლემა არ მოგვარდება, სანამ არ მოუსმენენ ოპოზიციას, მაგალითად, ჩვენი პოლიტიკური გუნდი წლების განმავლობაში სთავაზობს გადასახადების დაწევას და მხოლოდ ახლა მივიღეთ შეკრეჭილი ვარიანტი იმ კანონპროექტების, იმ წინადადებების, რომელთაც ჩვენ ვთავაზობდით და დღეს ბატონმა ბახტაძემ გვითხრა, რომ ჰქონიათ თურმე რაღაც მონახაზი და დავილაპარაკოთ ამაზეო. ხელისუფლება ვალდებულია, მოუსმინოს ოპოზიციას, თუ თვითონ არ იცის, სწორი მიმართულებით როგორ წაიყვანოს ქვეყანა. სასურველია, რომ ამ მიმართულებით იყოს თანამშრომლობა. 
გოგიჩაიშვილი: დღეს მამუკა ბახტაძე საუბრობდა, რომ გვყავს საზოგადოებაში 600 000 ადამიანი, რომელიც არის პრობლემური მევალე, რომელსაც აქვს ჭარბვალიანობა და თუ არ მოხდა სერიოზული რეფორმების გატარება საფინანსო სექტორში, ბუნებრივია, ჩვენ სერიოზული წინსვლა არ გვექნება. გვჭირდება ამ ადამიანების დაბრუნება ეკონომიკაში, შესაბამისად, გვჭირდება კონკრეტული საკანონმდებლო ცვლილებები. ცვლილება, რომელიც შემოიტანა მამუკა ბახტაძემ, 5-ჯერ როცა შემცირდა მცირე მეწარმეებისთვის და 100 000 გაიზარდა 500 000-ზე, კონკრეტული რეფორმები არის შემოტანილი, რომელიც დაალაგებს და სამართლიანი თამაშის წესებს დაამკვიდრებს ამ ფინანსურ სექტორში. 
დღეს მოხდა ძალიან მნიშვნელოვანი ინიციატივის გაჟღერება, რომ მოხდება ფინანსური ამნისტია 2011-2012 წლებში იმ მცირე მეწარმეებისა და მეწარმეებისთვის, ვისაც სულს ხდიდნენ წლების განმავლობაში. სულს ხდიდა ხელისუფლება და რა ეკონომიკურ ზრდაზეა საუბარი, რასაც ადამიანი შრომობდა, ორ იმდენს ართმევდა და კიდე ზემოდან ვალს ადებდა ბანკის საშუალებით და მერე ტოვებდა ამ ბანკების გადახდის ანაბარად. ასევე გაჟღერდა ძალიან მნიშვნელოვანი ინიციატივა, რომ მოხდება საგადასახადო კოდექსის გადახედვა, ცვლილება კერძო სექტორთან კოოპერაციაში, რომელიც არის ძალიან მნიშვნელოვანი და ერთხელ და სამუდამოდ დამთავრდება ის დემაგოგია ოპოზიციის, რომელიც თითქოს რაღაცა დოკუმენტი შექმნეს რაღაც გადასახადების დაკლებასთან დაკავშირებით და კონკრეტული იდეები აქვთ ვითომ, საიდან უნდა მოხდეს პენსიების გაზრდასთან დაკავშირებით თანხების მობილიზაცია და საქმე საქმეზე რომ მიდგება, საერთოდ დოკუმენტი არ არსებობს და საუბრობენ პროგრამაზე, არცერთ ოპოზიციურ დეპუტატს ეს პროგრამა, რომელიც წარმოადგინა ახალმა პრემიერობის კანდიდატმა, წაკითხული კი არა, 2 ფურცელიც არ ექნებათ გადაშლილი.
სალომე სამადაშვილი: ქვეყანაში შეიქმნა პოლიტიკური კრიზისი. ეს კრიზისი შექმნა ხალხმა, რომელიც საკუთარი ინიციატივით გამოვიდა ქუჩაში და გამოაცხადა, რომ აღარ სურს იცხოვროს ამ უსამართლო ქვეყანაში, რომელიც შექმნა ჩვენს სახელმწიფოში ბიძინა ივანიშვილმა და გადაწყვიტა ბიძინა ივანიშვილმა, რომ ესარგებლა ამ შესაძლებლობით და განეხორციელებინა ის ცვლილებები, რაც ყველამ იცის. მე ძალიან დიდი ხნის წინ ვიცოდი, რომ კვირიკაშვილი სექტემბრამდე დატოვებდა პრემიერის პოსტს. დღეს ვნახეთ, რომ სრულიად არაადეკვატურია დღევანდელი ხელისუფლება, იმიტომ რომ წარმოგვიდგინეს პრემიერის კანდიდატად ადამიანი, რომლის მსგავსი არაკომპეტენტური პრემიერი, შეიძლება ღარიბაშვილი იყო ასეთი არაკომპეტენტური, ვერ გეტყვით, დაახლოებით 1 კატეგორიაში გამყავს ეს ორი ადამიანი. ქვეყანაში, რომელიც არ არის ბიძინა ივანიშვილის სათამაშო. ეს არ არის ზოოპარკი. ბიძინა ივანიშვილმა გადაწყვიტა, რომ უნდა გაერთოს.
გოგიჩაიშვილი: ჩვენ ვიხილეთ ძალიან კომპეტენტური, აბსოლუტურად მთლიანად პასუხისმგებლობის შეგრძნებით გაჯერებული მომავალი საქართველოს პრემიერი მამუკა ბახტაძე და აბსოლუტურად უპასუხისმგებლო, არაკომპეტენტური და არაეთიკური, უზრდელური ელემენტებით გაჯერებული ენმ. ეს იყო დღევანდელი სურათი, რაც სამწუხაროა. ნებისმიერი საუბარი კრიზისებზე, ეს არის მათ თავში კრიზისი, რომელიც არ დამთავრდება არასდროს, იმიტომ რომ ეს რეალობა აღარ შეიცვლება. ენმ ვერასოდეს ვეღარ დასხდება საქართველოს ხელისუფლებაში, იმიტომ რომ ეს არის შეუთავსებელი. მათ მიმართ ქართველ ხალხს აქვს მიუღებლობა. ნებისმიერი ოცნება პროვოკაციის დასრულდება შესაბამისი ზომების მიღებით, თუ იქნება პროვოკაცია.
სალომე სამადაშვილი: მე ვხედავ უკიდურესად შეშინებულ მმართველ გუნდს და სწორედ არიან შეშინებულები, იმიტომ რომ მათ გაფლანგეს სრულიად ის ნდობა, რომელიც 2012 წელს გამოუცხადა ქართველმა ხალხმა ქართულ ოცნებას, რომელიც მაშინ სრულიად სხვა პოლიტიკური წარმონაქმნი იყო. ეს არის პოლიტიკური ძალა, რომელიც არის სრულიად დაცლილი, ელემენტარული რესურსი არ აქვთ, მათ შორის ადამიანური, რომ ქვეყანა მართონ. ეს დამტკიცდა დღეს კიდევ ერთხელ ბატონი ბახტაძის წარდგინებით პრემიერის პოსტზე. სამწუხაროდ, ჩვენ ვცხოვრობთ დღეს ქვეყანაში, რომელსაც მართავს ბიძინა ივანიშვილი, არა როგორც სახელმწიფოს, არამედ ადმინისტრირებას უკეთებს როგორც საკუთარ ბიზნესპროექტს, ამიტომ ბევრია საუბარი იმაზე, რომ ბიძინა ივანიშვილი ღრმად გაუნათლებელი ადამიანია და როგორც ღრმად გაუნათლებელ ადამიანს, სამწუხაროდ, არ ესმის, რომ სახელწიფოს მართვას, ადამიანთა პოლიტიკური ერთობის მართვას სჭირდება ცოტათი სხვა მიდგომა და მას, როგორ კორპორაციას, ვერ მართავ, ამიტომ ეს პროექტი, ბიძინა ივანიშვილის ოლიგარქიული სისტემა ბუნებრივად არის განწირული კრახისთვის. ამ კრახის ნიშნები უკვე სახეზეა. მე ენმ-ს წარმოვადგენ, მაგრამ შემიძლია ერთი რამ ვთქვა, რომ ქართველი ხალხის გადასაწყვეტია, ვის ჩააბარებს ამ ქვეყანას სამართავად, მაგრამ ეს რომ აღარ იქნება ბიძინა ივანიშვილის პოლიტიკური პროექტი, მგონი, ეს ყველამ დღეს დავინახეთ. 
-თქვენი ოპონენტი ამბობს, რომ ენმ-ის მიუღებლობა აქვს საზოგადოებას. 
-ამას რომ ამბობს ჩვენი ოპონენტი, ეს ნიშნავს ერთადერთ რამეს, რომ სწორედ ენმ-ის ეშინია ყველაზე უფრო დღევანდელ მმართველ ძალას, იმიტომ რომ დღეს ყველაზე ძლიერი პოლიტიკური ოპოზიციური ძალა არის სწორედ ენმ. ეს არის ამის ნიშანი და ეს არის დადასტურებული ყველანაირი გამოკითხვით და ბატონ გოგიჩაიშვილს ვურჩევ, რომ ხანდახან მანაც წაიკითხოს რამე. ისიც საკუთარი პოლიტიკური მმართველის მსგავსად მაინც და მაინც კარგად პოლიტიკურ ისტორიას არ იცნობს საკუთარი სახელმწიფოსი. ეს არის ბუნებრივი პროცესი, როდესაც რაღაცა წერტილს აღწევს საზოგადოებაში გულაცრუება, იქედან იწყება ძალიან სწრაფი ვარდნა. ამ სწრაფი ვარდნის უფსკრულისკენ პროცესი დაწყებული აქვს ქართულ ოცნებას და დღეს ეს დადასტურდა, იმიტომ რომ პოლიტიკური ძალა, რომელსაც ბახტაძეზე უკეთესი კანდიდატი არ ჰყავს, არის ბანკროტი. დღეს ეს ბანკროტი გაფორმდა საბოლოოდ და ეს იქნება უკანასკნელი პრემიერი, რომელსაც ივანიშვილი შესთავაზებს ქართველ ხალხს. ამაში დარწმუნებული ვარ.
ლევან გოგიჩაიშვილი: ადამიანების ფანტაზიას და თვითდაჯერებას საზღვარი არ აქვს. გავიგეთ, ათასჯერ გავეცით ამაზე პასუხი, რომ ეს არის მათი აზრი, მათი პოზიცია, აზრი არ აქვს ამ ადამიანებთან არც ურთიერთობას, არც ოპონირებას. საკუთარი ინტერესის იქეთ არაფერს არ ხედავენ. არიან ჩაკეტილები თავის სიბრაზეში, რომლიდანაც ვერასდროს ვერ გამოვლენ და მერე უნდათ, რომ საკუთარი სიბრაზის გამზიარებელი იყოს მთელი ქვეყანა და ჩვენ ვნახეთ ბოლო 2 კვირიან მონაკვეთში, რა მხარდაჭერა აქვს ენმ-ს. საკუთარი აქტივისტები არ მივიდნენ მათ მიერ ორგანიზებულ აქციაზე. რა ილუზიაზე ლაპარაკობენ? გადასულები არიან პროვოკაციაზე, უზრდელობაზე, თავხედობაზე, პოლიციელების შეურაცხყოფაზე, კოლეგების შეურაცხყოფაზე, მთელი საზოგადოების ლანძღვაზე. სერიოზულად რა უნდა ვუპასუხო ამ ადამიანებს? ეს არის ის გამოხატვის თავისუფლება, რომლითაც თქვენ ადამიანებს არ ვნებთ. როგორც კი გადახვალთ პრობლემების შექმნაზე, შესაბამისად ამუშავდება კანონი, დამთავრებული ამბავია. დღეს რა პასუხიც გასცა გახარიამ, დაარღვევთ და შესაბამისად აგებთ პასუხს, დამთავრებული ამბავია.
ზურა  ჯაფარიძე: სამინისტროების რაოდენობის შემცირებას აქვს თავისი პლიუსები. მაგალითად, ერთი პლიუსი არის ის, რომ კორუფციასთან ბრძოლა ასე უფრო ადვილია. როდესაც შენ უყურებ 19 წერტილს, სადაც კორუფციის ალბათობაა,  გაცილებით მარტივია უყურო 10 ან 11 წერტილს. რაც  უფრო ცოტაა ეგეთი წერტილების რაოდენობა, მით უფრო იოლია კორუფციას ებრძოლო. თუმცა, მეორე უფრო მნიშვნელოვანი პლიუსიც აქვს. ბიუროკრატიას ზოგადად ახასიათებს ზრდა. ეს ნიშნავს, რომ განხვავება მაგალითად, კერძო ბიზნესსა და ბიუროკრატიას შორის არის ის, რომ კერძო ბიზნესი რაღაცას თუ ვერ აკეთებს ეფექტურად, ის ეტყობა ჯიბეზე, კოტრდება და გადის ბაზრიდან, ანუ ბაზარი მას ავტომატურად სჯის. სახელმწიფო ბიუროკრატიაში ეგეთი მექანიზმი არ არსებობს. როდესაც სახელმწიფო ბიუროკრატია თავის საქმეს ვერ აკეთებს, პირობითად მიდის წლის ბოლოს პარლამენტში და იძახის, რომ ეს რაღაცა იმიტომ ვერ გავაკეთე, რომ ფული არ მეყო და დამიმატეთ ფული, ანუ მუდმივად არის ორიენტირებული იმაზე, რომ გაიზარდოს და მეტი ფული მოითხოვოს და ეს იმას ნიშნავს, რომ მეტი ფული უნდა ამოიღოს სახელმწიფომ ბიუჯეტიდან. ამიტომ რაც უფორ ნაკლებია ეგეთი სამინისტროების რაოდენობა, მით უფრო ნაკლები წერტილი აკითხავს პარლამენტს და ნაკლებად ითხოვს ფულს. ანუ რაც უფრო ცოტაა სამინისტროს რაოდენობა, უფრო ნაკლები ტემპით იზრდება ბიუროკრატია ზომაში. მით უფრო ნაკლებად იზრდება ტვირთი ეკონომიკაზე და ეს არის პლიუსი. 
ილაპარაკა ბატონმა ლევან გოგიჩაიშვილმა, რომ ეს არის მცირე მთავრობის კონცეფციაო და მცირე მთავრობის კონცეფცია მინდა რომ ავხსნა. მთავარი არ არის, რამდენი იქნება სამინისტროების რაოდენობა. მთავარია, რამდენს ხარჯავს მთავრობა ჯამში. თუ ჩვენ შევხედავთ დღეს საქართველოს ეკონომიკას, მთელი მოსახლეობა, თითოეული ჩვენგანი, რასაც ვქმნით, ყოველი შექმნილი 100 ლარიდან სახელმწიფოს მიაქვს დაახლოებით 32-35 ლარი და შემდეგ სახელმწიფო ხარჯავს ამ ფულს. ყოველი დახარჯული 100 ლარიდან მესამედს დაახლოებით ხარჯავს სახელმწიფო და სახელმწიფო, როგორც წესი, არის არაეფექტური მხარჯველი. ყოველთვის ასე არის. ჩვენ როდესაც ვხარჯავთ საკუთარი ჯიბიდან ფულს, ვცდილობთ, რომ ყაირათიანად დავხარჯოთ და ყოველთვის  ვცდილობთ, ხარისხიანი პროდუქტი მივიღოთ. როდესაც სახელწმიფო  ბიუროკრატი ხარჯავს ვიღაცეების ფულს, იმიტომ, რომ რეალურად ეს არის ვიღაცეებისთვის წართმეული ფული, გადასახადებისგან აკრეფილი ფული, ვიღაცეებზე მას ასეთი ინტერესები არ გააჩნია და ნაკლებად მომჭირნედ ხარჯავს და ნაკლებად არის მომთხოვნი ხარისხისადმი. ამიტომ ყოველთვის კერძო პირის მიერ დახარჯული ფული არის უფრო ყაირათიანად დახარჯული ფული, ვიდრე სახელმწიფოს მიერ დახარჯული. ეს მარტო საქართველოს არ ეხება, ზოგადად მთელ დედამიწაზე ასე არის. ამიტომ არის, რომ ბევრი კვლევები აჩვენებს, რომ სახელმწიფო რაც უფრო ცოტა ფულს იღებს გადასახადებისგან, რაც უფრო ცოტას ხარჯავს მთავრობა, ანუ რაც უფრო პატარა ზომის არის მთავრობა, მით უფრო სწრაფად ხდება ეკონომიკის ზრდა, მით უფრო მეტი ფული რჩება ადამიანის ჯიბეებში და ადამიანები ამ ფულს უკეთესად ხარჯავენ. მცირე მთავრობის ფილოსოფია სინამდვილეში მდგომარეობს იმაში, რომ მთავრობის ზომა უნდა იყოს პატარა და ეს არ გულისხმობს მარტო ხელფასებს და პრემიებს. 
ერთი კლება არის, როდესაც ბენდუქიძის რეფორმების დროს შემცირდა. მაგის შემდეგ  იზრდებოდა და ახლა რეალურად ხდება შემცირება. მნიშვნელოვანია, მაგას მოჰყვეს ხარჯების მხრიდანაც ზრდა. კიდევ ვიმეორებ, რომ ხარჯების შემცირებაში არ იგულისმხება ის, რასაც ხშირ შემთხვევააში ოპოზიციური პარტიები აპელირებენ, რომ დანამატები და ხელფასები და რაღაცეები. ეს არის მიზერი სინამდვილეში. მთავარი ის არის, რომ ფუნქციურად შემცირდეს მთავრობა. რაღაც თემები არის, რაშიც სახელმწიფო საერთოდ არ უნდა ერეოდეს. თუ ვიძახით, რომ სახელმწიფოს საქმე არის თავდაცვა, სასამართლო, პოლიცია, იუსტიცია და მსგავსი რაღაცეები, არის რაღაცეები, რაც სახელმწიფოს საქმე არ არის და ეს ფუნქციურად უნდა ჩამოსცილდეს სახელმწიფოს და უნდა ჩაბარდეს კერძო სექტორს. მაგალითად, ჩვენ თუ ავიღებთ წლევანდელ ბიუჯეტს, ვნახავთ, რომ სსიპებზე და აიპებზე იხარჯება 1 მილიარდი ლარი და ეს სსიპები და აიპები არის ჩვეულებრივი ბიზნესები სინამდვილეში. შეიძლება იყოს ფეხბურთის გუნდი ან სკოლა ან მომღერალთა გუნდი, რომელიც ჩვეულებრივი ბიზნესია სინამდვილეში. მას თუ შეუძლია თავის შენახვა, უნდა შეინახოს თავი ბაზარზე და გადარჩეს. ჩვენ თუ ვიყიდით ფეხბურთის ბილეთს, დავაფინანსებთ. თუ ჩვენ ადამიანები არ დავდივართ და არ ვყიდულობთ ბილეთს, ეს იმას კი არ ნიშნავს, რომ ფეხბურთი არ გვიყვარს, უბრალოდ დღეს ისე გვიჭირს, რომ სხვა პრიორიტეტები გვაქვს. გვირჩევნია, რომ პამიდორი ვიყიდოთ ან შაქარი. ეს ფუნქციები არის ჩამოსაცილებელი და ეს ხარჯები არის შესამცირებელი და ეს ფული უნდა დარჩეს ეკონომიკაში  და ამ შემთხვევაში ჩვენ გვექნება კარგი ეფექტი, გავიზრდებით სწრაფად.
-120 მილიონის დაზოგვა მოხდება ამ ცვლილებების ხარჯზე, ამბობს პრემიერ მინისტრობის კანდიდატი. უფრო მეტია შესაძლებელი, რომ დაიზოგოს?
-100  და 120 მილიონი არაფერი არ არის.  მილიარდებით არის შესამცირებელი ჩვენი ბიუჯეტი. მილიარდები არის დასატოვებელი ეკონომიკაში ერთის მხრივ და მეორეს მხირვ თუ კონკრეტულად სიღარიბის დაძლევაზე არის საუბარი, მნიშვნელოვანია, რომ მოხდეს რეფორმა ზოგადად სოციალური ხარჯებისა და მისი სისტემა უნდა შეიცვალოს. ჩვენ ახლა რასაც ვხარჯავთ, ბევრი მიმართულებით ფულს ვხარჯავთ ისე, რომ ფულის დიდი ნაწილი სინამდვილეში ხვდება შეძლებულ ოჯახებში ნაცვლად  იმისა, რომ მოხვდეს ღარიბ ოჯახებში. მანამ სანამ ამას არ შევცვლით, ამ სისტემაში რამდენი ფულიც არ უნდა ჩავასხათ, სისტემა ამ ფულს შეჭამს და სიღარიბე დაგვრჩება ისევ სიღარიბედ.
-120 იქნება თუ გაცილებით დიდი თანხა, რომელის დაზოგვაც მოხდება, რის ხარჯზე მოხდება ეს არის საინტერესო, ვინაიდან უკვე გაჩნდა შიშები საზოგადოებაში იმ ადამიანების მხრიდან, რომლებიც არიან საჯარო უწყებებში დასაქმებულები და ამობობენ, რომ უფრო მეტი უმუშევარი იქნება  თითქოს სამინისტროების შერწყმის შემდეგ ქვეყანაში.
-მანდ გამოსავალი არსებობს სინამდვილეში. ყოველი 3-დან ერთი არის დასაქმებული საჯარო სამსახურში, რაც არის კატასტროფული მაჩვენებელი. ჩვენ მოგვყავდა იაპონიის მაგალითი, სადაც 12-დან 1 იყო. საჯარო სექტორში დასაქმებული ადამიანი რას ნიშნავს, რომ 2 ადამიანი რომ მუშაობს კერძო სექტორში და ქმნიან დოვლათს, იმათ სახელმწიფო რაღაცა ნაწილს ართმევს გადასახადების სახით და ამას ხელფასის სახით აძლევს ვიღაცას. რეალურად მოგვწონს ეს თუ არ მოგვწონს, საჯარო სექტორი არის ჩვეულებრივი პარაზიტი, რომელიც აზის ეკონომიკას და იქიდან ჭამს ფულს. გასაგებია, რომ იქიდან რაღაცა ნაწილი რაღაც სიკეთეებს ქმნის, თუმცა ყველას გვესმის, რომ 275 000 ადამიანი არ შეიძლება იყოს საქართველოში ეკონომიკის კმაყოფაზე. ჩვენ ისედაც პატარა ეკონომიკა ვართ, ისედაც ღარიბები ვართ. ამ ღარიბი ეკონომიკიდან ამოვიღოთ ფული და ვაჭამოთ 275 000 ადამიანს, ეს ნიშნავს, რომ ჩვენი ეკონომიკა არასოდეს არ გაიზრდება სწრაფად. ანუ ეს რაოდენობა არის შესამცირებელი. გამოსავალი არსებობს. ერთი, რომ ადამიანების შემცირება, მაგალითად ჩვენი გამოსავალი, რასაც ჩვენ ვთავაზობდით, არის ის, რომ დიდი რაოდენობით ადამიანები უნდა გავუშვათ საჯარო სექტორიდან და მათ შეიძლება შევუნარჩუნოთ 1 წლით ან 2 წლით ხელფასი. ეს ადამიანები სამსახურში აღარ ივლიან, მაგრამ 1 ან 2 წელი ექნებათ საშუალება, რომ საკუთარი თავი იპოვონ კერძო სექტორში. ეს არ ნიშნავს, რომ ხარჯები არ დაიზოგება, იმიტომ, რომ ამ ადამიანებზე მარტო ხელფასი ხომ არ იხარჯება. ამ ადამიანებზე იხარჯება ტრანსპორტის ფული, მანქანების ფული, კომუნიკაციების ფული, საკანცელარიო, ოფისები, გათბობა უნდათ, დენი უნდათ და პლიუს რაღაცა საქმეებში ხარჯავენ ფულს, რაშიც არ არის საჭირო, რომ ხარჯავდნენ ფულს და ის რაღაცეები არის გასაჩერებელი. ბევრს არ მოსწონს, მაგრამ მაგალითად წეღან ვკითხულობდი, სოფლის მეურნეობაში ბოლო წლებში დახარჯული გვაქვს 2 მილიარდი ლარი და პროცენტულად ზრდა გვაქვს 4-ნახევარი პროცენტი. ანუ 2  მილიარდი ლარი გადავყარეთ იმაში, რაშიც წინასწარ ვიცოდით, რომ იქიდან არაფერი არ გამოვიდოდა. ეგეთი რაღაცეები გვაქვს შესამცირებელი. მანდ ფული აღარ უნდა დავხარჯოთ. ანუ მიუხედავად იმისა, რომ ჩვენ ამ ადამიანებს შეგვიძლია ხელფასი შევუნარჩუნოთ, იმხელა ფულის დაზოგვა შეგვიძლია, რომ შეიძლება ეკონომიკა გავზარდოთ 2-ნიშნა რიცხვით, რაც ნიშნავს, რომ გაცილებით სწრაფად დავეწევით განვითარებულ ევროპულ ქვეყნებს, რაც ყველას ოცნება არის. ირლანდია არის მაგის კარგი მაგალითი. ირლანდია მე-20 საუკუნეში ყველაზე ღარიბი ქვეყანა იყო ევროპაში და დღეს არის ერთ-ერთი ყველაზე მდიდარი ქვეყანა.
თვითმმართველობები საქართველოში დღეს რეალურად არ არსებობს და საბოლოო ჯამში მაინც ცენტრიდან იმართება. უბრალოდ ფორმალურად გვაქვს ეგ მექანიზმი შექმნილი, რომელიც რეალურად დღეს ფულს ჭამს და თვითმმართველობებზე არის მიბმული აიპები და სსიპები, რომლებსაც უბრალოდ ვაფინასებთ ჩვენ. ჩვეულებრივი ცენტრალური ბიუჯეტიდან მიდის იქ ფული და ნაწილდება და რეალურად არც არაფერი არ კეთდება, იჭმევა ჩვეულებრივად. თუ მანდ რეალურად გაძლიერება გვინდა, ბევრი ფუნდამენტური პრობლემაა. მთავარი პრობლემაა არის ის, რომ მათ რაღაც საკუთრება უნდა გააჩნდეს და მანდ საკუთრების პრობლემა არის და მეორე პრობლემა არის - მათ თავის შემოსავლის წყარო უნდა ჰქონდეთ. მანამ სანამ თვიმმართველობა დამოკიდებულება იქნება ცენტრზე, ცენტრიდან მიღებულ ფულზე, მანამდე ისინი იქნებიან ცენტრის მორჩილები და თუ ჩვენ გვინდა, რომ თვითმმართველობა იყოს, ის უნდა იყო დამოუკიდებელი და უნდა ეკამათებოდეს ცენტრს რაღაცეებზე და ამისი რესურსი და ძალა რჩება მხოლოდ და მხოლოდ იმ შემთხვევაში, თუ მათ ექნებათ საკუთარი ფული. საკუთარი ფულის შემთხვევაში მათ ექნებათ ძალაუფლება, რომ ვიღაცეებს ეკამათონ ცენტრში.
ჩვენ ზოგადად განათლების სამინისტროს გაუქმების მომხრე ვართ, იმიტომ, რომ რომ გვგონია, ერთ-ერთი ყველაზე მავნე სტრუქტურა არის იმ გაგებით, რომ სინამდვილეში გაუნათლებლობას ვაფინასებთ მაგ სისტემით და არა განათლებას, თუმცა მანდ გაერთიანების პრობლემას ვერანაირად ვერ ვხედავ იმიტომ, რომ კულტურისა და სპორტის კომპონენტები შეიძლება თავისუფლად იყოს განათლებაში. თუ ვთანხმდებით, რომ განათლების აზრი არის ის, რომ ახალგაზრდებს ვასწავლოთ, მათ შორის იქ შეიძლება იყოს კულტურა და სპორტი და პირველივე კლასებიდან დააწყებინო რაღაცეების კეთება. მაგის გაერთიანების რამე პრობლემა უბრალოდ არ არსებობს. მე მგონი, რომ ზოგადად, ფუნდამენტურად არასწორია, რომ ცენტრალიზებული განათლების სისტემა გვაქვს, იმიტომ, რომ ამ სისტემაში დაშვებული ერთი პატარა პრობლემაც კი რეალურად ღუპავს მთელ მთავრობას. ამიტომ გირჩი არის მომხრე, რომ ეგეთი ცენტრალური განათლების სისტემა არ არსებობდეს და იყოს ბევრი სხვადასხვანაირი განათლების სისტემები თავისუფალ კონკურენციაში ერთმანეთთან და ბაზარმა და ცხოვრებამ აჩვენოს, ვის შეუძლია უფრო კარგად განსაზღვროს, როგრი იქნება სამყარო 20 წლის შემდეგ, იმიტომ რომ განათლების სისტემის და ზოგადად განათლების პროექტის მთავარი პრობლემა არის ის, რომ ჩვენ დღეს უნდა ვასწავლოთ ბავშვებს ისეთი რაღაცეები, რაც მათ გამოადგებათ 20 წლის შემდეგ და 20 წლის შემდეგ სამყარო როგორი იქნება, არავინ არ იცის. ჩვენ რომ გავიხსენოთ, როგორი იყო სამყარო 20 წლის წინ, ვერავინ ვერ იწინასწარმეტყველებდა, რომ დღეს ამ რეალობაში ვიქნებოდით და მე არ მჯერა, რომ ერთმა ადამიანმა, ერთმა მინისტრმა და ერთმა განათლების სისტემამ შეიძლება გაარტყას იდეალურად. ფაქტია, რომ ვერ ვარტყამთ. იმიტომ, რომ დღეს გვაქვს ეკონომომიკური პრობლემები იმის გამო, რომ 20 წლის წინ განათლების სისტემაში არაფერი არ შევცვალეთ.
-რომლის შერწყმა  არ იქნება მისაღები? მაგალითად, როდესაც არის სასჯელაღსრულებაზე და იუსტიციაზე, ფინანსთა და ინფრასტრუქტურაზე საუბარი.
-ეგ ყველაზე მარტივია. არსებობს საერთაშორისო პრაქტიკა, სადაც  სასჯელაღსრულება არის იუსტიციის ქვეშ. მანდ საერთოდ პრობლემას ვერ ვხედავ. კიდევ რა თქვით?
-ასევე საუბარია ფინანსთაზე, რა თქმა უნდა,  მოსაზრება არის ინფრასტრუქტურის სამინისტროს გაერთიანებაზე.
-ეკონომიკური ბლოკი რაც არის, შეგიძლიათ ყველა გააერთიანოთ. ეკონომიკაც, ფინანსებიც, ინფრასტრუქტურაც და სოფლის მეურნეობაც შეგიძლიათ ერთად გააერთიანოთ. ყველა ეკონომიკური შინაარსის არის და რატომ უნდა იყოს ცალ-ცალკე, გაუგებარია. ისევე, როგორც მანამდე გაუგებარი იყო, ეკონომიკა რატომ იყო ცალკე. თუ ეგრეა, მაშინ რატომ არ არის ცალკე ტრანსპორტი ან ცალკე ტურიზმი ხო? რა საჭიროა ანუ ეკონომიკური ბუნების თუ არის, შეიძლება იყოს ყველა. მაგაში ვერანაირ პრობლემას ვერ ვხედავ.

